
       აჭარა თავისებურ ბუნებრივ მუზეუმს წარმოადგენს. ამიერკავკასიაში არ არსებობს აჭარის მსგავსი რეგიონი, რომელიც თავისებური ნიადაგური და კლიმატური რესურსებით წარმოადგენს საუკეთესო გარემოს ეკონომიკურად მნიშვნელოვანი სუბტროპიკული კულტურების განვითარებისათვის. ძალზე საინტერესოა ბუნებრივი მრავალფეროვნება, რაც მას იშვიათ სილამაზეს აძლევს და ყოველი მოსული ადამიანი მოხიბლულია მისი ნახვით. ერთმანეთთანაა შეხამებული ზღვის სანაპიროს, წინამთებისა და მთების სილამაზე [23, 24].
       აჭარა საქართველოს სამხრეთ მთიანეთის განუყოფელი ნაწილია და მთიან ქვეყანას მიეკუთვნება, რის გამოც კარგადაა გამოხატული ვერტიკალური სარტყლობრიობა. კავკასიაში იშვიათად მოიძებნება ისეთი ტერიტორია, როგორიც აჭარაა, სადაც მცირე მანძილზე ზღვის სანაპიროდან მაღალი მთების მიმართულებით იცვლება რელიეფი, ჰავა, ნიადაგები და მცენარეული საფარი. ზღვის სანაპიროზე ჭარბად ნოტიო ჰავაა, თბილი ზამთრით და შედარებით ცხელი ზაფხულით. აქაური ჰავა სუბტროპიკული მეურნეობის განვითარების წამყვან რესურსს წარმოადგენს. მთელ კავკასიაში აჭარის ზღვისპირა მხარე წარმოადგენს საუკეთესო გარემოს სამხრეთული და სუბტროპიკული კულტურების განვითარებისათვის. საუკეთესოდ ხარობს ეკონომიკუ​რად მნიშვნელოვანი სუბტროპიკული კულტურები, რასაც ხელს უწყობს აქ არსებული წითელმიწა და ყვითელმიწა ნიადაგები. მისგან სამი-ოთხი ათეული კილომეტრის დაშორებით იწყება ალპური მდელოები. ქალაქ ქობულეთიდან პირდაპირი ხაზით 35 კმ-ის მანძილზე იწყება ხინოს მთის ალპური მდელოები. გონიოს სანაპიროდან ღომა-წინაველის ალპურ მდელოებამდე 42 კმ-ია. აჭარის მაღალმთიანეთის ალპური მდელოები გამოიყენება მოსახლეობის დასასვენებლად და საზაფხულო საძოვრებად. აჭარა მდიდარია ტყეებით. აღსანიშნავია ძვირფასი მერქნიანი მცენარეები.
ბუნებრივ პირობებს შორის  განსაკუთრებული მნიშვნელობისაა  ჰავა, რელიეფი, ჰიდროლოგიური რეჟიმი და მცენარეული საფარი. ამ პირობებთან ერთად მნიშვნელოვანი ადგილი უკავია ნიადაგს [24, 25].
ნიადაგის როლი განსაკუთრებით დიდია მემცენარეობაში. იგი მცენარისათვის მის  სადგომს წარმოადგენს და უზრუნველყოფს წყლითა და საკვები ნივთიერებებით. 
საქართველოში  მრავალფეროვანი ნიადაგებია. მათ კვლევებს ხანგრძლივი ისტორია გააჩნია. მნიშვნელოვანია გამოჩენილი რუსი გეოგრაფები და აგრონომები ა.ი. ვოეიკოვი,  ვ.ვ.დოკუჩაევი,  კ.ა.ტიმირიაზევი და სხვები. საქართველოს  ნიადაგების კვლევაში დიდი წვლილი შეიტანეს ცნობილმა მეცნიერებმა მ.საბაშვილმა, გ.ურუშაძემ, შ.ფალავანდიშვილმა და სხვებმა. მიუხედავად ამისა, ნიადაგის კლიმატური თავისე​ბურებების  შესწავლას არც თუ ისე მრავალრიცხოვანი ლიტერატურა მიეძღვნა   [39, 7, 5]. ბოლო ათწლეულში ე.ელიზბარაშვილის ხელმძღვანელობით საქართველოს ტექნიკური უნივერსიტეტის ჰიდრომეტეოროლოგიის ინსტიტუტში ჩატარებული იქნა სიღრმი​სეული კვლევები ნიადაგ-ატმოსფეროს სისტემის სითბურ რეჟიმზე, ასევე ზოგიერთი ზონის ნიადაგებზე და ჩატარებულ  იქნა საქართველოს ტერიტორიის ნიადაგურ-კლიმატური დარაიონება [4, 25, 63,  64, 65].
წინამდებარე სადისერტაციო ნაშრომი წარმოადგენს ამ კვლევების ლოგიკურ გაგრძელებას. მასში საფუძვლიანადაა გამოკვლეული აჭარის სხვადასხვა ტიპის ნიადაგების კლიმატური რეჟიმი, რაც საქარველოს ნიადაგების კლიმატურ კვლევებში ვერ იყო სათანადოდ წარმოჩენილი. ამით განისაზღვრება სადისერტაციო ნაშრომის თემის აქტუალობა და თანამედროვეობა.
          ნაშრომის მიზანია აჭარის ნიადაგების კლიმატური რესურსების შეფასება. დასახული მიზნის მისაღწევად, თანმიმდევრულად იყო განხილული შემდეგი ამოცანები:
1. აჭარის  ნიადაგების სითბური რესურსების  გამოკვლევა;
2. აჭარის  ნიადაგების ტენის რესურსები  გამოკვლევა;

3.  აჭარის  ნიადაგების კლიმატური დარაიონება.
დასაცავად გასატანი ძირითადი დებულებები:
1. ნიადაგების სითბური რეჟიმის ძირითადი კანონზომიერებები - სისტემა ნიადაგ-ატმოსფეროში სითბოცვლის თავისებურებები, ნიადაგის ზედაპირზე და სხვადასხვა სიღრმეზე  ტემპერატურის ცვლილება გეოგრაფიულ ფაქტორებზე, ნიადაგის ტიპზე და მის შემადგენლობაზე დამოკიდებულებით; 
2. ნიადაგების დატენიანების რეჟიმის ძირითადი კანონზომიერებები - პროდუქტიული ტენის მარაგის დინამიკა სხვადასხვა სიმძლავრის ნიადაგის ფენებში;
3. აჭარის ნიადაგების კლიმატური დარაიონება და რაიონების შესაბამისი კლიმატური მაჩვენებლები.  
4. აჭარის აგროკლიმატური რესურსები, საქართველოს აგროკლიმატური რესურსების          

    ფონზე.  

მეცნიერული სიახლე იმაში მდგომარეობს, რომ ნაშრომში:
1. გამოკვლეულია აჭარის ნიადაგების სითბური რეჟიმი და შეფასებულია ნიადაგების სითბური რესურსები. გამოკვლეულია ნიადაგების გათბობის კოეფიციენტი,  სისტემა ნიადაგ-ატმოსფეროში სითბოცვლის თავისებურებები, ნიადაგის ზედაპირზე და სხვადასხვა სიღრმეზე ტემპერატურის ცვლილება გეოგრაფიულ ფაქტორებზე, ნიადაგის ტიპზე და მის შემადგენლობაზე დამოკიდებულებით;
2. გამოკვლეულია აჭარის ნიადაგების დატენიანების რეჟიმი და შეფასებულია ნიადაგებში პროდუქტიული ტენის მარაგი სხვადასხვა სიმძლავრის ფენებში; შეფასებულია ნიადაგებში ტენბრუნვის კოეფიციენტი; ტემპერატურისა და ნალექების საშუალო მნიშვნელობების საფუძველზე შეფასებულია საქართველოს კლიმატური სისტემის რეაქცია გლობალური დათბობის მიმართ;

3. ჩატარებულია აჭარის ნიადაგების კლიმატური დარაიონება და დადგენილია რაიონების  შესაბამისი კლიმატური მაჩვენებლები.
4. შედგენილია საქართველოს აგროკლიმატური რესურსების გეოინფორმაციული რულა და შეფასებულია აჭარის აგროკლიმატური რესურსები.

კვლევის ობიექტი: კვლევის ობიექტად შერჩეულია აჭარა. აჭარა მდებარეობს საქართველოს სამხრეთ-დასავლეთ ნაწილში შავი ზღვის სანაპიროზე. მისი ტერი​ტორია ბუნებრივი პირობების გამო იყოფა ორ ნაწილად - ზღვისპირა და მთიან აჭარად. ზღვისპირა აჭარა გამოირჩევა სუბტროპიკული ზონისათვის დამახასია​თებელი მაღალი ტემპერატურით, ნალექებისა და მზიანი დღეების სიუხვით. ზღვისპირა აჭარის სუბტროპიკები ტენიან ქვეტიპს განეკუთვნება და გამოირჩევა ხმელთაშუა ზღვისპირეთისა და ჩრდილო და დასავლეთი შავი ზღვისპირეთის მშრალი სუბტროპიკებისაგან. მთიან აჭარაში შავი ზღვის გავლენა შესუსტებულია, ამიტომ აქ ჰაერი გამოირჩევა მეტი სიმშრალით. მთების საშუალო სიმაღლე 2000-3500 მ-ს შეადგენს ზღვის დონიდან. ბუნების მრავალფეროვნება - შავი ზღვა, ვაკე და რთული მთიანი დანაწევრებული რელიეფი, ასევე, აჭარისათვის დამახასიათებელი ატმოსფეროს რადიაციული და ცირკულაციური პროცესები განაპირობებენ ნიადა​გების დიდ მრავალფეროვნებას. ზღვისპირა ზონაში ჭარბობს წითელმიწები და ყვითელმიწები, ასევე ჭაობებული და ალუვიური ნიადაგები,   მთიან ზონაში კი - მთა-მდელოს ტორფიანი, ტყის მურა და შავმიწა ნიადაგები [51,  54,  57].
               ზემოაღნიშნულიდან გამომდინარე, აჭარის სხვადასხვა ტიპის ნიადაგების კლიმატური რეჟიმის შესწავლას  დიდი პრაქტიკული მნიშვნელობა ენიჭება.

ფაქტობრივი  მასალა და კვლევის მეთოდები. სადისერტაციო ნაშრომის შესასრულებლად ფაქტობრივ მასალად გამოყენებული იყო:

· აჭარის ტერიტორიაზე განლაგებული 10 მეტეოროლოგიური სადგურის დაკვირვე​ბათა მონაცემები. ესენია: ბათუმი (ქალაქი, აეროპორტი), ჭარნალი, მახინჯაური, ჩაქვი, ცეცხლაური, ალამბარი, ქობულეთი, ქედა, ხულო. გამოკვლეული იქნა მიწის გათბობის კოეფიციენტი, სითბოსცვლა ნიადაგი-ატმოსფეროს სისტემაში, ნიადაგის ზედაპირის ტემპერატურის ცვლილება სიმაღლის მიხედვით, სხვადასხვა ტიპის ნიადაგის ზედაპირის ტემპერატურის რეჟიმი, სითბოს გავრცელების კანონზო​მიერებები  ნიადაგების ზედა და ღრმა ფენებში, ნიადაგის დატენიანების რეჟიმი. 
· ნაშრომში გამოყენებულია ზოგადგეოგრაფიული, კლიმატოლოგიური, კარტოგრა​ფიული, რეგრესიულ-სტატისტიკური კვლევის მეთოდები.  
ნაშრომის პრაქტიკული ღირებულება: კვლევის შედეგების გამოყენება მიზანშეწონილია სოფლის მეურნეობაში, მშენებლობაში, ტყის და საკურორტო მეურნეობაში, ტურიზმში, ეკონომიკაში, ტრანსპორტის ფუნქციონირებაში, ტაქტიკური და სტრ​ატეგიული ამოცანების დაგეგმვასა და განხორციელებაში. შემუშავებული ნიადაგების კლიმატური დარაიონება და მიღებული შედეგები შეიძლება გამოყენებულ იქნას რეგიონული ატლასებისა და მონოგრაფიების შედგენისას, რეგიონის სტრატეგიული განვითარების გეგმის შემუშავებისას. ჩატარებული კვლევის შედეგები, მიზან​
შეწონილია, გამოყენებულ იქნას სასწავლო პროცესში.
ნაშრომის აპრობაცია და პუბლიკაციები:  დი​სერ​ტა​ცი​ის კვლე​ვის შე​დე​გე​ბი მოხ​სებული იქნა სა​ერ​თა​შო​რი​სო სა​მეც​ნი​ე​რო-ტექ​ნი​კურ კონ​ფე​რენ​ცი​ებზე (2013-2016 წ.წ.),  დაბეჭდილი იქნა 4 სა​მეც​ნი​ე​რო ნაშ​რომ​ში, მათ შო​რის საზ​ღვარ​გა​რე​თის სა​ერ​თა​შო​რი​სო სა​მეც​ნი​ე​რო ჟურ​ნალ​ში - International science journal "European Geographical Studies". 

           დისერტაციის სტრუქტურა და მოცულობა: დისერტაცია შედგება შესავლის, 4 თავისა და დასკვნისაგან. გამოყენებული ლიტერატურის სია შეიცავს 67 დასახელებას. ნაშრომი შეიცავს 108 ნაბეჭდ გვერდს, მათ შორის 9 რუკას, 17 ცხრილს და 35 ნახაზს.
 ნაშრომი სრულდებოდა იაკობ გოგებაშვილის სახელობის თელავის სახელმწოფო უნივერსიტეტის საბუნებისმეტყველო მეცნიერებათა დეპარტამენტში. ავტორი დიდ მხარდაჭერას გრძნობდა  უნივერსიტეტის ზუსტ და საბუნებისმეტყველო მეცნიერებათა ფაკულტეტის დეკანის, პროფესორ თეა მჭედლურის, აგრეთვე ფაკულტეტის პროფესორ-მასწავლებლებისა და დამხმარე პერსონალის მხრიდან.      

ნაშრომი ვერ მიაღწევდა თავის ლოგიკურ დასასრულს, რომ არა ჩემი ხელმძღვანელის, ივანე ჯავახიშვილის სახელობის თბილისის სახელმწიფო უნივერ​სიტეტის ასოცირებული პროფესორის მარიამ ელიზბარაშვილის და იაკობ გოგება​შვილის სახელობის თელავის სახელმწოფო უნივერსიტეტის მეტეოროლოგია, კლი​მატოლოგიის სადოქტორო პროგრამის ხელმძღვანელის და სადისერტაციო ნაშრომის კონსულტანტის, პროფესორ ელიზბარ ელიზბარაშვილის ყოველდღიური ზრუნვა, რასაც ვგრძნობდი დისერტაციის შესრულების ყველა ეტაპზე.  უღრმეს მადლობას მოვახსენებ ყველა ჩამოთვლილ პირს. 
თავი I. საკითხის თანამედროვე მდგომარეობა
1.1. აჭარის ფიზიკურ-გეოგრაფიული დახასიათება

აჭარა მდებარეობს საქართველოს უკიდურეს სამხრეთ-დასავლეთ  ნაწილში. მას ძირითადად უკავია საქართველოს შავი ზღვისპირეთის ყველაზე სამხრეთული სანაპირო. აჭარა შედის საქართველოს სამხრეთ მთიანეთის შემადგენლობაში, მაგრამ მისგან განსხვავდება ბუნებრივი პირობებით, გააჩნია გამოკვეთილი ბუნებრივი საზღვრები, რის გამოც იგი განხილული უნდა იქნეს ცალკე გეოგრაფიულ ოლქად. აჭარა აღმოსავლეთიდან შემოსაზღვრულია არსიანის ქედით, ჩრდილოეთიდან მესხეთის, სამხრეთიდან შავშეთის ქედით,  ხოლო დასავლეთით გადის შავ ზღვაზე. 
 აჭარას გააჩნია ძალზე ხელსაყრელი გეოგრაფიული და ეკონიმიკურ- სტრატეგიული მდებარეობა. მისი ხელსაყრელი გეოგრაფიული მდებარეობა მდგომარეობს იმაში, რომ დასავლეთ საქართველოს სხვა რეგიონებთან შედარებით ყველაზე სამხრეთითაა და უფრო მეტ სითბოს ღებულობს, ვიდრე საქართველოს სხვა რეგიონები. იგი ფაქტობრივად მდებარეობს ჩრდილოეთი სუბტროპიკების უკიდურეს ჩრდილოეთ საზღვართან. ამის გამო ზამთარში შედარებით მაღალია ჰაერის  ტემპერა​ტურა,  ზაფხული კი გრილია შავი ზღვის გავლენით, ანუ ხასიათდება თბილი და ტენიანი სუბტროპიკული ჰავით [24].
          გეოლოგიური აგებულება: აჭარის რელიეფის დღევანდელი იერსახის ჩამოყალიბება ხანგრძლივი გეოლოგიური ისტორიის მანძილზე მიმდინარეობდა. აჭარის და, საერთოდ, კავკასიის ტერიტორიაზე პროტეროზოულ ერებში აღინიშნებოდა ძლიერი ვულკანიზმი, მიწისძვრები და ადგილი ჰქონდა ზღვების ტერიტორიის შემცირებას ხმელეთის გაზრდის გამო. 
მ.ძველაია და  ბ. კვირკველია აღნიშნავენ, რომ აჭარის გეოლოგიური აგებულება ძალზე რთული დასადგენია, რადგან აქ არსებული ქანები არ შეიცავენ განამარხებულ ნაშთებს. დღემდე არსებული პეტროგრაფიული მასალები არ იძლევა სრულყოფილ წარმოდგენას ქანების ან შრეების გეოლოგიური და აბსოლუტური ასაკის დასადგენად. გეოლოგიური ასაკის დადგენას ისიც ართულებს, რომ აქ ძირითადად გავრცელებულია ახალგაზრდა ეფუზიური ქანები და, რომ აჭარის ტერიტორიაზე რამდენიმე მილიონი წლის წინათ დაიყო და ამჟამადაც მიმდინარეობს ნეოტექტონიკური პროცესები. აჭარა ტექნიკური დარაიონების ახალი სქემის (ნ.მრევლიშვილი, 1987) მიხედვით შედის მცირე კავკასიონის ნაოჭა-შეცოცებით სისტემაში. 

გეოლოგების გამოკვლევით ნეოგენურ ეპოქაში, რომლის ხანგრძლივობას 26 მილიონი წლით ანგარიშობენ, დღევანდელი კოლხეთის ტერიტორია ეკავა ღრმაწყლიან აუზს, რომელიც დედამიწის ქერქის ტექტონიკური მოძრაობის გამო განიცდიდა დიდ ამპლიტუდურ რყევებს. შემდგომში ზღვის უკან დახევის შედეგად წარმოიქმნა კოლხეთის და მათ შორის კახაბრის დაბლობი.
მეოთხეული პერიოდი იყოფა პლეისტოცენად და ჰოლოცენად. პლეისტოცენში ადგილი ჰქონდა გამყინვარებას, რომელიც გრძელდებოდა 600 ათას წელიწადს. დიდი ფართობები ეკავა მყინვარებს მთიან პირობებში და დასავლეთ საქართველოში ზღვის დონიდან 1100-1500 მეტრამდე ეშვებოდა, მაგრამ გამყინვარება ვაკემდე არ დაშვებულა.  მიუხედავად ამისა, რელიეფის მყინვარული ფორმები - ცირკები, კარები, მორენული ნაფენები და სხვა, - აჭარის პირობებში არ გვხვდება, რადგან გამყინვარებას აჭარაში ადგილი არ ჰქონია [6, 24].
აჭარა-თრიალეთის ნაოჭა სისტემის დასავლეთ ნაწილში ბათუმის გორაკ-ბორცვიან ზონაში მთელი წლის განმავლობაში თბილმა და ტენიანმა ჰავამ განაპირობა ქანების ინტენსიური და ღრმა ქიმიური გამოფიტვა, რის შედეგადაც წარმოიქმნა წითელი ფერის გამოფიტვის ქერქი.  ს.ლევჩენკოს  მიხედვით, აქაური წითელი ფერის ქერქი მიეკუთვნება ბაზალტებისა და ანდეზიტების ჯგუფს. წითელი ფერის გამო​ფიტვის ქერქი ლატერიტური (ფერალიტური) ტიპისაა [6, 24, 31, 52].
რელიეფი: აჭარის რელიეფის თავისებურებანი, მ.ქემხაძის [30] მიხედვით, გამოწვეულია შინაგანი (ენდოგენური) და გარეგანი (ეგზოგენური) ძალების ერთობლივი მოქმედების შედეგად. 
 აღნიშნული ორი პროცესის აქტიურობის შედეგად რელიეფი საკმაოდ რთული და მრავალფეროვანი ფორმებით ხასიათდება. აჭარის ტერიტორიის ფართობი 2,9 ათას კვ.კმ-ს შეადგენს, რაც საქართველოს ტერიტორიის 4,2%-ია.

  რელიეფის უმეტესი ნაწილი წარმოდგენილია მთისწინებით, დაბალი, საშუალო  და მაღალი მთებით, რომლებიც ძლიერ დანაწევრებულია მდინარეებისა და მისი მრავალრიცხოვანი შენაკადების ხეობებით. დაბლობები ზღვის სანაპირო ზოლშია და მასზე მოდის მთელი ტერიტორიის 5% ანუ 153,0 კვ.კმ. გორაკ-ბორცვებსა და წინამთებზე მოდის 15%, დაბალ და მაღალ მთებზე კი – 80%. აჭარის რელიეფის თავისებურება ისაა, რომ მას გააჩნია ამფითეატრისებური ამაღლება შავი ზღვის სანაპიროდან აღმოსავლეთისაკენ, მთების მიმართულებით.

 აჭარის ოროგრაფიულ საფუძველს ქმნის საკმაოდ მაღალი მესხეთის, შავშეთის და არსიანის ქედები [3], რომლებიც სამი მხრიდან აკრავს, ხოლო დასავლეთით აჭარის ტერიტორია შავ ზღვაზე გადის.

 მესხეთის ქედი აჭარას ჩრდილოეთის მხრიდან ესაზღვრება. ამ ქედს აჭარის ფარგლებში ზოგიერთი მკვლევარი სხვადასხვა სახელწოდებით მოიხსენიებს: ჯიბუტი (1973) [14] მესხეთის ქედს აჭარა-გურიის ქედს უწოდებს, ხოლო ლ. მარუაშვილი (1970) აჭარა-იმერეთის ქედის სახელწოდებით მოიხსენიებს. აჭარის უკიდურეს სამხრეთ-აღმოსავლეთით შავი ზღვის სანაპიროსთან სამხრეთიდან შემოდის პონტოს ქედის ჩრდილოეთი განშტოება, რომელიც ცნობილია ჭანეთის ქედის სახელწოდებით. არსიანის ქედი აჭარის აღმოსავლეთ ნაწილში მდებარეობს. მას გააჩნია მერიდიანული მიმართულება სამხრეთიდან ჩრდილოეთისაკენ და გარკვეულ მონაკვეთზე გადის სახელმწიფო საზღვარი საქართველოსა და თურქეთს შორის. დაბლობები გავრცელე​ბულია ზღვის სანაპირო ზოლში, რომელიც გენეტიკურად კოლხეთის დაბლობის გაგრძელებას მიეკუთვნება და იგი სამი ფრაგმენტის სახითაა წარმოდგენილი: ქობულეთის, ჩაქვის და კახაბრის დაბლობები.
 რელიეფი გარკვეულ გავლენას ახდენს სითბოსა და ნალექების განაწილებაზე, რაც პირდაპირ კავშირშია ნიადაგწარმომქმნელ პროცესებთან. მოვაკებული რელიეფის პირობებში გამოფიტვის ქერქი და ნიადაგი უფრო დიდი სისქისაა, ვიდრე მთის ფერდობებზე. რელიეფი განსაზღვრავს ავტომორფული და ჰიდრომორფული ნიადა​გების ფორმირებას [3, 14, 23, 30].
შავი ზღვა. აჭარის ბუნების ჩამოყალიბებაზე დიდი გავლენა აქვს შავ ზღვას. შავი ზღვის აკვატორიის ბათუმის სექტორის ჰავა განისაზღვრება მისი გეოგრაფიული მდებარეობით და ატმოსფეროს ზოგადი ცირკულაციით და ატარებს სუბტროპიკულ ხასიათს. ატმოსფეროს ზოგადი ცირკულაციის პირობები ზღვაზე განისაზღვრება ბარიული ცენტრების მოქმედების ინტენსივობით და მდებარეობით. ზამთარში, როდესაც აზიის ანტიციკლონი ვრცელდება ევროპის აღმოსავლეთ ნაწილში, შავ ზღვაზე წარმოიქმნება მდგრადი ძლიერი ქარები, რომელთაც მოაქვთ ზომიერი განედების ცივი და მშრალი კონტინენტური ჰაერი. აზიის ანტიციკლონის შესუსტება იწვევს შავ ზღვაზე ციკლონური მოქმედების გააქტიურებას, რაც განაპირობებს ტემპერატურის გაზრდას და უხვ ნალექებს. ზაფხულში შავი ზღვა იმყოფება სუბტროპიკული ანტიციკლონის გავლენის ქვეშ და ყალიბდება წყნარი, უნალექო ამინდები. პოლარული ფრონტის გავლის დროს კი ვითარდება ციკლონები, რომლებიც ხელს უწყობენ ნალექების მოსვლას.

  შავი ზღვის კლიმატური პირობების შესახებ ბათუმის სექტორში შეიძლება ვიმსჯელოთ 1.1.1 და 1.1.2 ცხრილებში წარმოდგენილი მონაცემებით.

როგორც  1.1.1 ცხრილიდან ჩანს, მთელი წლის განმავლობაში ჰაერის და წყლის ტემპერატურები ახლოს არიან ერთმანეთთან და იცვლებიან 8-დან 250C-მდე დიაპაზონში. წლის ცივი პერიოდის განმავლობაში – სექტემბრიდან მარტის ჩათვლით წყლის ტემპერატურა საშუალოდ 1-20-ით აღემატება ჰაერის ტემპერატურას, ხოლო წლის თბილი პერიოდის განმავლობაში სხვაობა ნაკლებია. მინიმალური ტემპერატურა აღინიშნება თებერვალში და ჰაერისათვის შეადგენს 70C-ს, ხოლო წყლისათვის – 90C-ს. მაქსიმალური ტემპერატურა აღინიშნება აგვისტოში და შეადგენს 250C-ს.
                                                                                                              ცხრილი  1.1.1.
 შავი ზღვის აკვატორიის ბათუმის სექტორის კლიმატური
მახასიათებლები [4]
	მახასიათებელი
	თ ვ ე

	
	I
	IV
	VII
	X

	ჰაერის საშუალო ტემპერატურა, t0C
ჰაერის მაქსიმალური ტემპერატურა, t0C 
ჰაერის მინიმალური ტემპერატურა, t0C
წყლის ტემპერატურა, t0C

ქარის საშუალო  სიჩქარე,  მ/წმ
ქარის მაქსიმალური  სიჩქარე, მ/წმ
წყლის დინების სიჩქარე,  მ/წმ
ტალღის მაქსიმალური  სიმაღლე, მ
წყლის მარილიანობა,  0/00
	8.0

2.1

0

10

4.6

17

0.4

10

18
	11.3

24

4

11

3.0

13

0.3

8

15-17
	23.4

29

13

24

3.1

15

0.2

8

16-17
	18.0

28

7

19

4.0

19

0.3

8

17-18


ცხრილი  1.1.2. 
ზღვის ტალღის სიმაღლის განმეორებადობა, %  [4]
	სიმაღლე (მ)
	ს ე ზ ო ნ ი

	
	ზამთარი
	გაზაფხული
	ზაფხული
	შემოდგომა

	< 1

1-2

2-3

3-6

>6
	27

43

20

9

1
	45

40

12

3

0
	70

24

5

1

0
	42

42

12

4

0


1.1.2 ცხრილის თანახმად, წყლის დინების საშუალო სიჩქარე მთელი წლის განმავლობაში საშუალოდ 0.4 მ/წმ-ზე ნაკლებია. აღინიშნება ტალღის სიმაღლის დაბალი მნიშვნელობების ხშირი განმეორებადობა (ცხრ.1.1.2). კერძოდ, ზაფხულში 1 მ-ზე ნაკ​ლები სიმაღლის ტალღის განმეორებადობა შეადგენს 70%-ს, ხოლო 3 მ-ზე მეტი სიმაღლის ტალღები ძალზე იშვიათია.

წყლის მარილიანობა წლის განმავლობაში უმნიშვნელოდ იცვლება და შეადგენს 15-18 0/00-ს. უდიდესი მარილიანობა დამახასიათებელია წლის ცივი პერიოდისათვის, ხოლო უმცირესი – წლის თბილი პერიოდისათვის (აპრილი).1.1.3 ცხრილში წარმოდგენილია მარილების შემადგენლობა შავი ზღვის წყალში.
                                                                                    ცხრილი   1.1.3.
 მარილების შემადგენლობა შავ ზღვაში [4]
	მარილი
	გ/ლ3
	%

	NaCl

KCl

NCl2
MgSO4
CaSO4
სხვა
სულ
	26.86

0.58

3.24

2.2

1.35

0.07

34.3
	78.33

1.69

9.44

6.4

3.94

0.2

100.0


შავი ზღვის მარილიანობა სიღრმის გაზრდით იზრდება და ფსკერთან აღწევს 22.50/00-ს.

შავი ზღვის მნიშვნელოვანი თავისებურება მასში გოგირდწყალბადის დიდი რაოდენობით შემცველობაა. 150 მ სიღრმეზე გოგირდწყალბადის კონცენტრაცია შეად​გენს 0.5 სმ3/ლ-ს, ხოლო ფსკერზე – 6.8 სმ3/ლ-ს.

ჟანგბადის შემცველობა 50 მ სიღრმეზე შეადგენს 5.7 სმ3/ლ-ს, 75 მ-ზე – 2.76 სმ3/ლ-ს, ხოლო 100 მ სიღრმეზე – 0.91 სმ3/ლ-ს. 175-225 მ სიღრმეზე კი ჟანგბადი პრაქტიკულად აღარ შეიმჩნევა.

ზღვისა და ხმელეთის არათანაბარი გათბობა-გაცივების შედეგად წარმოიშობა თერმული ქარები – ბრიზები და მთა-ბარის ქარები. აჭარის პირობებში ბრიზული და მთა-ბარის ქარები ერთდროულად მოქმედებენ და ერთმანეთს აძლიერებენ. ამის გამო ძალზე ძნელია აქ, განსაკუთრებით, მდინარე აჭარისწყლის ხეობაში, თითოეული მათგანის მოქმედების არეალის დადგენა. სწორედ,  ამიტომ ა.კოტარია [10] გვთავაზობს, განვასხვავოთ 2 სახის ბრიზი – კომბინირებული და საკუთრივ სუფთა სახის ბრიზი.

ბრიზული ცირკულაციის განვითარებაზე კარგად აისახება ზღვიდან დაშორებისა და აბსოლუტური სიმაღლის გავლენა. ზღვიდან ქარების მიმართულების განმეორებადობის აშკარა უპირატესობა ხმელეთის ქარების განმეორებადობასთან შედარებით აღინიშნება ზღვის დონიდან 500 მ სიმაღლემდე და მდინარე აჭარისწყლის ხეობაში 40 კმ სიღრმემდე. აქ ზღვიური ბრიზების გააქტიურება იწყება აპრილის დასასრულს და მთავრდება აგვისტოს დასასრულს. 700-800 მ სიმაღლეზე ზღვის ბრიზები მხოლოდ შუა ზაფხულში აღინიშნება. ამ კრიტიკული ზღვარის შემდეგ ბრიზების მოქმედება შეუმჩნეველია [4].
ჰავა: აჭარის ტერიტორიაზე ჰავა მრავალფეროვნებით და გარკვეული თავისებურებებით ხასიათდება. ეს განპირობებულია ისეთი ფაქტორებით, როგორიცაა: მხარის სამხრეთული მდებარეობა, შავი ზღვის უშუალო კლიმატური გავლენა, ოროგრაფიული თავისებურებები, ჰაერის მასების ცირკულაციური პროცესები და სხვა.
მ. კორძახია აღნიშნავს, რომ საქართველოს შავი ზღვის სანაპირო განიცდის სამხრეთ ევროპის სუბტროპიკული ანტიციკლონის გავლენას. აჭარის ჰავაზე დიდ გავლენას ახდენს შავი ზღვა. ზამთარში ზღვის წყლის ტემპერატურა 5-70C-ით თბილია, ვიდრე მიმდებარე ხმელეთზე ჰაერის ტემპერატურა. ეს, როგორც მ. კორძახია  მიუთითებს, განპირობებულია ხმელთაშუა ზღვიდან ბოსფორის სრუტის გავლით აჭარის სანაპიროსაკენ შემოსული თბილი დინებებით.
ქობულეთ-ჩაქვის ქედი წარმოადგენს კლიმატგამყოფს ზღვისპირა მხარესა და შიგამთიან აჭარას შორის. აღნიშნული ქედი დასავლეთიდან აკავებს თბილ და ნოტიო ჰაერის მასებს, ხოლო აღმოსავლეთიდან ზღვისპირა მხარეში არ ატარებს ცივი ჰაერის მასებს. კლიმატური მაჩვენებლებიდან ქანების გამოფიტვის ინტენსივობაზე და ნიადაგწარმოქმნაზე დიდ გავლენას ახდენს ჰაერის ტემპერატურა და დანესტიანების ხარისხი.
ჰაერის ტემპერატურის წლიური ამპლიტუდა მთელს კავკასიაში ყველაზე დაბალია აჭარის ზღვის სანაპიროზე და 15-160C-ს შეადგენს. ამავე დროს ზღვისპირა რაიონში ყველაზე თბილია ზამთარი და ჰაერის საშუალო ტემპერატურა შეადგენს 5,5-8,50C-ს. რიგ წლებში ჰაერის ტემპერატურის აბსოლუტური მინიმუმი 90C-ია, ზაფხულის საშუალო ტემპერატურა კი  230C-ია.
მთებს შორის მაღალი სითბოთი და დიდი რაოდენობის ნალექებით ხასიათდება ქობულეთ-ჩაქვის ქედის დასავლეთი ფერდობები. მწვერვალ მტირალაზე ნალექების წლიური ჯამი 4500-5000 მმ-ია. იანვრის საშუალო ტემპერატურა 00C-ზე დაბლა არ ეცემა. თოვლის საბურველი შიგამთიან აჭარაში დევს 2-4 თვეს. ზაფხულის ტემპერატურა 15-180C-ია.
 მ.კორძახია აჭარის ჰავის შესწავლისას ხაზს უსვამს, რომ ზღვის სანაპირო დაბლობი და ქობულეთ-ჩაქვის ქედის დასავლეთი ფერდობები განიცდის შავი ზღვისა და დასავლეთით ნოტიო ქარების უშუალო გავლენას, რის გამოც ხასიათდება რბილი ზამთრით, ცხელი ზაფხულით და მაღალი ტენიანობით, ხოლო შიგამთიანი აჭარის ტერიტორია შემოფარგლულია მთაგრეხილებით. ზღვისა და დასავლეთის ნოტიო ქარების გავლენა შესუსტებულია. ამიტომ შიგამთიანი მხარე სანაპიროსთან შედარებით მშრალია, ზამთარი უფრო ცივია [11, 12, 23].
მ. კორძახია [12] ჰაერის ტემპერატურული რეჟიმისა და დატენიანების ხარისხის მიხედვით შიგამთიან აჭარის ტერიტორიაზე გამოყოფს შემდეგ კლიმატურ ზონებს:

1. შიდამთიანი აჭარის დასავლეთი ნაწილი 600 მ სიმაღლემდე - ნოტიო კლიმატით, თბილი ზამთრით და საკმაოდ თბილი და ცხელი, შედარებით მშრალი ზაფხულით. იანვრის საშუალო ტემპერატურა 2-40C-ს უდრის, ივლის-აგვისტოსი - 20-220C-ია. ატმოსფერული ნალექების წლიური რაოდენობა 1500-1900 მმ-მდეა.

2. 600 მ-დან 1100-1200 მ სიმაღლემდე - ზამთარი ზომიერად თბილია, ზაფხული ზომიერად მშრალი. იანვრის საშუალო ტემპერატურა 3-00C-ს უდრის. უთბილესი თვეების საშუალო ტემპერატურა 20-180C -ის ფარგლებშია. ატმოსფერული ნალექების წლიური რაოდენობა 1000-1400 მმ-მდეა.
3. 1200 მ-დან 1500-1600 მ სიმაღლემდე - ზამთარი აქ ზომიერად ცივი, იანვრის საშუალო ტემპერატურა 00  და -30C-ია. თოვლის საბურველი დევს 3-4 თვეს. ზაფხული ზომიერად თბილია. უთბილესი თვეების - ივლის-აგვისტოს საშუალო ტემპერატურა 15-180C -ია. ნალექების წლიური რაოდენობა 1200-1400 მმ-მდეა.
4. 1600 მ-დან 2100 მ სიმაღლემდე - ზამთარი ცივი და ხანგრძლივია;  იანვრის საშუალო ტემპერატურა 4-50C-ია, ზაფხული გრილია. აღნიშნული ზონა დაფარულია ტყით, უმთარესად წიწვოვნებით. ზემო ნაწილი კი წარმოადგენს ალპურ მდელოს, რომელიც მდიდარია საძოვრებით. ხასიათდება მოკლე და გრილი ზაფხულით. 
კლიმატური ელემენტები დიდ გავლენას ახდენს ქანების გამოფიტვის, დაშლა-გარდაქმნის და ნიადაგწარმოქმნის პროცესზე. იქ, სადაც თბილი და ნოტიო ჰავაა, ქანების გამოფიტვა და ნიადაგწარმოქმნის პროცესი უფრო ინტენსიურად მიმდინარეობს [12, 23].
მცენარეული საფარი: აჭარის მცენარეული საფარი საკმაოდ დიდი მრავალ​ფეროვნებით ხასიათდება, რაც  აჭარის ტერიტორიაზე სითბოსა და ტენის განაწილებამ განაპირობა. ამ პირობების გამო აჭარის მცენარეულობა გამოირჩევა სახეობათა დიდი მრავალფეროვნებით.
მცენარეული საფარი ლანდშაფტის ერთ-ერთ მთავარ კომპონენტს წარმოადგენს. იგი ამავე დროს სწრაფად ცვალებად და აღდგენად რესურსს მიეკუთვნება. იგი დიდ გავლენას ახდენს ნიადაგის ფორმირებაზე და  წყლის რეგულირებაზე.
მცენარეთა მრავალფეროვნებას, ასევე, ხელი შეუწყო ტერიტორიის ოროგრა​ფიულმა ნაირგვაროვნებამ. ჩრდილოეთიდან აჭარის ტერიტორია დაცულია ცივი ჰაერის შემოჭრისაგან. მცენარეთა მრავალფეროვნებაზე გარკვეული გავლენა მოახდინა ასევე მთიანი რელიეფის ხასიათმა, რის გამოც კარგადაა გამოკვეთილი მცენარეთა ვერტიკალური სარტყლობრიობა.

აჭარის მცენარეთა საფარის მრავალფეროვნების ჩამოყალიბებაზე დიდი გავლენა მოახდინა, ასევე, მეზობელმა ბოტანიკურმა ოლქებმა, რამაც ხელი შეუწყო სხვადასხვა ქვეყნიდან მცენარეების შემოჭრას. ამ გარემოებამ ისტორიულ მანძილზე გამოიწვია გარკვეულ უბნებზე ახალ ფორმათა წარმოშობა და ენდემური ფორმებით გამდიდრება.
მ.დავითაძის  [2] მიერ ჩატარებული გამოკვლევებით, აჭარაში გამოვლენილია 439 სახეობის ადვენტური მცენარე. მათგან 19 სახეობა საქართველოს სხვა რეგიონებისა და კავკასიისათვის ახალია.
ტყის როლი მნიშვნელოვნად დიდია.  იგი ჰაერის ტემპერატურას მნიშვნელოვნად არბილებს. ზამთარში მნიშვნელოვნად უწყობს ხელს ტემპერატურის ზრდას, ხოლო ზაფხულში კი შედარებით დაბლა სწევს მას. ტყე დასახლებულ პუნქტებს და სასოფლო-სამეურნეო სავარგულებს იცავს ქარის მოქმედებისაგან, ატმოსფეროს ამდიდრებს ჟანგბადით. ტყის როლი განუსაზღვრელია რეკრეაციული მეურნეობის განვითარე​ბისათვის. ტყე, ასევე, წარმოადგენს წყლის მარეგულირებელ, ნიადაგდაცვით, მეწყრების და თოვლის ზვავების აღმკვეთ ფაქტორს.
ნიადაგის ორგანული ნაწილის ანუ ჰუმუსის ფორმირებაში დიდ როლს თამაშობს ბალახოვანი და ფოთოლმცვენი მცენარეები. მერქნიანი მცენარეების ჩამონაცვენი ფოთლები, ტოტები, ყვავილები, ნაყოფი, ნაყოფის ნაჭუჭი და სხვა ქმნიან ნიადაგის ზედაპირზე A0 ჰორიზონტს. ჩვენს პირობებში აღნიშნული ჰორიზონტი შეიმჩნევა მხოლოდ გვიან შემოდგომაზე და ზამთარში. მაღალი ტენიანობისა და ტემპერატურის გამო სწრაფად მიმდინარეობს მცენარეთა ჩამონაცვენის მინერალიზაცია.
აჭარა მდიდარია სამკურნალო მცენარეებითაც. მათგან აღსანიშნავია ბაღის პიტნა, ეწრის გვიმრა, კატაბალახა, კუნელი, მჟაველა, ომბალო, სვია, ქაცვი, შავი მოცხარი და სხვები [2,  23, 24, 32].
1.2. აჭარის ნიადაგების ძირითადი ტიპები

             აჭარის ზღვისპირა მხარის ნიადაგები. ზღვისპირა მხარის ნიადაგების თავისებურება განპირობებულია ისეთი ნიადაგწარმომქმნელი ფაქტორებით, როგორიცაა რელიეფი და ჰავა. ზღვისპირა და შიგამთიანი აჭარის ნიადაგები ერთმანეთისაგან განსხვავდებიან არა მარტო ნიადაგური ტიპებით, არამედ ერთი და იგივე ტიპის ნიადაგები ერთმანეტისაგან განსხვავდებიან თვისებებით.
 საერთოდ, რელიეფის მრავალფეროვნებამ, გეოლოგიურმა აგებულებამ, ჰავის ნაირსახეობამ და მცენარეთა სახეობრივმა შედგენილობამ  აჭარაში ისეთი ნიადაგსაფარი განაპირობა, რომელიც დიდი სირთულითა და სიჭრელით ხასიათდება. აქ წარმოდგენილია წითელმიწა, ალუვიური, ლამიან-ჭაობიანი, ყვითელ-ყომრალი, ტყის ყომრალი  ტიპური, ყომრალი ფსევდოეწერი და გაეწრებული, მთა-ტყე-მდელოს, მთა-მდელოს ნიადაგები.
1.2. 1 აჭარის ნიადაგების რუკა [image: image1.jpg]539560L ooy Mo 6939

 მთა-მდელოს ნიდაგები  მაღალი მთის მიდამოებშია, რომლებიც გავრცე​ლებულია აჭარა-გურიის ქედზე. ზღვის დონიდან 2100-2200-2600 მ სიმაღლეზე, ალპურ ზონაში. აღნიშნული ზონა გვხვდება ფრაგმენტების სახით მაღალი მთების, როგორიცაა: თაგინაურის (2668 მ), ხინოს (2559 მ), ნარუსალას (2393 მ), ნიბაძირის (2304 მ), ნებოძირის (2293 მ), ნაორხალის (2190 მ) და სხვათა მიდამოებში.
მთა-მდელოს ნიადაგები ზღვისპირა აჭარის პირობებში საკმაოდ სუსტადაა შესწავლილი. საქართველოში მაღალმთიანეთის ნიადაგები თ.ურუშაძის მიხედვით კვალიფიციურად პირველად შეისწავლა ს.ზახაროვმა XX საუკუნის 30-იანი წლების დასაწყისში. ამ ნიადაგებზე გარკვეული გამოკვლევები აქვს ჩატარებული ა.ჯიბლაძეს და ვ.ბორჩხაძეს. 
მთა-მდელოს ნიადაგები ხასიათდება მცირე სიღრმის და მაღალი ხირხატიანობით. გენეზისურ ჰორიზონტებს შორის გამოკვეთილია ჰუმუსოვანი ჰორიზონტი AA. დანარჩენი ჰორიზონტებია B,B/C და C, რომლებიც სუსტადაა დიფერენცირებული. აქ გავრცელებულია მთა-მდელოს პრიმიტული, მთა-მდელოს კორდიანი. [22, 23, 33, 37, 38].
მთა-ტყე-მდელოს ნიადაგები გავრცელებულია მთა-მდელოს ნიადაგების ქვევით, სუბალპურ ზონაში. აღნიშნული ზონა აჭარის ზღვისპირა მხარეში მხოლოდ  ქობუ​ლეთის რაიონში, აჭარა-გურიის ქედზე გვხვდება და მოიცავს 1800-1900 მეტრიდან 2100-2200 მეტრამდე ჰიფსომეტრულ სიმაღლეს ზღვის დონიდან.
ამ ნიადაგების  დეტალური შესწავლა დღემდე, სამწუხაროდ, არაა ჩატარებული. არსებობს მხოლოდ ზოგიერთი გეოგრაფის (დოც. ვ.ბორჩხაძე) საველე პირობებში მორფოლოგიური თვალსაზრისით ჩატარებული გამოკვლევები.
სუბალპური სარტყლის ნიადაგები საქართველოში მრავალ მკვლევარს აქვს გაშუქებული.  ამ სარტყლის ნიადაგებს პირველად მთა-ტყე-მდელოს ნიადაგები უწოდა ო.მიხაილოვსკაიამ (1936), როდესაც სამაჩაბლოში სწავლობდა სუბალპური ტყეების ნიადაგებს. შემდგომში ამ ნიადაგებს სწავლობდა გ.ტარასაშვილი (1956), ა.გოგიტიშვილი (1958) და სხვები. ფუნდამენტური გამოკვლევები აქვს ჩატარებული თ.ურუშაძეს (1972, 1977, 1989). კვლევის თანამედროვე მეთოდების გამოყენებით, თ.ურუშაძემ შეისწავლა ამ ნიადაგების გენეტიკური თავისებურებანი, დაადგინა გეოგრაფიული გავრცელების კანონზომიერებანი და დაამუშავა კლასიფიკაცია.
ჰუმუსის რაოდენობა საკმაოდ მაღალია, მაგრამ დაბალი თერმული პირობების გამო უხეში შედგენილობისაა, ნიადაგის არის აქტუალური რეაქცია 4,9-5,5 pH-ს  შეადგენს. ნიადაგები ხირხატიანობით ხასიათდება [23, 24, 38, 59].
ყომრალი ნიადაგები ფართოდაა გავრცელებული ზღვისპირა და შიგამთიან აჭარაში. ზღვისპირა აჭარაში ყომრალი ნიადაგები გავრცელებულია ქობულეთისა და ხელვაჩაურის რაიონებში, მთა-ტყის ქვეშ. ქობულეთის რაიონში ყომრალი ნიადაგები გავრცელებულია აჭარა-გურიის ქედის განშტოებებზე, ქობულეთ-ჩაქვის ქედსა და მათ განშტოებებზე; ხელვაჩაურის რაიონში - საქართველო-თურქეთის სახელმწიფო საზღვრის გასწვრივ, ჭანეთის ქედზე და მათ განშტოებებზე, მურვანეთის, ბოლოყოს და მახოს ქედებზე. ყომრალი ნიადაგები ზღვის მიმართულებით გადადის ყვითელ-ყომრალ ნიადაგებში. ყომრალ ნიადაგებს არა მარტო ზღვისპირა რაიონში, არამედ მთელ აჭარაში უკავია დიდი ტერიტორია.
პირველად  ყომრალი ნიადაგები აღწერა და დამოუკიდებელ ტიპად გამოყო ე.რამანმა გერმანიაში, 1905 წელს. ეს ნიადაგები ოფიციალურად 1930 წელს იყო აღიარებული ნიადაგმცოდნეთა მეორე საერთაშორისო კონგრესზე. ქართველი ნიადაგმცოდნეებიდან ყომრალი ნიადაგების შესწავლაში აღსანიშნავია მ.საბაშვილის (1939, 1941, 1948),  გ.ტარასაშვილის (1939, 1956), ვ.გულისაშვილის (1942) და სხვათა შრომები.  ამ ნიადაგებზე კაპიტალური გამოკვლევები აქვს ჩატარებული თ.ურუშაძეს (1973, 1974, 1987). საერთოდ, ზღვისპირის მხარის ყომრალი ნიადაგების პირველი მკვლევარი იყო დ.გედევანიშვილი (1912). 

ა.რომაშკევიჩის  გამოკვლევებით, აჭარის ზღვისპირა მხარის ყომრალი ნიადაგის ყველა ჰორიზონტში თიხის მასაში შეიმჩნევა ჰიბრიტის დაგროვება. იგი ხასიათდება ფუძეების არამაძღრობით და ზოგიერთ ჰორიზონტში 69,2-72,8%-ს შეადგენს. ყომრალ ნიადაგებს აჭარის ზღვისპირა მხარეში უკავია ზღვის დონიდან 900-1100 მეტრიდან 1800-1900 მეტრამდე [23, 24, 55].
ყვითელ-ყომრალი ნიადაგები. აჭარის ზღვისპირა რაიონის მთა-ტყის ყომრალი ნიადაგები ზღვის სანაპიროსაკენ გადადის ყვითელ-ყომრალ ნიადაგებში. აღნიშნული ნიადაგები გარდამავალია ტყის ყომრალ და წითელმიწა ნიადაგებს შორის. ყვითელ-ყომრალი ნიადაგები გავრცელებულია ზღვის დონიდან 500-600 მეტრიდან 900-1100 მეტრამდე მონაკვეთში.
საქართველოში, კერძოდ, აჭარის პირობებში ყვითელ-ყომრალი ნიადაგის არსებობის შესახებ პირველად მოსაზრება გამოთქვა ცნობილმა ნიადაგმცოდნე-გეოგრაფმა აკადემიკოსმა ი.გერასიმოვმა, როდესაც 1963 წელს იმყოფებოდა საველე ექსკურსიაზე მთა მტირალას მიდამოებში. ამავე აზრს იზიარებდა სუბტროპიკული და ტროპიკული ქვეყნების ნიადაგების ცნობილი მკვლევარი ს.ზონი (1966). 
ნიადაგწარმომქმნელი ფაქტორების, ნიადაგის შედგენილობისა და თვისებების ღრმა ანალიზის საფუძველზე თ.ურუშაძემ (1967) პირველმა მეცნიერულად დაასაბუთა ყვითელ-ყომრალი ნიადაგების ცალკე გენეტიკურ ტიპად გამოყოფის აუცილებლობა.
ნიადაგის ქვედა ჰორიზონტებში შეინიშნება რკინისა და მანგანუმის კონკრეციები. პროფილში გაეწრების მორფოლოგიური ნიშნები არ შეიმჩნევა. ნიადაგია არის  აქტუალური რეაქცია სუსტი მჟავაა. საკმაოდ მაღალია გაცვლითი მჟავიანობა. ყვითელ-ყომრალი ნიადაგები ფუძეებით მაძღარი არ არის. შთანთქმული ფუძების დიდი რაოდენობა წყალბადზე მოდის, შთანთქმული კალციუმით და მაგნიუმით კი ღარიბია. ქიმიურ შემადგენლობაში საკმაოდ მაღალია რკინისა და ალუმინის ჟანგეულების რაოდენობა.
ყვითელ-ყომრალი ნიადაგები აჭარის ზღვისპირა მხარეში დაფარულია ტყეებით. ეს ნიადაგები წარმოადგენს საუკეთესო რეზერვს სუბტროპიკული და სხვა კულტურების გაშენებისათვის, განსაკუთრებით, ბუჩქნარების ხარჯზე. ყვითელ-ყომრალი ნიადაგები გვხვდება არა მარტო ზღვისპირა მხარეში, არამედ შიგა აჭარში [23, 24].
წითელმიწა (სუბტროპიკული ფერალიტური) ნიადაგები. აჭარის ზღვისპირა მხარეში ყვითელ-ყომრალი ნიადაგები ზღვის სანაპიროსაკენ გადადის წითელმიწა ნიადაგებში. აჭარის (ბათუმი, ჩაქვი) წითელმიწების პირველი კვლევა უკავშირდება ა.კრასნოვის (1894) და ვ.დოკუჩაევის (1899) სახელებს, რომლებმაც ამ ნიადაგებს ლატერიტის სახელი მისცეს. შემდეგ კ.გლინკამ (1906) მას წითელმიწა უწოდა [8].
 ა. ნ. კრასნოვს 1898 წელს გამოცემულ კაპიტალურ შრომაში დახასიათებული აქვს იაპონიის, ჩინეთის, ინდოეთის და ცეილონის სოფლის მეურნეობა. ნაშრომის ბოლოს თავში - „კოლხეთი“  მოცემულია აჭარის ზღვისპირა რაიონის კლიმატის, ნიადაგების, მცენარეული საფარის, მიწათმოქმედების დახასიათება და შედარებულია ზემოთ აღნიშნულ ქვეყნებთან. ნიადაგების შესახებ იგი აღნიშნავს, რომ აქაური ნიადაგები გვაგონებს სუბტროპიკულ ლატერიტს. ამ ნიადაგებში ხუბეს (ჩინეთი) ნიადაგებთან შედარებით, შეიმჩნევა რკინის სიმდიდრე, ტუტისა და კალციუმის სიღარიბე, ისევე, როგორც ამონთხეულ ქანებზე წარმოშობილი. გამოკვლევებით იგი ასკვნის, რომ ბათუმის სანაპიროს (გორაკ-ბორცვიანი ზოლი) ნიადაგურ-კლიმატური პირობები ვარგისიანია მეჩაიეობის განვითარებისათვის. აჭარის წითელმიწა ნიადაგების გენეზისითა და გამოყენების საკითხებით დიდად დაინტერესდა ყაზანის უნივერ​სიტეტის პროფესორი ა.ოსტრიაკოვი. მან 1911 და 1915 წლებში ბათუმის, ჩაქვისა და ციხისძირის მიდამოებში ჩაატარა წითელმიწა ნიადაგების საველე და ლაბორატორიული გამოკვლევა და გამოსცა ორი შრომა. პირველ შრომაში ლატერიტიზაციის მთავარ ფაქტორად იგი მიიჩნევს ტენსა და სითბოს. აღნიშნული ნიადაგების გავრცელების ზონაში ნალექების წლიური ჯამი 2000 მმ-ზე მეტს შეადგენდა, ხოლო ჰაერის საშუალო ტემპერატურა 150С-მდე იყო. ლატერიზაციაზე იგი აღნიშნავდა ტენსა და სითბოსთან ერთად ქანების ქიმიური შემადგენლობის მნიშვნელობაზეც მიუთითებდა. მეორე შრომაში ოსტრიაკოვი აკეთებს დასკვნას, რომ ბათუმის სანაპიროს გორაკ-ბორცვიანი ზოლის ნიადაგებს უნდა ეწოდოს არა ლატერიტი, არამედ ლატერიტული თიხნარი. მისი გამოკვლევებით, ბათუმის ლატერიტული ნიადაგები იმყოფება ლატერიზაციის პირველ დაწყებით სტადიაზე და მათში საკვები ელემენტები ჯერ კიდევ საკმაო რაოდენობითაა.
წითელმიწა ნიაადგების შესწავლაში ახალი ეტაპი იწყება მსოფლიოში აღიარებული მეცნიერის ბ პოლინოვის (1933, 1944) გამოკვლევებით.  ბ.პოლინოვმა წითელმიწა ნიადაგებზე გააგრძელა კაპიტალური კვლევა და პირველმა გამიჯნულად და ერთმანეთთან კავშირში შეისწავლა წითელმიწა ნიადაგების გამოფიტვის ქერქი და მასზე ნიადაგწარმოქმნის პროცესი. მან დაადგინა, რომ გამოფიტვის პროდუქტებში დედა ქანთან შედარებით შეიმჩნევა ტუტეებისა და კალციუმის ძლიერი შემცირება. სამაგიეროდ, იზრდება ერთნახევარი ჟანგეულების რაოდენობა [8, 23].
ალუვიური ნიადაგები აჭარის პირობებში გავრცელებულია ზღვისპირა  ვაკე-დაბლობებზე. ვაკე-დაბლობი აჭარის ტერიტორიის ყველაზე ახალგაზრდა ნაწილია, რომელიც გენეტიკურად კოლხეთის დაბლობის სამხრეთ გაგრძელებას წარმოადგენს. ვაკე-დაბლობი წარმოდგენილია სამი ნაწილით: ქობულეთის (82,06 კვ.კმ), ჩაქვის (8,37 კვ.კმ) და კახაბრის (64,75კვ.კმ) დაბლობები. ამგვარად, სულ ვაკე-დაბლობის ფართობი 155,18 კვ.კმ-ს შეადგენს.
გეოლოგიური გამოკვლევებით დადგენილია, რომ ზღვის სანაპირო ვაკე-დაბლობი მესამეული პერიოდის ბოლოს და მეოთხეულის დასაწყისში ზღვით იყო დაფარული. მეოთხეულ პერიოდში ეპიროგენეტური მოძრაობის შედეგად ზღვამ უკან დაიხია და ადგილი ჰქონდა ალუვიური ნაფენების დაგროვებას. სანაპირო ზოლში გავრცელებულია ზღვიური ქვიშები, ხოლო ბორცვების მიმართულებით გავრცელე​ბულია დელევურ-პროვილიური ნაფენები.
ქობულეთისა და ჩაქვის დაბლობებზე ზღვის სანაპიროსთან ახლოს 60-65 სმ სიღრმეზე ნიადაგს გააჩნია წაბლისებრი და ღია წაბლისფერი შეფერვა. შემდეგ იწყება ზღვის სილა. კახაბრის დაბლობზე აღნიშნული სიღრმიდან იწყება მდინარის ჭალა, რაც მდინარისეულ ალუვიურ ნაფენებზე მიგვანიშნებს. დაბლობზე სანაპიროდან ბორცვების მიმართულებით ნიადაგში თიხისა და ლექის შემცველობა საგრძნობლად მატულობს. ამავე მიმართულებით ნიადაგში იზრდება ჰუმუსის, საერთო აზოტის და საერთო ფოსფორის რაოდენობა. ზღვისპირა დაბლობზე ალუვიური ნიადაგები გავრცელებულია 10-15 მეტრიდან 30-40 მეტრამდე სიმაღლეზე ზღვის დონიდან [24]. 
ჭაობიანი ნიადაგები. ჭაობიანი და დაჭაობებული ნიადაგები ძირითადად გვხვდება ქობულეთის დაბლობზე, ჩაქვისა და კახაბრის დაბლობებზე კი აღნიშნული ნიადაგები გვხვდება მცირე (600 მ2) ფრაგმენტების სახით.
კოლხეთის ნიადაგების კლასიფიკაცია პირველად მოგვცა დ.გედევანიშვილმა XX საუკუნის 30-იანი წლების დასაწყისში. შემდგომში ამ ნიადაგებზე დიდი მუშაობა ჩაატარა ს.ზახაროვმა,  ო.პაპისოვმა,  გ.კოსტავამ,  ა.მოწერელიამ და სხვებმა.  კოლხეთის დაბლობის ჭაობიანი ნიადაგების ერთიანი სრულყოფილი კლასიფიკაცია დღემდე არ არსებობს.
ბოლო პერიოდში ჭაობიან ნიადაგებში გამოყოფენ ორ ძირითად ნიადაგურ ტიპს: 1.მინერალურ-ჭაობიანი ნიადაგები, შემდეგი ქვეტიპებით: ა) ლამიან-ჭაობიანი და ბ)მდე​ლოს ჭაობიანი; 2.ორგანულ-მინერალური ჭაობიანი ნიადაგები შესაბამისი ქვეტიპებით: ა) სუბაქვალური და ბ) ტორფიან-ჭაობიანი. ქობულეთის ისპანის ჭაობში ძირითადად გავრცელებულია ტორფიან-ჭაობიანი ნიადაგები. აქ ტორფის სისქე 9 მ-ს აღწევს [15, 18, 23, 24].
             შიგამთიანი მხარის ნიადაგები. აჭარის შიგამთიანი მხარის ნიადაგები საკმაო მრავალფეროვნებით ხასიათდება. აქაური ნიადაგები თავისი შედგენილობითა და თვისებებით განსხვავდება ზღვისპირა აჭარის მაღალმთიანი ნიადაგებისგან, ასევე, განსხვავდება მცირე კავკასიონის სხვა დანარჩენი ტერიტორიების ნიადაგებისაგან. ნიადაგების ასეთი თავისებურება გამოწვეულია ნიადაგწარმომქმნელი ფაქტორების მრავალფეროვნებით. ნიადაგწარმომქმნელი ფაქტორებიდან მნიშვნელოვანი როლი შეასრულა კლიმატურმა და რელიეფურმა პირობებმა. შიგამთიანი აჭარა შედარებით ნაკლები სითბოთი და ტენით ხასიათდება, ვიდრე ზღვისპირა აჭარა. აქ გამოყოფენ: მთა-მდელოს, მთა-ტყე-მდელოს, ყომრალ ნიადაგებს და მათ ქვეტიპებს [23].
   მთა-მდელოს ნიადაგები. შიგამთიან აჭარაში მთა-მდელოს ნიადაგები გავრცე​ლებულია ალპურ ზონაში. ა.თავართქილაძის მიხედვით, მთა-მდელოს ნიადაგებს 30 ათასი ჰა უკავია. მთის მდელოები იწყება 2000 2100 მეტრიდან ზღვის დონიდან. მ.საბაშვილის მიხედვით, აჭარის ალპური მდელოები მეორადი წარმოშობისაა და გაჩენილია აქ ადრე არსებული სუბალპური ტყეების ხარჯზე. რელიეფში ჭარბობს ეროზიულ-დენუდაციური ფორმები. გვხვდება მოსწორებული  და მოვაკებული რელიეფი. საკმაოდ გავრცელებულია ციცაბო ფერდობები და ეროზიული ხეობები.
ალპურ მდელოებზე მცენარეთა გავრცელება ზონალურ ხასიათს ატარებს. იგი აერთიანებს მდელოს მცენარეულობას, რომელშიც ჭარბობს მარცვლოვანი და მარცვლოვან-ნაირბალახოვნები. ზოგჯერ ნაირბალახოვნები ქმნიან ალპურ ხალიჩას, რომლებიც ხელს უწყობენ ნიადაგის გაკორდებას. კლიმატური და ეროზიულ-დენუდაციური პროცესების გამო აქაური ნიადაგების ნიადაგწარმოქმნა შედარებით ახალგაზრდა ასაკისაა. ნიადაგებს ახასიათებს მცირე სისქე და მაღალი ხირხატიანობა. აქ გავრცელებული ძირითადი ნიადაგური ტიპები ერთმანეთისაგან განსხვავდებიან შენებით და თვისებებით. მათგან აღსანიშნავია შემდეგი [8, 16, 23, 24]:
მთა-მდელოს პრიმიტიულ ნიადაგებს აქვს ლაქობრივ-ფრაგმენტული გავრცელება. მათი ფორმირება ხდება მკაცრ კლიმატურ პირობებში, მკვრივ ქანებზე. ქანების ქიმიური გამოფიტვის პროცესი სუსტადაა გამოხატული [24].
მთა-მდელოს კორდიანი ნიადაგები კარგადაა განვითარებული მდელოს ბალახოვანი მცენარეების ქვეშ და ფართო გავრცელება აქვს. ჰუმუსის რაოდენობა 10 სმ-ის სიღრმეზე  10,41%-ია, ხოლო 70-80 სმ სიღრმეზე 2,57%. ნიადაგის არის აქტიური რეაქცია სუსტი მჟავაა [24].
მთა-მდელოს ტორფიანი ნიადაგები გვხვდება სერების ძირას, მოვაკებული რელიეფის პირობებში, სადაც დენუდაციისა და ეროზიის შედეგად მოტანილ პროდუქტებზე კარგად იზრდება მდელოს ნაირბალახოვნები და ადგილი აქვს ჭარბტენიანობას. აღნიშნული ნიადაგები გვხვდება თხელწყლიანი ტბების სანაპიროებთან [24].
მთა-მდელოს  ლებიანი ნიადაგები გვხვდება ალპურ მდელოებზე მოვაკებულ რელიეფზე ან სერების ძირას, ჩადაბლებული რელიეფის პირობებში, სადაც გავრცელებულია ელუვიურ-დელუვიური ნაფენები და დიდი თოვლის საფარის დაგროვების გამო გარკვეულ პერიოდში თოვლის ნადნობი წყლით იქმნება ჭარბტენიანობა. ასეთ ადგილებში  ფორმირდება ლებიანი ნიადაგები. ტერმინი “ლები” პირველად შემოიღო ცნობილმა მეცნიერმა გ.ვისოცკიმ (1905). მის წარმოქმნას ადგილი აქვს ჭარბტენიან პირობებში [23]. 

მთა-ტყე-მდელოს ნიადაგები  შიგა აჭარაში გვხვდება სუბალპურ ზონაში და ზღვის დონიდან უკავია 1800-1900 მეტრიდან 2001-2200 მეტრამდე სიმაღლე. 
მთა-ტყე-მდელოს ნიადაგები შიგა აჭარის პირობებში გავრცელებულია აჭარა-გურიის, არსიანის და შავშეთის ქედებზე. აქაური სუბალპური ზონა ხასიათდება ხანგრძლივი ცივი კლიმატით, მკაცრი ხანგრძლივი ზამთრით და ხანმოკლე გრილი ზაფხულით. აქაური სუბალპური ტყეები წარმოადგენს მთის ტყეების უკიდურეს ზედა საზღვარს.
ბ.კლოპოტოვსკის გამოკვლევებით, აჭარის სუბალპური ტყეების ქვეშ გავრცელე​ბულია ღია ფერის ტყის ყომრალი ნიადაგები. იგი ზოგჯერ გაეწრებულია და ფუძეებით არამაძღარია. გენეზისური ჰორიზონტები სუსტადაა დიფერენცირებული.
დენუდაციურ-ეროზიული პროცე​სების ინტენსიური გავრცელების გამო შიგა აჭარაში მთა-ტყე-მდელოს ნიადაგების ნიადაგწარმოქმნის პროცესი შედარებით ახალგაზრდა ასაკით ხასიათდება. ამიტომაა, რომ ნიადაგი მცირე სისქისაა, ქვედა ჰორიზონტი ღია ფერისაა, უმეტესად ჩალისფერ-იასამნისფერი. ქვედა ჰორიზონტში ძალზე მაღალია ხირხატიანობა. შედარებით მოვაკებული რელიეფის პირობებში ადგილი აქვს გალებებას. ხასიათდება არის სუსტი მჟავა აქტიური რეაქციით (pH =5,15-6,0). ძირითადად გავრცელებულია მთა-ტყე-მდელოს ტიპური, მთა-ტყე-მდელოს გალებებული და მთა-ტყე-მდელოს  მუქი ტიპის ნიადაგები.
მთა-ტყე-მდელოს ნიადაგები და მასზე არსებული მცენარეულობა შიგა აჭარის პირობებში ძირითადად მოიყენება საძოვრებად და სათიბებად. აღნიშნული ნიადაგები სიმაღლის მიხედვით გადადის მთა-მდელოს ნიადაგებში [24, 48].
ყომრალი ნიადაგები. შიგა აჭარაში ტყის ტიპური ყომრალი ნიადაგები გავრცელებულია ტყის შუა სარტყელში წიფლნარებისა და მუხნარების ქვეშ, სადაც კარგადაა განვითარებული ქვეტყე და ბალახოვნები. ეს ნიადაგები ზოგან გვხვდება მეჩხერი ნაძვნარების ქვეშ. მათ ძირითადად უკავია ზღვის დონიდან 700-800 მ - 1500 მეტრამდე ჰიფსომეტრიული სიმაღლე და შემდეგ გადადის ფსევდოეწერ (ცრუეწერ) ყომრალ ნიადაგებში.
ტიპური ყომრალი ნიადაგები ძირითადად ხასიათდება საშუალო და მცირე სისქით და საშუალო ხირხატიანობით. კარგადაა გამოკვეთილი ჰუმუსოვანი ჰორი​ზონტი. მაღალი სიხშირის ტყეში და ნაკლები დაქანების ფერდობებზე ჰუმუსოვანი ჰორიზონტის სისქე გაცილებით მეტია, ვიდრე დაბალი სიხშირისა და დიდი დახრილობის ფერდობის ტყეებში. კალციუმი და მაგნიუმი აქაურ ნიადაგში გაცილებით მეტია, ვიდრე ზღვისპირა აჭარის ყომრალ ნიადაგებში. აქაურ ნიადაგებში მცირეა ერთნახევარი ჟანგეულების რაოდენობა ზღვისპირა მხარესთან შედარებით. ტიპურ ყომრალ ნიადაგებზე ადგილი აქვს ჭარბ დასახლებას და ინტენსიურ მიწათმოქმედებას [24].
ფსევდოეწერი (ცრუეწერი) ყომრალი ნიადაგები გვხვდება აჭარა-გურიის, არსიანის და შავშეთის ქედებზე და მათგან განშტოებულ ქედებზე 1600-1700 მეტრის ზევით სუბალპურ ზონამდე. აღნიშნული ნიადაგები ფორმირდება ზომიერ თბილ და ზომიერად ტენიანი ჰავის პირობებში. მათში დიდადაა გავრცელებული დენუდაციურ-ეროზიულ პროცესები. ფერდობის დიდი დახრილობის გამო ხშირია მეწყერები და თოვლის ზვავები.
ფსევდოეწერი ყომრალი ნიადაგები ძირითადად გავრცელებულია მუქ წიწვოვან და ნაძვნარ-სოჭნარ ტყეებში, სადაც სუსტადაა განვითარებული ქვეტყე და ბალახოვნები. ჰუმუსოვანი ჰორიზონტის შემდგომ ჰორიზონტს გააჩნია გამოხუნებული ჩალისფერი. ასეთ ნიადაგებს ბ.კლოპოტოვსკიმ ტყის ღია ფერის ყომრალი ნიადაგები უწოდა, ხოლო  მ.შევარდნაძემ - გაეწრებული ნიადაგები. ამ ნიადაგებში ეწერი ჰორიზონტი სრულყოფილად ჩამოყალიბებული არ არის. ადგილი აქვს გაეწრების საწყის პროცესს.
ჩვენს პირობებში ფსევდოეწერი ნიადაგები ხასიათდება მცირე სისქით, საშუალო ან ძლიერი ხირხატიანობით და გენეზისური ჰორიზონტების სუსტი დიფერენციაციით. 
ფსევდოეწერი ყომრალი ნიადაგები ზღვის დონიდან სიმაღლის მატებასთან ერთად გადადის მთა-ტყე-მდელოს ნიადაგებში [24, 29, 48].
ყვითელ-ყომრალი ნიადაგები ძირითადად გავრცელეულია წითელმიწა ნიადაგის ზევით, ხელვაჩაურის რაიონის სამ - აჭარისწყლის, კირნათსა და მაჭახლის საკრებუ​ლოში, რომლებიც მაღალმთიან აჭარას მიეკუთვნებიან, აგრეთვე, ქედის რაიონში და ნაწილობრივ, შუახევის რაიონში - ხიჭაურში, ახალდაბასა და სხვა სოფლებში.

             შიგა აჭარაში ყვითელ-ყომრალი ნიადაგები ფორმირდება წაბლნარ-ცხილნარ-წიფლნარ შერეულ ტყეში, მარადმწვანე ქვეტყის ქვეშ და უკავია 200-300 მეტრიდან 800-900 მეტრამდე სიმაღლე ზღვის დონიდან.
დაბა ქედის მახლობლად მერისისკენ მიმავალ გზაზე ტყის უბანზე, სადაც კოდმის სიმაღლე 2-4 მეტრია, კარგადაა გამოხატული ჰუმუსოვანი ჰორიზონტი. მის ქვეშ სიღრმისკენ ღია ყომრალი ფერი გადადის ყვითელ ყომრალ და ფერალიტიზებულ გამოფიტვის ქერქზე.
ყვითელ ყომრალი ნიადაგები შიგა აჭარის პირობებში ინტენსიურადაა ათვისებული, ვიდრე ზღვისპირა მხარეში. იგი ათვისებულია სამრეწველო ვენახის, თამბაქოს, ხილის, სიმინდის და ბოსტნეული კულტურების ქვეშ. ფართოდაა გავრცელებული ნიადაგის ეროზიული პროცესები [24].
მდინარეთა ხეობის ნიადაგები წარმოადგენს შიგა აჭარის საწყის ნიადაგს ვერტიკალური ზონალობის მიხედვით. აღნიშნული ნიადაგები ძირითადად გავრცე​ლებულია მდინარეების - აჭარისწყლისა და მაჭახლის წყლის ქვემო დინებებში.                  მდინა​რეების - აჭარისწყლისა და მაჭახლის წყლის სანაპიროებთან. შედარებით მოვაკებული რელიეფის პირობებში კარგად ჩანს მდინარის მონატანის დანალექი შრეები. მონატანის სისქე დიდი არ არის და იგი მერყეობს 40-60 სმ შორის. წყალდიდობის დროს მდინარეს გამოეყოფა ნაკადები, რომლებიც გადადის სანაპიროზე, ზოგჯერ აღწევს ბორცვის ძირამდე და ილექება ალუვიური მასალა.
ნიადაგის პროფილში გენეზისური ჰორიზონტები დეფერენცირებული არ არის. მდინარესთან ახლოს გავრცელებულია მსხვილი ფრაქციები, ხოლო ფერდობთან ახლოს გვხვდება წვრილი და ლექის ფრაქცია. ნიადაგები ხასიათდება მაღალი წყალგამტარო​ბით და ამის გამო ადგილი არ აქვს დაჭაობებას, გალებებას და გამდელოებას. ნიადაგები დაბალი ნაყოფიერებით ხასიათდება და საჭიროებს სისტემატურ განოყიერებას. მდინარეთა ხეობის ნიდაგები ინტენსიურადაა ათვისებული სიმინდის, თამბაქოს და ბოსტნეული კულტურების ქვეშ. აღნიშნული ნიადაგები ფერდობებზე გადადის ყვითელ-ყომრალ ნიადაგებში [24].
1.3. აჭარის ნიადაგების შესწავლის ისტორია და 
თანამედროვე მდგომარეობა

აჭარის ნიადაგების შესწავლის ისტორია იწყება XIX საუკუნის 90-იანი წლებიდან. იგი დაიწყო წითელმიწების შესწავლით, რაც საფუძვლად დაედო საქართველოს ნიადაგური საფარის მეცნიერულ შესწავლას. მისი პირველი მკვლევარები იყვნენ ცნობილი მეცნიერები ა.კრასნოვი (1895) და ვ.დოკუჩაევი (1898-1899). სწორედ, მათი პირველი რეკომენდაციების საფუძველზე აქ გაშენდა ჩაის, ციტრუსების, ტუნგისა და სხვა კულტურების პირველი სამრეწველო პლანტაციები და შეიქმნა მათი გადამამუ​შავებელი მრეწველობა.
წითელმიწა ნიადაგების შესწავლის მიზნით ასევე დიდი სამუშაო აქვს ჩატარებული ქართველ ნიადაგმცოდნეებსაც. ესენია: დ.გედევანიშვილი (1929), მ.საბაშვილი (1934, 1936, 1965, 1970), მ.დარასელია (1939, 1949, 1975), ა.თავართქილაძე (1975, 1983), თ.ურუშაძე (1990, 1997), შ.ფალავანდიშვილი (1971, 1987, 1993), ო.ღორჯომელაძე (1997), გ.ტალახაძე (1971, 1976), გ.ლეონიძე (1994) თ.ურუშაძე (1991, 2001) და სხვები.

აქაურ ნიადაგებზე და მის ევოლუციაზე გეოლოგიურ წარსულში დიდი გავლენა მოახდინა რელიეფისა და კლიმატური პირობების ცვალებადობამ და მასთან დაკავშირებულმა მცენარეულმა საფარმა. მიუხედავად ტერიტორიის სიმცირისა, აჭარის ნიადაგები დიდი მრავალფეროვნებით ხასიათდება, რაც განპირობებულია ეკოლო​გიური ფაქტორებით. აჭარის ნიადაგების მეცნიერულ შესწავლას საფუძველი ჩაუყარა ცნობილმა გეოგრაფმა, ხარკოვის უნივერსიტეტის პროფესორმა ა.კრასნოვმა (1895). მდინარე ჩაქვისწყლის აუზში მან შეისწავლა წითელმიწა ნიადაგები გენეზისური და აგროსაწარმოო გამოყენების თვალსაზრისით. აგრეთვე შეისწავლა ჰავა და მცენარეთა საფარი. კვლევის შედეგები გამოაქვეყნა 1895 წელს ხარკოვის უნივერსიტეტის შრომებში. აქაური ნიადაგები სამხრეთ-აღმოსავლეთ აზიის მსგავს ნიადაგებს - ლატერიტებს (ფერალიტური) მიაკუთვნა. შემდგომში, 1898 წელს გამოქვეყნებულ შრომაში იგი მიუთითებს, რომ ჩაქვის ლატერიტული ნიადაგები და კლიმატური პირობები ხელსაყრელია სუბტროპიკული კულტურების განვითარებისათვის. საქართველოში, პირველად აჭარაში 1967 წელს თ.ურუშაძის მიერ შესწავლილი და ცალკე დამოუკიდებელ ტიპად იქნა გამოყოფილი ყვითელ-ყომრალი ნიადაგები. ასევე, პირველად აქ იქნა შესწავლილი ფერალიტური გამოფიტვის ქერქზე განვითარებული ყომრალი ნიადაგები 1978 წელს. ა.რომაშკევიჩის (1974-1979) გამოკვლევებით, აქაური წითელმიწა ნიადაგები დიაგნოსტიკური მაჩვენებლების მიხედვით დიდ მსგავსებას იჩენს საზღვარგარეთის ტროპიკული ქვეყნების ფერალიტურ ნიადაგებთან. საქართ​ველოს ნიადაგების პირველი რუკა 1923 წელს შეადგინა ს.ზახაროვმა, შემდეგ კი დ.გედევანიშვილმა 1930, 1938 და 1958 წლებში შეადგინა სამი რუკა, რომელთაგან მეორე (1938 წ.) - საქართველოს ნიადაგლანდშაფტური რუკა - დემონსტრირებული იყო სოფლის მეურნეობის საკავშირო გამოფენაზე, მოსკოვში. მ.საბაშვილმა შეადგინა საქართველოს ნიადაგების რუკები 1939 წელს 1: 500 000 მასშტაბის, ხოლო 1954 წელს -       1: 200 000 მასშტაბის, ხოლო 1980 წელს ი.ანჯაფარიძესთან ერთად - 1: 400 000 მასშტაბის  [19, 23, 24].
XX საუკუნის 70-იანი წლებიდან აჭარის წითელმიწა ნიადაგების გენეზისის, ქიმიური და ფიზიკური თვისებების და აგროსაწარმოო გამოყენების მიზნით შესწავლა უფრო ინტენსიურად წარიმართა, რაც მოცემულია ა.რომაშკევიჩის, ს.ზონის, შ.ფალავანდიშვილის,  ბ. დობროვოლსკის და თ.ურუშაძის  და სხვების შრომებში.

ნიადაგმცოდნეობის ფუძემდებლად სამართლიანადაა მიჩნეული ვ.ვ.დოკუჩაევი, რომელმაც ჩამოაყალიბა ნიადაგმცოდნეთა ბრწყინვალე სკოლა. გენეზისური ნიადაგ​მცოდ​ნეობის განვითარებაში დიდი წვლილი მიუძღვით აგრეთვე ნ.სიბირცევს (დოკუჩაევთან ერთად დადგინა ჰორიზონტალური ზონალობის კანონი), ნ.კაჩინსკის (დაამუშავა ნიადაგების ფიზიკური თვისებების შესწავლის მეთოდები), ნ.გლინკას (მინერალოგიური მიმართულების ავტორი), ს. ზახაროვს (სწავლობდა საქართველოს ნიადაგებს), ბ.პოლინოვს (ბიოგეოქიმიური მიმართულების შემქმნელი), კ. გედროიცს (ნიადაგის შთანთქმის უნარის მკვლევარი), ვ.ვილიამსს (აგრონომიული ნიადაგ​მცოდნეობის ავტორი), ა.რომაშკევიჩს (წითელმიწების მკვლევარი), ს.ნეუსტეროვს (ნიადაგების გეოგრაფიის ელემენტების კურსის ავტორი), ი.გერასიმოვს (ნიადაგების გეომორფოლოგი), ვ.კავდას, გ.რობინზონს, ვ.დიუშოფურს, უ.ობერს, ხ.ბენეტის, კ.მარბუტს, ს.ზონს, ა.კრასნოვს, დ.გედევანიშვილს (უდიდესი ქართველი ნიადაგ​მცოდნე). მ.საბაშვილს, გ.ტალახაძეს, მ.დარასელიას, ი.ანჯაფარიძეს, რ.კირვალიძეს, თ. ურუშაძეს (ყვითელ-ყომრალი ნიადაგების პირველი კლასიფიკატორი) და სხვებს.

საქართველოს ნიადაგების ძირითადი ტიპების ანზოგადება მოგვცეს გ. ტალახაძემ და მ.საბაშვილმა.   გ.ტალახაძემ  სცადა ნიადაგის წარმოქმნის ბუნებრივი პირობებისა და გენეტიკური თვისებების ახსნა. 1965 წელს გამოქვენდა მ.საბაშვილის ცნობილი მონოგრაფია „საქართველოს ნიდაგები“.  მასში მოცემულია საქართველოს ნიადაგ-გეოგრაფიული დახასიათება, წარმოდგენილია ნიადაგების ძირითადი ტიპების პროფილები და დახასიათება, გამოყოფილია ნიადაგების სამი ოლქი: დასავლეთ, აღმოსავლეთ და სამხრეთ საქართველოს ოლქები. თითოეულ მათგანში გამოყოფილია ქვეოლქები და რაიონები.
წითელმიწა ნიადაგების შესწავლის საქმეში,  მათ შორის აჭარის პირობებში, დიდი მუშაობა XX საუკუნის 30-იან წლებში ჩატარებული აქვს ქართველი ნიადაგმცოდნეების პირველ წარმომადგენლებს: დ.გედევანიშვილს, მ.საბაშვილს და მ.დარასელიას [1, 13, 16, 20, 23, 24, 26, 27, 41, 46, 56].
          1.4. საქართველოს  ნიადაგების  კლიმატური  რესურსების  გამოკვლევების  ისტორია  და თანამედროვე მდგომარეობა 

როგორც შესავალში აღვნიშნეთ, მიუხედავად იმისა, რომ საქართველოს ნიადაგების კვლევას ხანგრძლივი ისტორია გააჩნია, მისი კლიმატური რესურსების კვლევა არც თუ ისე მრავალრიცხოვან ლიტერატურაშია წარმოდგენილი.  საქართველოს ნიადაგების ტემპერატურული რეჟიმი პირველად შ.გავაშელმა შეისწავლა. მან საქართველოს ჰიდრომეტეოროლოგიური ქსელის მონაცემებზე დაყრდნობით შეადგინა  ნიადაგის ზედაპირის ტემპერატურის რუკები იანვრისა და ივლისის თვეებისათვის. ხოლო ამ რუკების ანალიზის შედეგად გამოავლინა ნიადაგის ზედაპირის ტემპე​რატურის გეოგრაფიული კანონზომიერებები. ამასთანავე, შ.გავაშელმა განიხილა ნიადაგის ზედაპირის ტემპერატურის წლიური და დღე-ღამური სვლის თავი​სებურებები საქართველოს განსხვავებულ ფიზიკურ-გეოგრაფიულ პირობებში; შეისწავლა ნიადაგის ზედაპირის ტემპერატურის ცვლილება სიმაღლის მიხედვით და დაადგინა ტემპერატურის ვერტიკალური გრადიენტები რამდენიმე ჭრილისათვის: გაგრა-გაგრის ქედი, ფასანაური-გუდაური, თბილისი-ჯვრის უღელტეხილი. მან დაადგინა, რომ  ტემპერატურის გრადიენტებს სპეციფიკური წლიური სვლა გააჩნია. დასავლეთ საქართველოში გრადიენტის მაქსიმუმი ზამთარში, ხოლო მინიმუმი- ზაფხულში მყარდება, აღმოსავლეთ საქართველოში კი მათი მაქსიმუმი გაზაფხულზე, ხოლო მინიმუმი - ზამთარში. 

შ.გავაშელმა გამოიკვლია აგრეთვე ნულოვანი ტემპერატურის სიღრმეში გავრ​ცელება, ნიადაგის გაყინვის პირობები და ნიადაგების სითბური რეჟიმის  სხვა  თავისებურებები. 


1992 წელს გამოქვეყნდა ე.ელიზბარაშვილის, ზ.ჭავჭანიძის, თ.ხელაძის და ნ.სულხანიშვილის სტატია - „სისტემა ნიადაგ-ატმოსფეროში სითბოცვლის საკითხებზე“, ხოლო ჩვენი საუკუნის დასაწყისიდან  წამოვიდა საქართველოს ნიადაგების სითბური და საერთოდ,  კლიმატური რესურსების კვლევის ახალი ტალღა. საქმე ეხება საქართველოს მეცნიერებათა აკადემიის ჰიდრომეტეოროლოგიის ინსტიტუტში ე.ელიზბარაშვილის  ხელმძღვანელობით ჩატარებულ კვლევებს. ამ გამოკვლევების ერთ-ერთი  ლოგიკური დასკვნა იყო საქართველოს ნიადაგების ზედაპირის ტემპერატურის რუკები (ნახ. 1.4.1). 
      საქართველოს კლიმატური და აგროკლიმატური ატლასი. თბილისი 2011.

                                     ნახ. 1.4.1.  ა)  ნიადაგის ზედაპირის ტემპერატურა: იანვარი;

                 ნახ. 1.4.1. ბ) -ნიადაგის ზედაპირის ტემპერატურა:  ივლისი
ნახ. 1.4.1.-ის თანახმად, იანვარში ყველაზე მაღალი ნიადაგის ზედაპირის ტემპერატურა შავი ზღვის სანაპიროზე და კოლხეთის დაბლობზეა, სადაც 40C-ს აღემატება. შიდა და ქვემო ქართლის, აგრეთვე კახეთის ბარში იანვრის ტემპერატურა მინუს 20C -  პლუს 20C ფარგლებშია, ალაზნის ველზე კი მინუს 40C-ზე დაბლა ჩადის. სამხრეთ საქართველოს მთიანეთში ნიადაგის ზედაპირის ტემპერატურა მინუს 120C-მდე კლებულობს, ხოლო კავკასიონის მაღალმთიან ზონაში მინუს 160 C-მდე კლებულობს. ნახ. 1.4.1-ის თანახმად, ივლისში ყველაზე თბილი ქვემო ქართლის, ალაზნის ველის და შავი ზღვის სანაპიროს ნიადაგებია. აქ ივლისის საშუალო თვიური ნიადაგის ზედაპირის ტემპერატურა 300C -ს აღემატება. კოლხეთის დაბლობზე და აღმოსავლეთ საქართველოს ბარში ტემპერატურა 26-300C-ის ფარგლებში მერყეობს, სამხრეთ საქართველოს მთიანეთში და მესხეთის ქედზე ტემპერატურა 160C -მდე, ხოლო კავკასიონის მაღალმთიან ზონაში 10-140C -მდე ეცემა.

ამ რუკებზე  მოჩანს აჭარის  ნიადაგების ზედაპირის სითბური  რეჟიმის  ზოგადი  თავისებურებები. კერძოდ, იანვარში სანაპიროს გასწვრივ ნიადაგების ტემპერატურა 20C -ზე მეტია, სიღრმეში და მდინარე აჭარის ხეობაში ნულთან ახლოსაა, ხოლო აჭარის მთებში მინუს 4-60C-მდე ეცემა.  ივლისში სანაპიროზე ტემპერატურა 300C-ს აღემატება, აჭარის ხეობაში 280C-მდე,  ხოლო მთებში 200C-მდე კლებულობს. 
ჩატარებული გამოკვლევებიდან აღსანიშნავია აგრეთვე საქართველოს გეოთერ​მული  დარაიონება (ნახ. 1.4.2).
ეს არის სქემატური რუკა, თუმცა, მაინც მოჩანს, რომ აჭარის ტერიტორია ორ გეოთერმულ რაიონშია მოთავსებული - პირველ, სადაც მეტად თბილი ნიადაგები ჭარბობს და მეორე, სადაც  თბილი ნიადაგებია გაბატონებული. მეტად თბილ ნიადაგებში წლის თბილი პერიოდის განმავლობაში ნიადაგის ზედაპირის ტემპერატურა 

220C-ს, ხოლო 20 სმ სიღრმეზე 200C-ს აღემატება. თბილ ნიადაგებში ნიადაგის ზედა​პი​რის ტემპერატურა 15-200C-ია, ხოლო 20 სმ სიღრმეზე 200C-ს აღემატება.

ნახ. 1.4.2. საქართველოს გეოთერმული რაიონები: 1-მეტად თბილი ნიადაგები; 2- თბილი ნიადაგები; 3-ზომიერად თბილი ნიადაგები; 4-ზომიერი და ცივი ნიადაგები. [4]
მნიშვნელოვანი შედეგი იყო ტემპერატურის სიღრმითი ცვლილების შესწავლა თერმოიზოპლეტების საშუალებით (ნახ. 1.4.3):

ნახ.1.4.3. ნიადაგის ზედა ფენების თერმოიზოპლეტები თბილისში (ა) და ჩაქვში (ბ). [4]
        გამოკვლევების შედეგად დადგინდა, რომ ტემპერატურათა სხვაობა ნიადაგის ზედაპირსა და უფრო ღრმა ფენებს შორის დამოკიდებულია ნიადაგის სითბო​გამტარობაზე, სითბოტევადობაზე და ტემპერატურაგამტარობაზე. ტენიანი ნიადაგები ხასიათდებიან მაღალი ტემპერატურაგამტარობით, ამიტომ ტემპერატურათა სხვაობა ნიადაგის ზედაპირსა და ღრმა ფენებს შორის დასავლეთ საქართველოში, სადაც უფრო ტენიანი ნიადაგებია, მინიმალურია. მაგალითად, ტემპერატურათა სხვაობა ნიადაგის ზედაპირზე და 20 სმ სიღრმეში დასავლეთ საქართველოს სუბტროპიკული ზონის ნიადაგებისათვის შეადგენს 10С-ს, მთა-ტყის ზონის ნიადაგებისათვის - 30С-ს, ხოლო სამხრეთ საქართველოს მთიანეთისა და აღმოსავლეთ საქართველოს სტეპური ზონის ნიადაგებისათვის - 40С-ს. ასეთი კანონზომიერება შენარჩუნებულია უფრო ღრმა ფენებშიც.
          ნიადაგის სიღრმეში ტემპერატურის განაწილება სეზონურ ხასიათს ატარებს. ზაფხულში ტემპერატურა სიღრმის მიხედვით კლებულობს, ხოლო ზამთარში - იზრდება. გაზაფხულზე ტემპერატურა თავდაპირველად მცირდება, ხოლო გარკვეული სიღრმიდან დაწყებული იზრდება. შებრუნებული ხასიათი აქვს ტემპერატურის განაწილებას შემოდგომით. სიღრმე, საიდანაც იცვლება ტემპერატურის სვლის ხასიათი 1-1,8 მეტრს შეადგენს. 


სიღრმის მიხედვით ტემპერატურის წლიური ამპლიტუდა კლებულობს და გარკვეული სიღრმიდან ტემპერატურის წლიური რყევადობა აღარ აღინიშნება. ეს სიღრმე დაახლოებით 8-10 მეტრია, მის ქვემოთ მდებარეობს მუდმივი წლიური ტემპერატურის სიღრმე, სადაც არ აღინიშნება ტემპერატურის არც წლიური და არც დღე-ღამური რყევადობა.


ტემპერატურის მაქსიმუმის და მინიმუმის დადგომის პერიოდები სიღრმის მიხედვით გვიანდება. მაგალითად, თბილისში ნიადაგის ზედაპირზე ტემპერატურის მინიმუმი მყარდება იანვრის პირველ ნახევარში, 1 მ სიღრმეზე - თებერვლის შუა რიცხვებში, 2 მ სიღრმეზე - მარტის დასაწყისში, 3 მ სიღრმეზე - აპრილში, 6 მ სიღრმეზე -ივლისში. მაქსიმუმი აღინიშნება ნიადაგის ზედაპირზე ივლისში, 1 მ სიღრმეზე -აგვისტოში, 2 მ სიღრმეზე - სექტემბერ-ოქტომბერში, 6 მ სიღრმეზე - დეკემბერში. რადგანაც მშრალი ნიადაგები გაცილებით სწრაფად თბება და სწრაფადვე ცივდება, ვიდრე ნოტიო ნიადაგები, ტემპერატურის მაქსიმუმის და მინიმუმის დამყარება ნოტიო ნიადაგებში გვიანდება. ტემპერატურის მაქსიმუმის და მინიმუმის დამყარება ყოველ 1 მეტრ სიღრმეზე მშრალ ნიადაგებში (თბილისი) აგვიანებს, საშუალოდ, 30 დღით, ხოლო ნოტიო ნიადაგებში (ჩაქვი) - 35-40 დღით.

საქართველოს ნიადაგების წყლის რეჟიმის და ტენის რესურსების პირველი კვლევებიც ჰიდრომეტეოროლოგიის ინსტიტუტში ჩატარდა ე.ელიზბარაშვილის ხელმძღვანელობით. საქართველოს ნიადაგების დატენიანების ხასიათში გამოვლინდა პროდუქტიული ტენის მარაგის დინამიკის 3 ტიპი (ე.ელიზბარაშვილი, ზ.ჭავჭანიძე, ნ.სულხანიშვილი,1992): გაწყლოვნების (I ტიპი), კაპილარული დატენიანების (II ტიპი) და გაზაფხულის სრული დასველების (III ტიპი). გაწყლოვნების ტიპი წარმოდგენილია 3 ქვეტიპად: ძლიერი გაწყლოვნების (Iბ), ზომიერი გაწყლოვნების (Iა) და სუსტი გაწყლოვნების (I) (ნახ. 1.4.4). 

     ნახ. 1.4.4. საქართველოს აგროჰიდროლოგიური რაიონები: Iბ-ძლიერი გაწყლოვნების; Iა-ზომიერი გაწყლოვნების; I-სუსტი გაწყლოვნების; II-კაპილარული დატენიანების; III-გაზაფხულის სრული დასველების (ე.ელიზბარაშვილი, ზ. ჭავჭანიძე,  ნ.სულხანიშვილი, 1992)

ძლიერი გაწყლოვნების ტიპად ჩათვლილია პირობა, როდესაც 1 მეტრი სისქის ნიადაგის ფენაში არსებული პროდუქტიული ტენის მარაგის სიდიდე წლის განმავლობაში 300-400 მმ-ს და მეტს შეადგენს. ზომიერი გაწყლოვნების ტიპს მიეკუთვნება ისეთი ნიადაგები, რომელთათვისაც პროდუქტიული ტენის მარაგი წლის განმავლობაში 250-350 მმ-ს შეადგენს. სუსტი გაწყლოვნების ნიადაგებისათვის პროდუქტიული ტენის მარაგი წლის განმავლობაში 200-300 მმ-ს შეადგენს. 


კაპილარული დატენიანების დროს 1 მეტრი სისქის ნიადაგის ფენაში პროდუქ​ტიული ტენის მარაგის სიდიდე წლის განმავლობაში 100-200 მმ-ს, ხოლო გაზაფხულის სრული დასველების ტიპის ნიადაგებისათვის - 50-150 მმ-ს შეადგენს.

ნახ. 1.4.4-დან ჩანს, რომ აჭარის ტერიტორიაზე  3 აგროჰიდროლოგიური რაიონია: ზომიერი გაწყლოვნების, სუსტი გაწყლოვნების და კაპილარული დატენიანების, თუმცა, უნდა აღინიშნოს, რომ ეს ძალიან სქემატურია. 
თავი 2. ნიადაგების სითბური რესურსები
2.1. ნიადაგის გათბობის კოეფიციენტი
ნიადაგის გათბობის ხარისხის კარგი  მაჩვენებელია გათბობის კოეფიციენტი, რომელიც წარმოადგენს ნიადაგის ზედაპირზე უყინვო პერიოდის ხანგრძლივობის შეფარდებას ჰაერის ამავე უყინვო პერიოდის ხანგრძლივობასთან. ეს კოეფიციენტი ზოგადად კარგად ახასიათებს ქვეყნის ტერიტორიის კლიმატურ თავისებურებებს (ნახ. 2.1.1).  კერძოდ, საქართველის შავი ზღვისპირა რაიონში იგი შეადგენს დაახლოებით 0,90–ს. კოლხეთის დაბლობზე ეს მაჩვენებელი რამდენადმე მაღალია, აღმოსავლეთ საქართველოს სტეპურ და ნახევარუდაბნო ლანდშაფტებში 0,95–ს არემატება, მთებში მცირდება და მისი უმცირესი მაჩვენებელი გლაციურ–ნივალურ ზონაში აღინიშნება (0,7–ზე ნაკლები) [65]. 

ნახ. 2.1.1. ნიადაგის გათბობის კოეფიციენტი [62]
აქ მოყვანილი რუკა შედგენილია მთლიანად საქართველოსთვის და სქემატურია, ამიტომ ის დიდი სიზუსტით  ვერ ახასიათებს ქვეყნის ცალკეული რეგიონის ნიადაგებს, მათ შორის აჭარის ნიადაგებს. აჭარის ტერიტორიაზე მხოლოდ ერთი იზოთერმა გაივლის და ძალიან ზოგად სურათს იძლევა არა მხოლოდ აჭარის, არამედ თითქმის მთელი საქართველოს ტერიტორიის ნიადაგების გათბობის თვისებებზე.  ამიტომ აჭარის ტერიტორიაზე ნიადაგების გათბობის კოეფიციენტის შესასწავლად აჭარაში განლა​გებული მეტეოროლოგიური სადგურების მონაცემებით,  ჩვენ გამოვიანგარიშეთ ნიადაგის გათბობის კოეფიციენტები. 


2.1.1 ცხრილში წარმოდგენილია ნიადაგის ზედაპირის და ჰაერის უყინვო პერიოდის ხანგრძლივობა და ჩვენს მიერ გამოანგარიშებული ნიადაგის გათბობის კოეფიციენტები აჭარის სხვადასხვა ფიზიკურ–გეოგრაფიულ პირობებში. 
                                                                                                                                 ცხრილი 2.1.1.
ნიადაგის გათბობის კოეფიციენტი აჭარის სხვადასხვა ფიზიკურ-გეოგრაფიულ  პირობებში
	სადგური
	სიმაღლე ზ.დ.
	ნიადაგის ტიპი
	უყინვო პერიოდის ხანგრძლივობა
	გათბობის კოეფიციენტი

	
	
	
	ნიადაგის
	ჰაერის
	

	ქალაქი ბათუმი
	5
	ალუვიური უკარბონატო
	235
	289
	0,81

	ბათუმი აეროპორტი
	10
	ალუვიური უკარბონატო
	249
	295
	0,84

	ჭარნალი
	310
	ალუვიური უკარბონატო
	221
	280
	0,79

	მახინჯაური
	15
	წითელმიწა
	245
	286
	0,86

	ჩაქვი
	30
	წითელმიწა
	225
	282
	0,80

	ცეცხლაური
	82
	წითელმიწა
	229
	276
	0,76

	ალამბარი
	192
	წითელმიწა
	247
	293
	0,84

	ქობულეთი
	7
	ლამიანი

ჭაობიანი
	221
	246
	0,90

	ქედა
	256
	ტყის  ყომრალი
(მურა)
	228
	257
	0,89

	ხულო
	923
	ტყის ყომრალი
	190
	205
	0,93


როგორც ცხრილიდან ჩანს, ჩვენს მიერ გამოთვლილი გათბობის კოეფიციენტები სრულად არ შეესაბამება ზემოთ წარმოდგენილ ნიადაგების გათბობის კოეფიციენტის რუკას.  მაგალითად, რუკის თანახმად, აჭარის სანაპირო ზოლში ნიადაგის გათბობის კოეფიციენტი 0.90 და მეტია, ჩვენი გამოთვლების თანახმად კი სანაპირო ზოლში გათბობის კოეფიციენტი ბევრად ნაკლებია (ბათუმი 0.81; მახინჯაური  0,86;  ჩაქვი 0.80 და ა.შ). ამავე დროს ხულოში ნიადაგის გათბობის კოეფიციენტი 0.93-ია, რუკის თანახმად კი  დაახლოებით  0.8 უნდა იყოს. ამრიგად,  ჩვენს მიერ გამოთვლილი ნიადაგების გათბობის კოეფიციენტები აზუსტებენ  ზემოთ  წარმოდგენილ ამავე  კოეფიციენტების  რუკას.  
ცხრილიდან ჩანს აგრეთვე, რომ აჭარის ტერიტორიაზე ნიადაგის გათბობის კოეფიციენტის ცვალებადობაზე ადგილის სიმაღლე ზღვის დონიდან  გადამწყვეტ როლს არ ასრულებს. ნიადაგის გათბობის კოეფიციენტი შედარებით მნიშვნელოვანია  აჭარის  მთიან მხარეში (ხულო, ტყის მურა ყომრალი ნიადაგი) და იგი  0.93-ს  შეადგენს. მაგრამ   ამავდროულად, აღნიშნული კოეფიციენტი ნაკლებია ზოგიერთ სადგურზე, რომელიც მდებარეობს შავი ზღვისპირა სანაპიროზე (ჩაქვი, ბათუმი, მახინჯაური), სადაც იგი მხოლოდ 0,80 – 0,86–ს შეადგენს. მაგრამ ასევე უნდა აღინიშნოს, რომ ნიადაგის გათბობის კოეფიციენტის  მაჩვენებელი მაღალია ზღვისპირა აჭარის სადგურ ქობულეთში (ლამიან  ჭაობიან ნიადაგები, 0,90).
ერთნაირი ტიპის ნიადაგების  პირობებში სიმაღლის ზრდასთან ერთად გათბობის კოეფიციენტის ცვლილება არ არის ცალსახა, რაზეც მეტყველებს 2.1.2 ნახაზზე მოცემული წითელმიწების პირობებში გათბობის კოეფიციენტის ცვლილება სიმაღლის მიხედვით. ნახაზის თანახმად,  წითელმიწებში ადგილის სიმაღლის მატებასთან ერთად გათბობის კოეფიციენტი ჯერ მცირდება 80–100 მეტრ სიმაღლემდე, ხოლო  შემდეგ  კი იზრდება.

ნახ. 2.1.2. ნიადაგის გათბობის კოეფიციენტის ცვლილება წითელმიწებში ადგილის სიმაღლის მიხედვით.
         ნახაზზე წარმოდგენილია აგრეთვე განტოლება, რომელიც აღწერს  ნიადაგის გათბობის კოეფიციენტის ცვლილებას   წითელმიწებში ადგილის სიმაღლის  მიხედვით.  2.1.2 ნახაზიდან გამომდინარეობს, რომ ნიადაგის გათბობის კოეფიციენტის ცვლილება  წითელმიწებისათვის ადგილის სიმაღლის მიხედვით კარგად აღიწერება მეორე ხარისხის პოლინომით. დეტერმინაციის კოეფიციენტი საკმაოდ მაღალია და იგი 0,92–ს აღწევს.

2.1.3 ნახაზზე წარმოდგენილია ნიადაგის გათბობის კოეფიციენტის ცვლილება სიმაღლის მიხედვით  ალუვიურ უკარბონატო ნიადაგებში.

ნახ. 2.1.3. გათბობის კოეფიციენტის ცვალებადობა ალუვიურ უკარბონატო ნიადაგებში ადგილის სიმაღლის მიხედვით
როგორც 2.1.3 ნახაზიდან გამომდინარეობს,   ალუვიურ უკარბონატო ნიადაგებში ადგილის სიმაღლის მატებასთან ერთად გათბობის კოეფიციენტი მცირდება წრფივად, თუმცა, დეტარმინაციის კოეფიციენტის სიმცირე მიუთითებს განტოლების არასაი​მედობაზე. 


სამწუხაროდ, არსებული მონაცემები არ იძლევა საშუალებას, რომ დეტალურად იქნას შესწავლილი სიმაღლის მიხედვით გათბობის კოეფიციენტის ცვლილება აჭარაში  არსებული მრავალი ტიპის ნიადაგებისათვის. მიუხედავად ამისა, განხილული მაგალითების საფუძველზე შეიძლება დავასკვნათ, რომ ნიადაგის გათბობის კოეფიციენტის განაწილება აჭარის ტერიტორიაზე არ განისაზღვრება  ადგილის სიმაღლის მატებით, არამედ დამოკიდებულია მეტეოსადგურების ფიზიკურ–გეოგრაფიული მდებარეობის თავისებურებებზე, ასევე ნიადაგების სახეობაზე, გრანულომეტრულ შედგენილობასა და ფიზიკური თვისებებზე.  
2.2. სითბოცვლა ნიადაგი–ჰაერის სისტემაში
            სითბოს გადანაცვლება ნიადაგიდან ატმოსფეროში ხორციელდება მოლეკულური სითბოგამტარობის, ტურბულენტური გაცვლის,  რადიაციული სითბოგამტარობითა და აორთქლების, შემდგომში კი ტენის კონდენსაციის  გზით. ერთდროულად ეს პროცესები სხვადასხვანაირად აისახება სხვადასხვა ნიადაგურ–კლიმატურ პირობებზე [61, 7, 42, 66].
2.2.1 ნახაზზე   ასახულია სხვადასხვა ტიპის ნიადაგისა და ჰაერის ტემპერატურის წლიური მსვლელობის გრაფიკები.
ნახ. 2.2.1. ტემპერატური წლიური მსვლელობა ნიადაგში და ჰაერში : 1) ბათუმი, 2) ქედა, 3) ალამბარი, 4) ცეცხლაური, 5) ჩაქვი, 6) ჭარნალი, 7) ქობულეთი, 8) მახინჯაური, 9) ხულო.

1. ბათუმი

1) ქედა

2) ალამბარი

3) ცეცხლაური

4) ჩაქვი

5) ჭარნალი

6) ქობულეთი

7) მახინჯაური

9)ხულო
2.2.1 ნახაზიდან ჩანს, რომ წლის დიდი დროის განმავლობაში ნიადაგის ტემპერატურა აღემატება ჰაერის ტემპერატურას. ეს წლის თბილი პერიოდის განმავლობაში ხდება, როდესაც  ჰაერი თბება ნიადაგიდან. ამ პროცესს ნიადაგსა და ჰაერს შორის დადებით სითბოცვლას უწოდებენ. წლის ცივი პერიოდის დროს კი ნიადაგი სწრაფად ცივდება და ჰაერი უფრო თბილია. ამ მდგომარეობას უარყოფით სითბოცვლას უწოდებენ. მაგალითად 2.2.1 ნახაზის თანახმად,  ბათუმში დადებითი სითბოცვლის პერიოდი, როდესაც ნიადაგის ტემპერატურა ჰაერის ტემპერატურას აღემატება, მარტიდან ოქტომბრამდე გრძელდება. სადგურ ქედაში დადებითი სითბოცვლის პერიოდი ნაკლებია – აპრილიდან სექტემბრამდე. წლის დანარჩენი პერიოდის განმავლობაში უარყოფითი სითბოცვლაა, ანუ ნიადაგი ჰაერზე ცივია. 
აჭარის ტერიტორიაზე დადებითი და უარყოფითი სითბოცვლის პერიოდებზე შედარებით დეტალურად შეიძლება ვიმსჯელოთ   2.2.1 ცხრილის მიხედვით, რომელიც მიღებულია  2.2.1 ნახაზზე წარმოდგენილი გრაფიკებიდან  შესამამისი  გამოთვლების საფუძველზე.

   ცხრილი 2.2.1.
                   დადებითი და უარყოფითი სითბოცვლის პერიოდები

	სადგური
	სიმაღლე ზ.დ.
	ნიადაგის ტიპი
	დადებითი სითბოცვლა
	უარყოფითი სითბოცვლა

	ქალაქი ბათუმი
	5
	ალუვიური უკარბონატო
	მარტი –სექტემბერი
	ნოემბერი– თებერვალი

	ბათუმი, აეროპორტი
	10
	ალუვიური უკარბონატო
	მარტი –ოქტომბერი
	ოქტომბერი– თებერვალი

	ჭარნალი
	310
	ალუვიური უკარბონატო
	აპრილი –სექტემბერი
	ნოემბერი– მარტი

	მახინჯაური
	15
	წითელმიწა
	მარტი –ოქტომბერი
	ნოემბერი– თებერვალი

	ჩაქვი
	30
	წითელმიწა
	მარტი –სექტემბერი
	ოქტომბერი– თებერვალი

	ცეცხლაური
	82
	წითელმიწა
	აპრილი –ოქტომბერი
	ნოემბერი – მარტი

	ალამბარი
	192
	წითელმიწა
	აპრილი –სექტემბერი
	ოქტომბერი– მარტი

	ქობულეთი
	7
	ლამიანი

ჭაობიანი
	აპრილი –ნოემბერი
	დეკემბერი – მარტი

	ქედა
	256
	ტყის ყომრალი
(მურა)
	აპრილი –სექტემბერი
	ოქტომბერი– მარტი

	ხულო
	923
	ტყის  ყომრალი
(მურა)
	მარტი –ოქტომბერი
	ნოემბერი– თებერვალი


ცხრილიდან ჩანს, რომ ნიადაგსა და ჰაერს შორის დადებითი და უარყოფითი სითბოცვლის დადგომის პერიოდისთვის  გადამწყვეტი მნიშვნელობა აქვს არა ადგილის სიმაღლეს, არამედ ნიადაგის ტიპს. კერძოდ, მთიან აჭარაში (ხულო) დადებითი სითბოცვლის პერიოდი 8 თვეს გრძელდება - მარტიდან ოქტომბრამდე, ხოლო ზოგიერთ სადგურში, რომლებიც შავი ზღვისპირა სანაპირო ზოლში მდებარეობს (ჩაქვი, ბათუმი, აეროპორტი), 7 თვეს გრძელდება - მარტიდან სექტემბრის ჩათვლით. ხულოში -დადებითი სითბოცვლის ასეთი ხანგრძლივობა ნიადაგის გათბობის მაღალი კოეფიციენტით აიხსნება.
ერთნაირი ტიპის ნიადაგების პირობებში ადგილის სიმაღლის მატებასთან ერთად დადებითი სითბოცვლის პერიოდი ძირითადად მცირდება  და პირიქით, უარყოფითი  სითბოცვლის პერიოდი მატულობს. მაგალითად, მახინჯაურში (ზ.დ.15 მ) წითელმიწა ნიადაგების პირობებში დადებითი სითბოცვლის პერიოდი 8 თვეს შეადგენს (მარტი–ოქტომბერი), ჩაქვში (ზ.დ. 30 მ) და ცეცხლაურში (ზ.დ. 82 მ) - 7 თვეს, ხოლო ალამბარში (ზ.დ. 192 მ.) – 6 თვეს. ბათუმში (სანაპირო) ალუვიური უკარბონატო ნიადაგების პირობებში დადებითი სითბოცვლის პერიოდი  7–8 თვეს შეადგენს (მარტი–ოქტომბერი), ხოლო ჭარნალში (ზ.დ. 310 მ.) 6 თვემდე (აპრილი – სექტემბერი) გრძელდება.
ტყის მურა (ყომრალი) ნიადაგების თერმული რეჟიმი ამ კანონზომიერებას არ ემორჩილება. ქედაში (ზ.ს. 256 მ) დადებითი სითბოცვლის პერიოდი აპრილიდან სექტემბრამდე  (6 თვეს) გრძელდება, ხოლო ხულოში (ზ.დ. 923 მ) დადებითი სითბოცვლის პერიოდი გრძელდება 8 თვემდე (მარტი–ოქტომბერი). ეს შეიძლება აიხსნას  ხულოში ნიადაგის სინოტივის სიმცირით,  რის გამოც ინერციის საშუალებით ნიადაგი სწრაფად თბება და გვიან ცივდება.
2.3. ურთიერთდამოკიდებულება ნიადაგის ზედაპირისა და 
ჰაერის ტემპერატურებს შორის
ნიადაგსა და ჰაერს  შორის სითბოცვლის პროცესები განაპირობებენ  ნიადაგისა და ჰაერის ტემპერატურების  გარკვეულ თანაფარდობას. 2.3.1  ნახაზზე წარმოდგენილია   ჩვენს მიერ აგებული  დამოკიდებულებები  ნიადაგისა და ჰაერის ტემპერატურებს შორის ცალ-ცალკე, ჩვენს მიერვე გამოვლენილი დადებითი და უარყოფითი სითბოცვლის პერიოდებისთვის აჭარის რამდენიმე  მეტეოროლოგიური სადგურის მონაცემებით.
2.3.1. ნახაზზე მოცემულია ნიადაგის (x) და ჰაერის(y) ტემპერატურებს შორის თანაფარდობა: ა - დადებითი სითბოცვლის პერიოდში; ბ - უარყოფითი სითბოცვლის პირობებში სხვადასხვა მეტეოროლოგიურ სადგურში:   1) ბათუმი, 2) ქედა, 3) ალამბარი, 4) ცეცხლაური, 5) ჩაქვი, 6) ჭარნალი, 7) ქობულეთი, 8) მახინჯაური, 9) ხულო.

აღნიშვნები: რეგრესის  განტოლება და  R² - დეტერმინაციის კოეფიციენტი.

                                                1.ა.   ბათუმი

1.ბ.   ბათუმი

2.ა. ქედა

                                                                       2.ბ. ქედა

                                                                 3.ა.  ალამბარი 

3.ბ.  ალამბარი

4.ა. ცეცხლაური

                                                           4.ბ. ცეცხლაური

5.ა. ჩაქვი

5.ბ. ჩაქვი

6.ა. ჭარნალი

6.ბ. ჭარნალი

7.ა. ქობულეთი

7.ბ. ქობულეთი

8.ა. მახინჯაური

8.ბ. მახინჯაური

9.ა. ხულო

9.ბ. ხულო


ნახაზიდან შეიძლება დავასკვნათ, რომ კავშირი ნიადაგისა და ჰაერის ტემპერატურებს შორის წრფივია  და საკმაოდ საიმედო, რაზედაც  მიუთითებს დეტერმინაციის კოეფიციენტები. დეტერმინაციის კოეფიციენტი დადებითი სითბო​ცვლის პერიოდში  0.83-0.94, ხოლო უარყოფითი სითბოსვლის პერიოდში  0.73-0.95 ფარგლებში მერყეობს.  ეს იმას ნიშნავს, რომ კორელაციის კოეფიციენტი ნიადაგისა და ჰაერის ტემპერატურებს შორის, შესაბამისად, შეადგენს 0.92-0.97 და 0.86-0.98-ს.  კორელაციის კოეფიციენტების ასეთი მაღალი მნიშვნელობები მიუთითებს  მათ შორის მჭიდრო კავშირზე .

ამავე ნახაზებზე  მოცემულია  წრფივი რეგრესიის განტოლებები, რომლებიც გამოხატავენ  დამოკიდებულებას ნიადაგისა და ჰაერის ტემპერატურებს შორის  აჭარის რიგი პუნქტებისათვის ცალ-ცალკე დადებითი და უარყოფითი სითბოცვლის პერიოდებისათვის. მიღებულ განტოლებებს პრაქტიკული მნიშვნელობა აქვს და ისინი შეიძლება წარმატებით იქნეს გამოყენებული სისტემა ნიადაგი-ატმოსფეროს სითბო​ცვლის პროცესების შესასწავლად. 


[5]-ში ნაჩვენები იყო,  რომ ნიადაგისა და ჰაერის ტემპერატურებს შორის ურთიერთდამოკიდებულება ზოგადად ატარებს წრფივი ფუნქციის სახეს:
                        Tв=кТп+Тво,                                   (2.3.1)
სადაც Тв – ჰაერის ტემპერატურაა, Тп – ნიადაგის ტემპერატურა, Тво – ჰაერის ტემპერატურა, რომელიც შეესაბამება ნიადაგის 0º ტემპერატურას,  к – რეგრესიის კოეფიციენტი.

 მიღებული ფორმულა კარგად აღწერს ჰაერისა და ნიადაგის ზედაპირის ტემპერატურებს შორის დამოკიდებულებას აჭარის პირობებშიც.  2.3.1 ნახაზზე მოცემული ფორმულები, ფაქტობრივად, (2.3.1)-ფორმულაა, ამიტომ აჭარის 10 მეტეოროლოგიური სადგურისათვის (2.3.1)-ფორმულის პარამეტრები შეგვიძლია წარმოვიდგინოთ ცხრილის სახით:  
                                                                                                                              ცხრილი 2.3.1.
 ფორმულა (2.3.1)-ის  პარამეტრების რიცხვითი  მნიშვნელობები  და დეტერმინაციის კოეფიციენტი (R²)
	სადგური
	დადებითი სითბოცვლა
	უარყოფითი სითბოცვლა

	
	K
	Тво
	R²
	K
	Тво
	R²

	ქალაქი ბათუმი
	0,87
	0,027
	0,94
	0,68
	3,58
	0,73

	ბათუმი აეროპორტი
	0,83
	0,76
	0,96
	0,93
	1,61
	0,96

	ჭარნალი
	0,76
	2,22
	0,86
	0,89
	2,62
	0,94

	მახინჯაური
	0,80
	0,72
	0,91
	0,78
	2,38
	0,95

	ჩაქვი
	0,74
	2,23
	0,88
	0,78
	2,65
	0,82

	ცეცხლაური
	0,76
	2,38
	0,94
	0,79
	2,48
	0,94

	ალამბარი
	0,77
	2,19
	0,85
	0,88
	2,75
	0,82

	ქობულეთი
	0,71
	1,50
	0,83
	0,79
	1,37
	0,91

	ქედა
	0,73
	3,28
	0,96
	0,85
	2,36
	0,95

	ხულო
	0,66
	2,66
	0,93
	0,84
	1,36
	0,94


ცხრილში მოცემული პარამეტრების სიზუსტეზე შეიძლება ვიმსჯელოთ მოცემული დეტერმინაციის  კოეფიციენტის  მაღალი მაჩვენებლებით.
ამრიგად, აჭარის 10 მეტეოროლოგიური სადგურისათვის მიღებულია სტატისტიკური პარამეტრები, რომელთა საშუალებითაც შეგვიძლია გამოვიანგარიშოთ ჰაერის ტემპერატურა, თუ ცნობილია ნიადაგის ტემპერატურა ან პირიქით, გამოვიანგარიშოთ ნიადაგის ტემპერატურა ჰაერის ტემპერატურის მიხედვით ნიადაგსა და ჰაერს შორის სითბოცვლის ნებისმიერ პირობებში. 
2.4. ნიადაგის ზედაპირის ტემპერატურის ცვლილება ადგილის 
სიმაღლის მიხედვით


მიმდინარე კვლევებით  დადგენილ იქნა, რომ ვრცელი ნიადაგურ–კლიმატური ზონის ნიადაგის ზედაპირული ტემპერატურის ცვლილება ადგილის სიმაღლის მიხედვით წრფივ  ხასიათს ატარებს, როგორც საქართველოს [44, 65], ასევე სომხეთის [66] ტერიტორიაზე. ამ ნაშრომებში ნიადაგის ზედაპირის ტემპერატურის ცვლილება ადგილის სიმაღლის მიხედვით, ასეე, სიმაღლის მიხედვით ჰაერის ტემპერატურის [42, 43] ცვლილების   მსგავსად, წარმოდგენილია ხაზობრივი ფუნქციის სახით:
                                            Tn=Tο–λΗ,                                        (2.4.1)
      სადაც Tn – ნიადაგის ზედაპირის ტემპერატურაა Η – სიმაღლეზე, Tο – ნიადაგის ზედაპი​რის ტემპერატურა ზღვის დონეზე, რომელიც გამოითვლება წრფივი ექსტრაპოლაციის მეთოდით, λ –  ტემპერატურის ვერტიკალური გრადიენტი 1 მ სიმაღლეზე.


ნახ. 2.4.1- ზე წარმოდგენილია ნიადაგის ზედაპირის ტემპერატურის ცვლილება ადგილის სიმაღლის მიხედვით აჭარის სხვადასხვა ტიპის ნიადაგში: 

ნახ. 2.4.1. ნიადაგის ზედაპირის ტემპერატურის ცვლილება ადგილის სიმაღლის მიხედვით აჭარის სხვადასხვა ტიპის ნიადაგში: ა - წითელმიწებში;  ბ - ალუვიურ უკარბონატო და ტყის ყომრალი (მურა) ნიადაგებში:  1- იანვარი;  2- ივლისი.

როგორც ნახ. 2.4.1-დან ვხედავთ, ნიადაგის ზედაპირის ტემპერატურის ცვლი​ლება ადგილის სიმაღლის მიხედვით,  აგრეთვე  კარგად  აღიწერება (2.4.1) სახის წრფივი ფუნქციით. 


ამ ფუნქციის  პარამეტრები აჭარის სხვადასხვა ტიპის ნიადაგისათვის და აგრეთვე შესაბამისი დეტერმინაციის კოეფიციენტების მნიშვნელობები (R²) წარმოდ​გენილია 2.4.1. ცხრილში:
                                                                                                                                  ცხრილი 2.4.1. 
პარამეტრები  ფორმულისათვის - (2.4.1)
	ნიადაგები


	თვეები

	
	იანვარი
	ივლისი

	
	Tο
	λ
	R²
	Tο
	λ
	R²

	წითელმიწები

ალუვიურ უკარბონატო და ტყის ყომრალი (მურა)
	4,5

4,2
	0,002

0,004
	0,17

0,60
	27,2

25,7
	0,011

0,001
	0,97

0,51


2.4.1  ცხრილიდან ნათლად ჩანს, რომ ნიადაგის ზედაპირის ტემპერატურის ვერტიკალური გრადიენტი იცვლება ნიადაგის ტიპის და სეზონების  მიხედვით. ალუვიურ უკარბონატო და ტყის ყომრალი (მურა) ნიადაგებში ტემპერატურული გრადიენტი იანვარში შედარებით მაღალია  და შეადგენს 0,4º–ს 100 მ.  ივლისში შედარებით მაღალი ტემპერატურული გრადიენტი დამახასიათებელია წითელმიწებისათვის 1º–ზე მეტი  ყოველ 100 მ-ზე.
წითელმიწებისათვის დეტერმინაციის კოეფიციენტი ყველაზე მაღალია ივლისში და შეადგენს 0,97–ს. ეს იმაზე მეტყველებს, რომ ადგილის სიმაღლის ხვედრითი წილი  ნიადაგის ტემპერატურის ცვლილებაში  97%–ს შეადგენს. ადგილის სიმაღლის ფაქტორი  ალუვიურ უკარბონატო და ტყის ყომრალი ნიადაგების ზედაპირის ტემპერატურისათვის   51–60%–ს შეადგენს, დანარჩენი წილი მოდის სხვა ფაქტორებზე, ძირითადად ნიადაგის ტიპზე, მის თვისებებზე, გრანულომეტრულ შემადგენლობაზე, რელიეფის ფორმაზე  და ა.შ. იანვარში წითელმიწებში ზედაპირის ტემპერატურაზე არსებით გავლენას ვერ ახდენს ადგილის სიმაღლე (17%), ამ შემთხვევაში  სხვა ფაქტორებია  წამყვანი .
2.5.  სხვადასხვა ტიპის ნიადაგის ზედაპირის   სითბური რეჟიმი

ზემოთ მიღებული განტოლება შეიძლება გამოყენებულ იქნეს ნიადაგის სხვადასხვა ტიპის ტემპერატურის კარტოგრაფირებისათვის. გარდა ამისა, ის იძლევა საშუალებას, გამოირიცხოს ადგილის სიმაღლის გავლენა ნიადაგზე და შევაფასოთ ნიადაგის ტიპის გავლენა ტემპერატურაზე. ასეთი  ფორმულით (2.4.1) მიღებული   ნიადაგის ზედაპირის ტემპერატურები  სტანდარტული სიმაღლეებისათვის მოცემულია ცხრილში 2.5.1.
                                                                                                                   ცხრილი  2.5.1. 
ნიადაგის ზედაპირული ტემპერატურა სტანდარტულ სიმაღლეებზე
	ნიადაგები


	თვეები
	ადგილის სიმაღლე მ-ში

	
	
	0
	200
	400
	600
	800
	1000

	წითელმიწები
	იანვარი

ივლისი
	4,5

27,2
	4,1

25,0
	3,7

22,8
	3,3

20,6
	2,9
18,4
	2,5
16,2

	ალუვიურ უკარბონატო და ტყის ყომრალი
	იანვარი

ივლისი
	4,2

25,7
	3,4

25,5
	2,6

25,3
	1,8
25,3
	1,0
24,9
	0,2
24,7


2.5.1 ცხრილიდან  შეიძლება დავასკვნათ, რომ ზამთარში ალუვიური  უკარბონატო და ტყის მურა ნიადაგები ყველა სტანდარტულ სიმაღლეზე  უფრო ცივია, ვიდრე წითელმიწები იგივე სიმაღლეებზე. სიმაღლის მატებასთან ერთად ტემპერა​ტურის მაჩვენებლებს შორის სხვაობა იზრდება და თუ ზღვის დონეზე სხვაობა მხოლოდ 0.30-ია, 1000 მ სიმაღლეზე 2.30-ს აღწევს. ზაფხულში, 200 მეტრიდან დაწყებული, საპირისპირო სურათია -  უკარბონატო და ტყის ყომრალი ნიადაგები უფრო თბილია, ვიდრე წითელმიწები. მათ შორის ტემპერატურული სხვაობა სიმაღლის მატებასთან ერთად იზრდება და 1000 მ სიმაღლეზე 8.50-ს შეადგენს. თუმცა, ზღვის დონეზე  ტემპერატუ​რათა თანაფარდობაში შენარჩუნებულია ზამთრის რეჟიმი - ალუვიური  უკარბონატო და ტყის ყომრალი ნიადაგები   წითელმიწებზე თბილია. 
ნიადაგის ზედაპირის ექსტრემალური ტემპერატურები მნიშვნელოვან დიაპა​ზონში მერყეობს.  2.5.1 ცხრილიდან  ნათლად ჩანს, რომ ქობულეთში ნიადაგის ზედაპირის ტემპერატურის აბსოლუტური მაქსიმუმი 70º–ს აღემატება, ხოლო აბსოლუტური მინიმუმი –20º–ზე დაბლა  ეცემა. ამასთან, ნიადაგის ზედაპირის წლიური მაქსიმალური ტემპერატურა ყოველთვის 40º–ზე მეტია. რამდენადმე ნაკლებია ნიადაგის ზედაპირის აბსოლუტური მაქსიმუმი ცხრილში მოყვანილ დანარჩენ პუნქტებში. ასევე,  უფრო მაღალია ამ პუნქტებში აბსოლუტური მინიმალური ტემპერატურები. ქობუ​ლეთში ტემპერატურის ექსტრემალური მაჩვენებლები შეიძლება აიხსნას ნიადაგის გათბობის მაღალი კოეფიციენტით (0,90), რის შედეგედაც ნიადაგი სწრაფად თბება,  ასევე, მალევე ცივდება.
                                                                                                                               ცხრილი  2.5.2.  
                           ნიადაგის ზედაპირის ექსტრემალური ტემპერატურები

	სადგური
	ადგილის სიმაღლე, მ.
	ნიადაგის ტიპი
	აბსოლუტური მაქსიმუმი ºC
	აბსოლუტური მინიმუმი ºC

	ბათუმი, აეროპორტი
	10
	ალუვიურ- უკარბონატო
	64
	–11

	ჩაქვი
	30
	წითელმიწები
	66
	–17

	ქობულეთი
	6
	ლამიან –ჭაობიანი
	72
	–21

	მახინჯაური
	15
	წითელმიწები
	69
	–16

	ქედა
	256
	ტყის 
ყომრალი
	67
	–18


2.6. სითბოს გავრცელება ნიადაგის ზედა და ღრმა ფენებში

სითბოს გავრცელებას ნიადაგის ზედა ფენაში (20 სმ სიღრმეზე)  ტემპერატურის სიღრმითი ვერტიკალური გრადიენტით ახასიათებენ. ქობულეთსა და ჩაქვში ჩატა​რებული მრავალწლიან დაკვირვებათა მონაცემების საფუძველზე ჩვენ გამოვიანგარიშეთ ნიადაგის ზედა ფენაში  სიღრმითი ვერტიკალური  ტემპერატურული გრადიენტების მნიშვნელობები სხვადასხვა თვეში ორი განსხვავებული ტიპის ნიადაგისათვის - ლამიანი ჭაობიანი და წითელმიწები. გამოთვლის შედეგები წარმოდგენილია ცხრილში 2.6.1.  
                                            

 ცხრილი 2.6.1. 
ნიადაგის ზედა ფენაში  სიღრმითი ვერტიკალური  ტემპერატურული გრადიენტები (20 სმ. სიღრმემდე), ºC 10 სმ–ზე.
	ნიადაგი
	პუნქტი
	სიმაღლე მ
	თვეები

	
	
	
	IV
	V
	VI
	VII
	VIII
	IX
	X

	ლამიან–ჭაობიანი

წითელმიწები
	ქობულეთი

ჩაქვი
	7

30
	0,46

0,60
	0,73

0,93
	0,80

1,07
	0,0,53

0,93
	0,27

0,60
	-0,4

-0,2
	-0,53

–


2.6.1 ცხრილიდან ჩანს, რომ ნიადაგის ტემპერატურის სიღრმითი გრადიენტი ყველაზე მეტია წითელმიწებში, რომლის პირობებში გრადიენტი ზაფხულში 1º–ს აღემატება 10 სმ სიღრმეზე. ლამიან–ჭაობიანი ნიადაგების პირობებში გრადიენტი უფრო ნაკლებია, რაც შედარებით კარგი სითბოგამტარობით არის გამოწვეული.

2.6.2 ცხრილში   ნაჩვენებია  ნიადაგის ტემპერატურის განაწილება  უფრო ღრმა ფენაში 3 მეტრის ჩათვლით წითელმიწებში წლის სეზონების ცენტრალურ თვეებში. ცხრილიდან  ჩანს, რომ იანვარში ტემპერატურა სიღრმეში იზრდება, ხოლო ივლისში კლებულობს. გარდამავალ სეზონებში  ნიადაგში ტემპერატურის  ცვლილებას რთული ხასიათი აქვს. აპრილში სიღრმეში ტემპერატურა თავიდან იკლებს, ხოლო ოქტომბერში მატულობს და გარკვეულ სიღრმეზე აღინიშნება  ტემპერატურის ცვლა საპირისპირო მიმართულებით. სიღრმე, რომელზეც  ტემპერატურის გრადიენტი იცვლის ნიშანს, დამოკიდებულია წლის სეზონებზე, ნიადაგის ტიპსა და გრანულომეტრულ შედგენილობაზე და 1,2–2,4 მ ფარგლებში  მერყეობს.
                                                                                                            ცხრილი 2.6.2. 
წითელმიწა ნიადაგის პირობებში საშუალო თვიური      
            ტემპერატურა ºC სხვადასხვა სიღრმეზე
	პუნქტი, სიმაღლე, მ
	თვეები
	სიღრმე, მ

	
	
	0,2
	0,4
	0,8
	1,6
	3,2

	ჩაქვი (30)
მწვანე კონცხი (ზედა–(94)
	იანვარი

აპრილი

ივლისი

ოქტომბერი

იანვარი

აპრილი

ივლისი

ოქტომბერი
	6,1
12,4

24,8

17,5

5,9

11,9

23,9

17,9
	7,5
11,7

22,8

18,0

6,8

11,2

22,6

18,3
	9,9
10,7

20.2

19,0

8,9

9,9

20,0

18,6
	13,0
10,5

16,0

18,7

–

–

–

–
	15,6
12,9

13,3

16,2

–

–

–

–


            2.6.2 ცხრილიდან ასევე ჩანს, რომ ერთნაირი ტიპის ნიადაგებში ტემპერატურების მნიშვნელობები ერთი და იგივე სიღრმეზე შესაძლებელია სრულიად განსხვავებული იყოს, რასაც მრავალი ფაქტორი განაპირობებს: ნიადაგის სითბოტევადობა, გრანულო​მეტრული შემადგენლობა, რელიეფის ფორმა და ა.შ.
რადგანაც ზამთარსა და ზაფხულში ნიადაგის ტემპერატურის ცვლილება სიღრმეში წრფივ ხასიათს ატარებს, ეს ცვლილება  შეიძლება დავახასიათოთ სიღრმული გრადიენტით (ცხრილი 2.6.3):

                                                                                                             ცხრილი   2.6.3. 
წითელმიწა  ნიადაგის ტემპერატურის სიღრმითი გრადიენტი სხვადასხვა 
ფენაში, ºC 10 სმ  სიღრმეზე
	პუნქტი
	სიღრმის ინტერვალი, სმ
	თვეები

	
	
	იანვარი
	აპრილი
	ივლისი
	ოქტომბერი

	ჩაქვი
	20–80

80–320

20–320
	–0,62

–0,23

–0,32
	0,28

–0,09

–0,02
	0,77

0,29

0,38
	–0,25

0,12

0,04

	მწვანე კონცხი, ზედა
	20–80
	–0,67
	0,33
	0,65
	–0,12



როგორც ცხრილიდან ჩანს, ტემპერატურის სიღრმითი გრადიენტი წითელმიწებში საკმაოდ კონსერვატორული სიდიდეა. ამას ადასტურებს ის ჩაქვისა და მწვანე კონცხის გრადიენტების ერთმანეთთან შედარება 20-80 სმ სიღრმით ინტერვალში. აღნიშნულ სიღრმით ინტერვალში ტემპერატურის სიღრმითი გრადიენტი იანვარში ჩაქვში შეადგენს  მინუს  0.62-ს, ხოლო   მწვანე კონცხში - მინუს 0.67-ს. აპრილში შესაბამისად, გვაქვს 0.28 და  0.33, ივლისში -  0.77 და  0.65,  ოქტომბერში- მინუს 0.25 და  მინუს  0.12. 

80-320 სმ სიღრმით ინტერვალში ტემპერატურის სიღრმითი  გრადიენტები  უფრო ნაკლებია,  ვიდრე  მის ზედა სიღრმით ინტერვალში   (20-80 სმ).
თავი 3. ნიადაგების ტენის რესურსები 
3.1. პროდუქტიული ტენის მარაგი ნიადაგებში 


ტემპერატურის გარდა, ნიადაგის კლიმატის და კლიმატური რესურსების მნიშვნელოვანი მაჩვენებელია ნიადაგში არსებული პროდუქტიული ტენის მარაგი. პროდუქტიული ტენის მარაგის ქვეშ იგულისხმება წყლის ის რაოდენობა, რის გამოყენებაც შეუძლია მცენარეს.


ნიადაგების წყლის რეჟიმის კვლევის საფუძველზე ს. ვერიგომ დაადგინა ნიადაგში პროდუქტიული ტენის მარაგის წლიური სვლის ოთხი ძირითადი ტიპი:

1. გაწყლოვანების ტიპი;

2. კაპილარული დატენიანების ტიპი;

3. სრული გაზაფხულის დასველების ტიპი;

4. სუსტი გაზაფხულის დასველების ტიპი.

თითოეული მათგანი პროდუქტიული ტენის მარაგის გარკვეული რაოდენობით ხასიათდება. გაწყლოვანების ტიპის ნიადაგებში წლის განმავლობაში პროდუქტიული ტენის მარაგი 150-280 მმ ფარგლებში მერყეობს. ტენის დაგროვება ნიადაგში ზამთრის განმავლობაში ხდება და ამიტომ მისი მაქსიმუმი გაზაფხულის დასაწყისში აღინიშნება. კაპილარული დატენიანების ტიპის ნიადაგებში პროდუქტიული ტენის მარაგი რამდე​ნადმე კლებულობს და 100-200 მმ ფარგლებშია. სრული გაზაფხულის დასველების ტიპის ნიადაგებში კიდევ უფრო ნაკლებია პროდუქტიული ტენის მარაგი და საშუალოდ 50-180 მმ-ს შეადგენს, ხოლო სუსტი გაზაფხულის დასველების ტიპის ნიადაგებში კი პროდუქტიული ტენის მარაგი ძალიან მცირეა და მისი მაქსიმუმი 100 მმ-ს არ აღემატება. 
საქართველოს ნიადაგებში პროდუქტიული ტენის მარაგის კვლევამ აჩვენა, რომ სუსტი გაზაფხულის დასველების ტიპი აქ არ აღინიშნება. აღმოჩნდა აგრეთვე, რომ გაწყლოვანების ტიპის ნიადაგებში ტენის მარაგი დიდ დიაპაზონში იცვლება, ამიტომ ზემოთ წარმოდგენილი კლასიფიკაცია მოითხოვდა დაზუსტებას და საქართველოს პირობების გათვალისწინებას. აღნიშნულის გათვალისწინებით, ე.ელიზბარაშვილმა თანაავტორებთან ერთად საქართველოს ნიადაგების დატენიანების ხასიათში დაადგინა პროდუქტიული ტენის მარაგის დინამიკის 3 ტიპი (ე.ელიზბარაშვილი, ზ.ჭავჭანიძე, ნ.სულხანიშვილი, 1992): გაწყლოვანების (I ტიპი), კაპილარული დატენიანების (II) და გაზაფხულის სრული დასველების (III). გაწყლოვანების ტიპი წარმოდგენილია 3 ქვეტიპით: ძლიერი გაწყლოვანების (I,ბ), ზომიერი გაწყლოვანების (I,ა) და სუსტი გაწყლოვანების (I) (ნახ.3.1.1.): 

          ნახ.3.1.1. ბუნებრივი საფარის ქვეშ 1 მ სისქის ნიადაგის ფენაში არსებული პროდუქტიული ტენის მარაგის წლიური სვლის ტიპები: I,ბ-ძლიერი გაწყლოვანების; I,ა-ზომიერი გაწყლოვანების; I-სუსტი გაწყლოვანების; II-კაპილარული დატენიანების; III-გაზაფხულის სრული დასველების. [4]

ძლიერი გაწყლოვანების ტიპად ჩათვლილია პირობა, როდესაც 1 მეტრი სისქის ნიადაგის ფენაში არსებული პროდუქტიული ტენის მარაგის სიდიდე წლის განმავლობაში შეადგენს 300-400 მმ-ს და მეტს. ზომიერი გაწყლოვანების ტიპს მიეკუთვნება ისეთი ნიადაგები, რომელთათვისაც პროდუქტიული ტენის მარაგი წლის განმავლობაში შეადგენს 250-350 მმ-ს. სუსტი გაწყლოვანების ნიადაგებისათვის პროდუქტიული ტენის მარაგი წლის განმავლობაში შეადგენს 200-300 მმ-ს. კაპილა​რული დატენიანების დროს 1 მეტრი სისქის ნიადაგის ფენაში პროდუქტიული ტენის მარაგის სიდიდე წლის განმავლობაში შეადგენს 100-200 მმ-ს, ხოლო გაზაფხულის სრული დასველების ტიპის ნიადაგებისათვის - 50-150 მმ-ს.

სწორედ, ეს კლასიფიკაცია დაედო საფუძვლად საქართველოს აგროჰიდრო​ლოგიურ დარაიონებას. სამწუხაროდ, აჭარაში მხოლოდ ჩაქვში ტარდება დაკვირვებები ნიადაგების პროდუქტიულ ტენზე, ამიტომ აჭარის ნიადაგებში პროდუქტიული ტენის მარაგის სრულყოფილი გამოკვლევა ვერ მოხერხდა. მიუხედავად ამისა, იგივე კლასიფიკაციის საფუძველზე და აგრეთვე სხვა დამატებითი მაჩვენებლების გათვალისწინებით,  ჩვენ მოვახერხეთ აჭარის ნიადაგებში პროდუქტიული ტენის მარაგის შეფასება.
3.2. ნიადაგების დატენიანების რეჟიმი

აჭარის ტერიტორიაზე ნიადაგის დატენიანების რეჟიმზე დაკვირვება ტარდება მხოლოდ ჩაქვში [34], წითელმიწა თიხა ნიადაგებზე. 3.2.1 ნახაზზე  წარმოდგენილია ნიადაგის სხვადასხვა ფენაში მანდარინისა და ჩაის კულტურების ქვეშ პროდუქტიული ტენის   მარაგის  წლიური  სვლა  ჩაქვში: 

ნახ. 3.2.1. ნიადაგის სხვადასხვა ფენაში პროდუქტიული ტენის მარაგის წლიური მარაგის სვლა დეკადების მიხედვით ჩაქვში: ა- მანდარინის, ბ - ჩაის კულტურის ქვეშ : 1 – 0–20 სმ; 2 – 0–50 სმ; 3 – 0–100 სმ
3.2.1 ნახაზიდან  შეიძლება დავასკვნათ, რომ  ნიადაგში ტენის პროდუქტიული  მარაგის წლიურ  დინამიკაში მაქსიმუმი და მინიმუმი მკვეთრად არ არის გამოხატული. მთელი წლის განმავლობაში ნიადაგში ინახება ტენის მნიშვნელოვანი მარაგი. წლის განმავლობაში ნიადაგის 1 მეტრ სიღრმეზე ტენის პროდუქტიული მარაგი მანდარინის კულტურის ქვეშ მერყეობს 300–360 მმ ფარგლებში, ხოლო ჩაის პლანტაციის ქვეშ 250–350 მმ ფარგლებში. წლის განმავლობაში სუსტად გამოხატული მინიმუმი აღინიშნება  წლის თბილ პერიოდში მანდარინის ქვეშ მაისში, ჩაის ქვეშ  –  ივნის–ივლისში. ნიადაგში  პრო​დუქ​​ტიული ტენის მაქსიმალური მარაგი  ზამთარშია, მანდარინის ქვეშ თებერვალში, ხოლო ჩაის ქვეშ – დეკემბერში. 
ნიადაგის 0–50 სმ ფენაში ტენის პროდუქტიული მარაგი წლის განმავლობაში მერყეობს 120–150 მმ ფარგლებში, ხოლო 0–20 სმ  ფენაში ტენის  მარაგი 40–50 სმ-ს  შეადგენს.
 ტენის მარაგის ასეთი დინამიკა კლასიფიკაციის [4] მიხედვით შეესაბამება  ნიადაგის ზომიერი გაწყლოვანების ტიპს, რომლის თანახმადაც 1 მ სისქის ნიადაგის ფენაში პროდუქტიული ტენის მარაგი წლის განმავლობაში 250-350 მმ-ის ფარგლებში მერყეობს. ნიადაგის  პროდუქტიული ტენის მარაგის წლიური დინამიკის ანალოგიური ტიპი  დამახასიათებელია აჭარის მთელი სანაპირო ზონისათვის. სანაპირო ზონისაგან მოშორებულ ტერიტორიაზე ნიადაგში ტენის პროდუქტიული მარაგი რამდენადმე მცირდება და ხდება სუსტი დატენიანების ტიპის ჩამოყალიბება  (200–300 მმ), ხოლო მთებში კაპილარული დატენიანება (100–200 მმ).
            ნიადაგის ტენის პროდუქტიული მარაგის წლიურ მსვლელობაში  გაწყლოვანების ტიპებში [61] ნიადაგში გრუნტის წყლების დონე მაღალია და მისი ოდნავ აწევის შემთხვევაში  წყლის სარკე ნიადაგის ფენაში შედის, ზოგჯერ ნიადაგის ზედაპირამდეც კი აღწევს. 
3.2.1 ნახაზიდან ასევე, შეგვიძლია დავასკვნათ, რომ წლის დასაწყისში პროდუქტიული ტენის  მარაგი ნიადაგის 1 მეტრის სიღრმეზე  მანდარინისა და ჩაის კულტურების ქვეშ დაახლოებით ერთნაირია (300 მმ). შემდგომში, ზაფხულის პერიოდში ტენის მარაგი მცირდება, რადგან კულტურების ზრდის პერიოდში  ტრანსპირაციის შედეგად  ტენი სხვადასხვანაირად ნაწილდება.  ჩაის ქვეშ ტენის მარაგი მეტად იკლებს (250 მმ), ვიდრე მანდარინის ქვეშ (300 მმ). შემოდგომაზე, ტრანსპირაციით ტენის მცირედი გასავლის და ტემპერატურის დაცემის გამო ტენის მარაგი  მატულობს და ორივე კულტურის ქვეშ დაახლოებით 350 მმ-ს აღწევს. 
3.3. ნიადაგების ტენბრუნვის კოეფიციენტი

ჩატარებული გამოთვლები საშუალებას გვაძლევს, გამოვიანგარიშოთ  ტენბრუნვის კოეფიციენტი, რაც წარმოადგენს სავეგეტაციო პერიოდის დასასრულს 1 მ სისქის ნიადაგის ფენაში არსებული პროდუქტიული ტენის მარაგის შეფარდება მაისის დასაწყისში ნიადაგში არსებულ პროდუქტიულ ტენის მარაგთან (ცხრ. 3.2.1):
                                                                                                  ცხრილი  3.2.1.
 პროდუქტიული ტენის მარაგი მაისის დასაწყისში,  ვეგეტაციის  დასასრულს და  ტენბრუნვის კოეფიციენტი ჩაქვში
	კულტურა
	პროდუქტიული ტენის მარაგი, მმ
	ტენბრუნვის კოეფიციენტი

	
	მაისის დასაწყისში
	ვეგეტაციის  დასასრულს
	

	მანდარინი
	320
	310
	0.97

	ჩაი
	320
	300
	0.94


ტენბრუნვის კოეფიციენტი ნიადაგის წყლის რეჟიმის უმნიშვნელოვანესი მახასიათებელია. ცხრილის თანახმად, პროდუქტიული ტენის მარაგი მაისის დასაწყისში  320 მმ-ს შეადგენს,  ვეგეტაციის დასასრულს კი  მანდარინის კულტურის ქვეშ  310 მმ, ხოლო ჩაის კულტურის ქვეშ  300 მმ-ია. ისე, რომ  ტენბრუნვის კოეფიციენტი პირველ შემთხვევაში 0.97-ს, ხოლო მეორე შემთხვევაში 0.94-ს უდრის. 

ტენბრუნვის კოეფიციენტის მიღებული მნიშვნელობები კარგად შეესაბამება გაწყლოვანების ტიპის  ნიადაგებისათვის დამახასიათებელ  ტენბრუნვის კოეფიციენტის  მნიშვნელობებს. ეს კარგად ჩანს სხვადასხვა ტიპის წყლის რეჟიმის ნიადაგებისათვის  ჩვენს მიერ გამოანგარიშებულ  ტენბრუნვის კოეფიციენტების მნიშვნელობებიდან (ცხრ. 3.2.2).
                                                                                                                     ცხრილი 3.2.2. 
პროდუქტიული ტენის მარაგი მაისის დასაწყისში,  ვეგეტაციის  დასასრულს და  ტენბრუნვის კოეფიციენტი  საქართველოს  განსხვავებული  ტიპის წყლის რეჟიმის ნიადაგებში

	ნიადაგის წყლის რეჟიმი
	პროდუქტიული ტენის მარაგი, მმ
	ტენბრუნვის კოეფიციენტი

	
	მაისის დასაწყისში
	ვეგეტაციის  დასასრულს
	

	ძლიერი გაწყლოვანების
	360
	320
	0.88-0.95

	ზომიერიგაწყლოვანების
	300
	280
	0.93-0.95

	სუსტი გაწყლოვანების
	240
	210
	0.88-0.93

	კაპილარული დატენიანების
	170
	120
	0.70-0.75

	სრული გაზაფხულის დასველების
	100
	60
	0.60-0.65


ცხრილიდან გამომდინარეობს, რომ საქართველოს გაწყლოვანების ტიპის ნიადაგებში  ტენბრუნვის კოეფიციენტი უდიდესია და 0.88-0.95  ფარგლებში იცვლება, თუმცა, გაწყლოვანების ხარისხის შემცირებით  აღინიშნება კოეფიციენტის შემცირებაც. კაპილარული დატენიანების  რეჟიმის ნიადაგებში  ტენბრუნვის კოეფიციენტი 0.70-0.75, ხოლო სრული გაზაფხულის დასველების რეჟიმის ნიადაგებში 0.60-0.65 ფარგლებშია.
თავი IV. ნიადაგების კლიმატური დარაიონება

4.1. ნიადაგების კლიმატური დარაიონების პრინციპები
საკითხის დასმა ნიადაგის კლიმატის შესახებ პირველად გვხვდება ცნობილი აგრონომების, ნიადაგმცოდნეების და გეოგრაფების ნაშრომებში. მათ შორის, უპირველეს ყოვლისა, აღსანიშნავია: ა.ვოეკოვის, ვ.დოკუჩაევის, პ.კოსტიჩევის, კ.ტიმირიაზევის, ა.იზმაილსკის, ა.დემოლონის, ლ.მარხეზის, ხ.ჟენის და სხვათა ცნობილი ნაშრომები.

  ა.ვოეკოვი,  ვ.დოკუჩაევი, პ.კოსტიჩევი და  კ.ტიმირიაზევი აღნიშნავდნენ, რომ ნიადაგის ჰავა წარმოადგენს ფიზიკურ-გეოგრაფიული გარემოს მნიშვნელოვან შემად​გენელ ნაწილს. ის უშუალო გავლენას ახდენს სასოფლო-სამეურნეო წარმოებაზე, მცენარეთა ზრდაზე, მოსავლიანობაზე, საველე სამუშაოების ჩატარებაზე.

ა.იზმაილსკის აზრით, ერთი და იგივე ტიპის ნიადაგები ხშირად სხვადასხვა​გვარად იყენებენ ატმოსფერულ ნალექებს და ქმნიან ნიადაგების განსხვავებულ წყლის რეჟიმს.

მ.ფილატოვი ნიადაგების ჰიდროთერმულ რეჟიმს განიხილავდა, როგორც ნიადაგის ჰავას, რომელიც განპირობებული იყო, თავის მხრივ, ატმოსფეროს ჰავით. მსგავსი აზრისა იყო მ.სემგინიც.

აგროკლიმატოლოგიაში საკითხი ნიადაგის კლიმატის შესახებ პირველად დასვა პ.კოლოსკოვმა. მისი აზრით, ნიადაგის კლიმატოლოგია წარმოადგენს განსაკუთრებულ დისციპლინას, რომლის მიზანიც არის, შეისწავლოს ნიადაგის კლიმატის ჩამოყალიბება და განვითარება, მისი გეოგრაფიული განაწილება, ცალკეული რეგიონების ნიადაგების კლიმატი.

ნიადაგის კლიმატური დარაიონება გულისხმობს ტერიტორიის დაყოფას ნიადაგის ჰავის დამახასიათებელი ელემენტების საფუძველზე ნიადაგ-კლიმატური რესურსების სასოფლო-სამეურნეო შეფასებისა და რაციონალური გამოყენების მიზნით. ნიადაგის კლიმატური დარაიონება წარმოადგენს აგროკლიმატური და უფრო ზოგადი კომპლექსური ფიზიკურ-გეოგრაფიული დარაიონების შემადგენელ ნაწილს. ამავე დროს ის არსებითად განსხვავდება აგროკლიმატური დარაიონებისაგან, რადგანაც უკანას​კნელი ძირითადად ატმოსფეროს კლიმატურ პირობებს ითვალისწინებს, ხოლო ნიადაგების კლიმატური დარაიონება ემყარება თვით ნიადაგების კლიმატური რესურსების შეფასებას.

დღეისათვის არ არსებობს ნიადაგის კლიმატური დარაიონების რაიმე ჩამოყა​ლიბებული კლასიფიკაცია. მეცნიერთა დიდი ნაწილი ნიადაგის კლიმატური რესურ​სების შესაფასებლად წამყვან ფაქტორებად ნიადაგის სითბურ თვისებებს, დატენიანების და გაზურ რეჟიმს მიიჩნევს.

ნიადაგების  კლიმატურ დარაიონებას საფუძვლად უდებენ სამი ძირითადი ბლოკის მაჩვენებლებს:
ა) ნიადაგების თერმული რეჟიმი;
ბ) ნიადაგების დატენიანების რეჟიმი;

გ) ნიადაგების გაზური რეჟიმი.

ა) ბლოკი გულისხმობს ნიადაგების თერმული რეჟიმის შემდეგი მახასიათებლების გათვალისწინებას:

1. ნიადაგის საშუალო და ექსტრემალური ტემპერატურები სახნავ ფენაში - 10 სმ და 20 სმ სიღრმეზე;
2. სხვადასხვა გრადაციის საშუალო დღე-ღამური ტემპერატურების ჯამები  10 სმ და 20 სმ სიღრმეებზე;

3. სხვადასხვა გრადაციის უარყოფითი ტემპერატურების ჯამები 10 სმ და 20 სმ სიღრმეებზე;

4. ტემპერატურის ამპლიტუდა 20 სმ სიღრმეზე;

5. ნიადაგის გათბობის კოეფიციენტი   და სხვ.

ბ) ბლოკი გულისხმობს ნიადაგების დატენიანების რეჟიმის შემდეგი მახასიათებლების გათვალისწინებას:

1. პროდუქტიული ტენის მარაგი 1 მ და 0-20 სმ ფენის  ნიადაგში სხვადასხვა ვადაში;
2. ტენბრუნვის სიდიდე 1მ და 0-20 სმ ფენის  ნიადაგში;

3. ტენბრუნვის კოეფიციენტი 1მ და 0-20 სმ ფენის  ნიადაგში;

4. სინოტივის დეფიციტი და სხვ. 

გ) ბლოკი გულისხმობს ნიადაგების გაზური რეჟიმის მახასიათებლების გათვალის​წინებას:

1. ნიადაგში ჰაერის შემადგენლობის მახასიათებლები;

2. ნიადაგში არსებული გაზის დიფუზიის კოეფიციენტი და სხვ. 

           სამწუხაროდ, საქართველოს პირობებში და საერთოდაც, მსოფლიო მეტეორო​ლოგიურ ქსელში, ასეთი სპეციალური დაკვირვებები ნიადაგების სითბურ, წყლის და გაზურ  რეჟიმზე არ წარმოებს. ამიტომ წარმოდგენილი დარაიონების პრინციპების გამოყენება შეუძლებელია. ამის გამო საქართველოს ნიადაგების კლიმატური დარაიონებისათვის შემუშავებული  იყო შედარებით გამარტივებული სქემა, რასაც შემდეგ პარაგრაფში განვიხილავთ.
4.2. ნიადაგების კლიმატური  დარაიონების  მეთოდი და საქართველის
ნიადაგების კლიმატური დარაიონება

საქართველოს ნიადაგების პირველი კლიმატური დარაიონება ჩატარდა საქართველოს ტექნიკური უნივერსიტეტის ჰიდრომეტეოროლოგიის ინსტიტუტში ე.ელიზბარაშვილის ხელმძღვანელობით. 

დარაიონებისას გათვალისწინებული იყო ის მონაცემები, რაც არსებობს საქართველოს ჰიდრომეტეოროლოგიურ ქსელში. განხილული იყო 2 ბლოკი:

ა) ნიადაგების ტემპერატურული რეჟიმი;

ბ) ნიადაგების დატენიენების რეჟიმი.

ა) ბლოკში გათვალისწინებული იქნა შემდეგი მაჩვენებლები:
1. ნიადაგის ზედაპირის ტემპერატურა წლის თბილი პერიოდის განმავლობაში;

2. ნიადაგის ტემპერატურა 20 სმ სიღრმეზე.

ბ) ბლოკში  გათვალისწინებული იქნა ერთი მაჩვენებელი:

1. პროდუქტიული ტენის მარაგის დინამიკა 1მ სისქის ნიადაგის ფენში.

ა) ბლოკის შესაბამისად, დადგენილი იყი ნიადაგების 4 ტიპი: 

1. მეტად თბილი ნიადაგები,  რომელთათვისაც ნიადაგის ზედაპირის ტემპერატურა  წლის თბილი პერიოდის განმავლობაში  აღემატება 220-ს, ხოლო 20 სმ სიღრმეზე ტემპერატურა აღემატება 200-ს;
2. თბილი ნიადაგები.  მათთვის ნიადაგის ზედაპირის ტემპერატურა წლის თბილი პერიოდის განმავლობაში 15-220-ის ფარგლებშია, ხოლო 20 სმ სიღრმეზე ტემპერა​ტურა 200-ს აღემატება;

3. ზომიერად თბილი ნიადაგები, რომელთათვისაც როგორც ნიადაგის ზედაპირის, ისე 20 სმ სიღრმეზე ტემპერატურა წლის თბილი პერიოდის განმავლობაში  10-150-ის ფარგლებშია;
4. ზომიერად ცივი ნიადაგები, რომელთათვისაც ნიადაგის ზედაპირის ტემპერატურა  წლის თბილი პერიოდის განმავლობაში 100-ზე ნაკლებია, ხოლო 20 სმ სიღრმეზე ტემპერატურა  0-100-ს შეადგენს.

ბ) ბლოკში მიღებული იყო  პროდუქტიული ტენის მარაგის დინამიკის  შემდეგი ტიპები: 

1. ძლიერი გაწყლოვანების ტიპი, როდესაც 1 მ სისქის ფენის ნიადაგი წლის განმავ​ლობაში შეიცავს 300-400 მმ პროდუქტიულ ტენს;

2. ზომიერი გაწყლოვანების ტიპი, როდესაც 1 მ სისქის ფენის ნიადაგი წლის განმავ​ლობაში შეიცავს 250-350 მმ პროდუქტიულ ტენს;

3. სუსტი გაწყლოვანების ტიპი, როდესაც 1 მ სისქის ფენის ნიადაგი წლის განმავ​ლობაში შეიცავს 200-300 მმ პროდუქტიულ ტენს;

4. კაპილარული დატენიანების ტიპი. ეს ძლიერი გაწყლოვანების ტიპია, როდესაც 1მ სისქის ფენის ნიადაგი წლის განმავლობაში შეიცავს 100-200 მმ პროდუქტიულ ტენს;
5. სრული გაზაფხულის დასველების ტიპი - ძლიერი გაწყლოვანების ტიპი, როდესაც 1მ სისქის ფენის ნიადაგი წლის განმავლობაში შეიცავს 50-150 მმ პროდუქტიულ ტენს;
ზემოთ ჩამოყალიბებული კრიტერიუმების საფუძველზე შემუშავდა (ე.ელიზბარაშვილი, ნ. სულხანიშვილი, 2002;  ე. შ. ელიზბარაშვილი, ვ. ბ.  ჩავჩანიძე, მ. ე. ელიზბარაშვილი და სხვ. 2006) საქართვე​ლოს ნიადაგების კლიმატური დარაიონების რუკა (ნახ. 4.2.1):

                                ნახ. 4.2.1. საქართველოს ნიადაგების კლიმატური დარაიონება.
                               (აღნიშვნები იხილეთ ცხრილში 4.2.1.)

(ე. ელიზბარაშვილი, ნ. სულხანიშვილი, 2002; ე.შ. ელიზბარაშვილი, ვ.ბ. ჭავჭანიძე, მ. ე. ელიზბარაშვილი დასხვა. 2006).

დარაიონების შედეგად საქართველოს ტერიტორიაზე გამოყოფილია  12 ნიადაგ-კლიმატური რაიონი: 
1. მეტად თბილი ნიადაგები ძლიერი გაწყლოვანებით, 
2. მეტად თბილი ნიადაგები ზომიერი გაწყლოვანებით, 
3. მეტად თბილი ნიადაგები სუსტი გაწყლოვანებით, 
4. მეტად თბილი ნიადაგები კაპილარული დატენიანებით, 
5. მეტად თბილი ნიადაგები გაზაფხულის სრული დასველებით, 
6. თბილი ნიადაგები სუსტი გაწყლოვანებით, 
7. თბილი ნიადაგები კაპილარული დატენიანებით, 
8. თბილი ნიადაგები გაზაფხულის სრული დასველებით, 
9. ზომიერად თბილი ნიადაგები სუსტი გაწყლოვანებით, 
10. ზომიერად თბილი ნიადაგები კაპილარული დატენიანებით, 
11. ზომიერი და ცივი ნიადაგები სუსტი გაწყლოვანებით, 
12. ზომიერი და ცივი ნიადაგები კაპილარული დატენიანებით.
  თითოეული რაიონის კლიმატური მაჩვენებლები წარმოდგენილია  4.2.1. ცხრილში:
                                                                                                   ცხრილი 4.3.1. 
საქართველოს ნიადაგ-კლიმატური რაიონების ძირითადი მახასიათებლები (ე.ელიზბარაშვილი, ნ.სულხანიშვილი,2002; Э.Ш.Элизбарашвили,З.Б.Чавчанидзе, М.Э.Элизбарашвили,Р.В.Маглакелидзе,Н.Г.Сулханишвили, Ш.Э.Элизбарашвили,2006)

	რაიონი №
	კლიმატური მახასიათებელი
	ნიადაგის ზედაპირის ტემპერატურა თბილი პერიოდისათვის, оС
	ნიადაგის ტემპერატურა 20სმ სიღრმეზე,

оС
	პროდუქტიული ტენის მარაგი 1მ ნიადაგის ფენაში წლის განმავლობაში, მმ

	1
	მეტად თბილი ნიადაგები ძლიერი გაწყლოვანებით
	22 და მეტი
	20 და მეტი
	300 და მეტი

	2
	მეტად თბილი ნიადაგები ზომიერი გაწყლოვანებით
	"
	"
	250-350

	3
	მეტად თბილი ნიადაგები სუსტი გაწყლოვანებით
	"
	"
	200-300

	4
	მეტად თბილი ნიადაგები კაპილარული დატენიანებით
	"
	"
	100-200

	5
	მეტად თბილი ნიადაგები გაზაფხულის სრული დასველებით
	"
	"
	50-150

	6
	თბილი ნიადაგები სუსტი გაწყლოვანებით
	15-22
	15-20
	200-300

	7
	თბილი ნიადაგები კაპილარული დატენიანებით
	"
	"
	100-200

	8
	თბილი ნიადაგები გაზაფხულის სრული დასველებით
	"
	"
	50-150

	9
	ზომიერად-თბილი ნიადაგები სუსტი გაწყლოვანებით
	10-15
	10-15
	200-300

	10
	ზომიერად თბილი ნიადაგები კაპილარული დატენიანებით
	"
	"
	100-200

	11
	ზომიერი და ცივი ნიადაგები სუსტი გაწყლოვანებით
	10 და ნაკლები
	0-10
	200-300

	12
	ზომიერი და ცივი ნიადაგები კაპილარული დატენიანებით
	"
	"
	100-200


4.2.1 ნახაზიდან ჩანს, რომ საქართველოს ნიადაგების კლიმატური დარაიონების რუკაზე აჭარა მოქცეულია  4 რაიონში:

მე-3 რაიონი - მეტად თბილი ნიადაგები სუსტი გაწყლოვანებით, უკავია აჭარის სანაპირო ზოლი;
მე-6 რაიონი - თბილი ნიადაგები სუსტი გაწყლოვანებით, გავრცელებულია მთის​წინეთში.

მე-7 რაიონი - თბილი ნიადაგები კაპილარული დატენიანებით,  გავრცელებულია მთიან აჭარაში.

მე-9 რაიონი - ზომიერად თბილი ნიადაგები სუსტი გაწყლოვანებით, უკავია მთიანი ზონის მცირე ტერიტორია. 

უნდა აღინიშნოს, რომ განხილული დარაიონება და მიღებული დასკვნები მთლიანად საქართველოს ნიადაგების კლიმატური რესურსების კვლევის შედეგებია, ამიტომ ის ზოგად ხასიათს ატარებს და აჭარისთვის სქემატურია. აღნიშნულიდან გამომდინარე, დღის წესრიგში დგას   აჭარის მრავალფეროვანი ნიადაგების სითბური და ტენის რესურსების საფუძვილიანი გამოკვლევა და ამის საფუძველზე აჭარის ნიადაგების კლიმატური დარაიონება. სწორედ, ამიტომ დაისვა აჭარის ნიადაგების კლიმატური რესურსების გამოკვლევის ამოცანა. 
4.3. აჭარის  ნიადაგების  კლიმატური რაიონები
 
აჭარის ნიადაგების კლიმატური დარაიონებისათვის გამოვიყენეთ ე.ელიზბარა​შვილის ზემოთ განხილული კლასიფიკაცია [4]. ამ კლასიფიკაციის თანახმად, დარაიონება ეფუძნება ნიადაგის თერმული და დატენიანების რეჟიმის  კანონზომიე​რებებს.  თერმული რეჟიმის მიხედვით განასხვავებენ შემდეგ ნიადაგებს:
· ძალიან თბილი ნიადაგები, როცა წლის თბილ პერიოდში ნიადაგის ზედაპირის ტემპერატურა 22º–ს აღემატება, ხოლო ნიადაგის ტემპერატურა 20 სმ სიღრმეზე 20º–ზე მეტია;

· თბილი ნიადაგები, როცა ნიადაგის ზედაპირის ტემპერატურა მერყეობს 15–22º, ხოლო  20 სმ სიღრმეზე შედგენს 15–20º-ს;

· ზომიერად თბილი ნიადაგები, როცა  ნიადაგის ზედაპირის ტემპერატურა და 20 სმ სიღრმეზე ტემპერატურა 10º–ზე ნაკლებია;

ტენიანობის რეჟიმის მიხედვით განასხვავებენ ნიადაგებს:

· ძლიერი გაწყლოვანების, როდესაც ნიადაგის  1 მეტრის სიღრმეზე პროდუქტიული  ტენის  მარაგი წელიწადში 300–400 მმ–ს შეადგენს;
· ზომიერი  გაწყლოვანების, როდესაც  პროდუქტიული ტენის მარაგი 250–350 მმ-ს  შეადგენს;
· სუსტი გაწყლოვანების, როდესაც პროდუქტიული ტენის მარაგი 200–300 მმ-ს შეადგენს;

· კაპილარული დატენიანების, როდესაც  პროდუქტიული ტენის  მარაგი 100–200 მმ-ს   შეადგენს;

· სრული გაზაფხულის დასველების, როდესაც პროდუქტიული ტენის  მარაგი  300–400 მმ-ს  შეადგენს;

აჭარის ნიადაგების კლიმატური დარაიონებისას,  გარდა ნაშრომში გამოყენებული 

მასალებისა, გამოყენებულ იქნა აგრეთვე საქართველოს გეოთერმული, აგროჰიდრო​ლოგიური და ნიადაგების კლიმატური დარაიონების რუკები [4], ასევე, საქართველოს ნიადაგის ზედაპირის საშუალო თვიური ტემპერატურის რუკები [ 62].

 4.3.1 ნახაზზე წარმოდგენილია აჭარის ნიადაგების კლიმატური დარაიონების სქემატური რუკა.

ნახ.4.3.1. აჭარის ნიადაგების კლიმატური დარაიონების სქემატური რუკა.

        4.3.1 ნახაზის თანახმად, აჭარის ტერიტორიაზე ნიადაგების 4 კლიმატური რაიონი იკვეთება, ესენია:

1. მეტად თბილი ნიადაგები ზომიერი გაწყლოვანებით. ალუვიური ნიადაგები. ალუვიური ნიადაგები აჭარის პირობებში გავრცელებულია ზღვისპირა ვაკე-დაბლობზე. ვაკე-დაბლობი აჭარის ტერიტორიის ყველაზე ახალგაზრდა ნაწილია, რომელიც გენეტიკურად კოლხეთის დაბლობის სამხრეთ გაგრძელებას წარმოადგენს. ვაკე-დაბლობი წარმოდგენილია სამი ნაწილით: ქობულეთის (82,06 კვ.კმ), ჩაქვის (8,37 კვ.კმ) და კახაბრის (64,75 კვ.კმ). ამგვარად, სულ ვაკე-დაბლობის ფართობი 155,18 კვ.კმ-ია [15, 23].
გეოლოგების გამოკვლევებით, ზღვის სანაპირო ვაკე-დაბლობი მესამეული პერიოდის ბოლოს და მეოთხეულის დასაწყისში ზღვით იყო დაფარული. მეოთხეულ პერიოდში ეპეიროგენეტური მოძრაობის შედეგად, ზღვამ უკან დაიხია და ადგილი ჰქონდა ალუვიური ფენების დაგროვებას. სანაპირო ზოლში გავრცელებულია ზღვიური ქვიშები, ხოლო ბორცვების მიმართულებით  -  დელუვურ-პროვილიური ნაფენები.
ალუვიური ნიადაგები ქობულეთის დაბლობზე ფართოდაა გავრცელებული შედარებით უფრო მაღალ დრენირებულ ტერიტორიებზე, მდინარეების - კინრტიშისა და აჭყვის სანაპიროების გასწვრივ. ქობულეთის დაბლობი იწყება მდინარე ჩოლოქის სანაპიროდან და ვრცელდება ციხისძირის კონცხამდე, ხოლო აღმოსავლეთით ვრცელდება ხუცუბნის ცენტრამდე. შემდეგ კი წვეტილის სახით სოფელ კოხის ცენტრამდე. ქობულეთის დაბლობზე ი. ნაკაიძე ჭაობისგან თავისუფალ ტერიტორიას ორი ზოლის სახით გამოყოფს, როგორიცაა: ქობულეთის სანაპირო ზოლი და გელაურ- ოჩხამურის შემაღლებული ზოლი, რომელიც მთისწინებისკენ გარდამავალია. მისი მაქსიმალური სიგრძე 14 კმ-ია, სიგანე 1,5 კმ-მდე. ჩაქვის დაბლობი იწყება ციხისძირის კონცხიდან და ვრცელდება მწვანე კონცხამდე. დაბლობი აღმოსავლეთისაკენ ვრცელ​დება სოფელ ხალის ცენტრამდე, ხოლო წყვეტილი სახით - ქ. ბათუმის წყალსადენამდე. მდინარე ჩაქვისწყლის სათავისკენ დაბლობი ვრცელდება სოფელ ქვედა აჭყვის მეცხოველეობის ფერმამდე. დღეისათვის დაჭაობებული ტერიტორია ჩაქვის დაბლობზე თითქმის არ გვხვდება.

კახაბრის დაბლობი ზღვის სანაპირო ზოლში გავრცელებულია მწვანე კონცხისა და სარფის კონცხს შორის. აღმოსავლეთით ვრცელდება სოფელ ერგესა და სოფელ აჭარისწყლის საზღვრამდე. დაბლობზე ჩატარდა მელიორაციული სამუშაოები და ჭაობები დღეს ფრაგმენტების სახით გვხვდება ძალზე მცირე ფართობებზე. 

ჰაერის საშუალო ტემპერატურა ჩრდილოეთიდან (ქ.ქობულეთი) სამხრეთის მიმართულებით (გონიო) იზრდება და შედგენს 13,7-14,40-ს. ზამთარი რბილია, ზოგიერთ წლებში თოვლი არ მოდის. ზამთრის საშუალო ტემპერატურა 6-90C-ია, ხოლო ზაფხულის 220C. ატმოსფერული ნალექების ჯამი 2300 მმ-ს (ქ.ქობულეთი) და 2500 მმ-ს (ქ.ბათუმი) შეადგენს.

ნიადაგწარმომქმნელი ქანები წარმოდგენილია ძირითადად ალუვიური მდინა​რეული და ზღვის მონატანით. ზღვიური ალუვიური ნაფენები გავრცელებულია ზღვის სანაპიროზე. აღნიშნული ქანების გარდა, ფართოდაა გავრცელებული დელუვიურ-პროვილიური ნაფენები. ქანების პეტროგრაფიული შედგენილობა განპირობებულია ვაკე-დაბლობის მიმდებარე მთების წინამთების ბორცვების და მდინარეთა აუზის ტერიტორიაზე გავრცელებული ამგები ქანებით.
რელიეფი ხასიათდება ოდნავ ტალღისებური ვაკე-დაბლობით. ფრაგმენტების სახით იქ, სადაც რელიეფი დადაბლებულია, გვხვდება ჭაობები.
ქობულეთისა და ჩაქვის დაბლობზე ზღვის სანაპიროსთან ახლოს 60-65 სმ სიღრმემდე ნიადაგს გააჩნია წაბლისფერი და ღია წაბლისფერი შეფერილობა. შემდეგ იწყება ზღვის სილა. კახაბრის დაბლობზე აღნიშნული სიმაღლიდან იწყება მდინარის ჭალა, რაც მდინარისეულ ალუვიურ ნაფენებზე მიგვანიშნებს. დაბლობზე სანაპიროდან ბორცვების მიმართულებით ნიადაგში თიხისა და ლექის შემცველობა საგრძნობლად მატულობს. ამავე მიმართულებით ნიადაგში იზრდება ჰუმუსის, საერთი აზოტის და საერთი ფოსფორის რაოდენობა. მაგალითად, ზღვისპირთან ახლოს 0-23 სმ სიღრმეზე ჰუმუსის რაოდენობა 2,19%-ს, საერთო აზოტი 6,029%-ს, საერთო ფოსფორი 0,147-ს, ხოლო მიმდებარე ბორცვთან ახლოს აღნიშნული სიღრმეების მიხედვით ჰუმუსის რაოდენობა 3,72%-ს, საერთო აზოტი 0,036%-ს, საერთო ფოსფორი 0,324%-ს შეადგენს. ამავე სიღრმეზე pH 6,0-5,8-ის ტოლია.
აქაურ ნიადაგებში ჩვენ გამოვყოფთ ორ ძირითად ტიპს: მდელოს ალუვიური მჟავე და მდელოს ალუვიური ნეიტრალური. მათში მექანიკური შედგენილობის მიხედვით,  განსაკუთრებით მდინარეების და ზღვის სანაპიროსთან ახლოს, გამოვყოფთ ქვეტიპებს: შრეობრივ-პრიმიტიულს, შრეობრივს და ჩვეულებრივს. ჭარბტენიანობის მიხედვით გამოვყოფთ შემდეგ ქვეტიპებს: სუსტად გალებებული, გალებებული და ძლიერ გალებებული. ძლიერ გალებებული ნიადაგები გავრცელებულია ქობულეთისა და ჩაქვის დაბლობზე.
დღეისათვის ვაკე-დაბლობზე ბუნებრივი მცენარეულობა არ გვხვდება. ქობულეთის დაბლობზე მდინარეებს - ჩოლოქსა და კინტრიშს შორის დაბლობზე ძირითადად მოჰყავთ სიმინდი და ბოსტნეული კულტურები. ოჩხამურ-გელაურის ზოლი ათვისებულია ჩაითა და ციტრუსებით. ამავე დროს იგი მჭიდროდაა დასახლებული. ჩაქვისა და კახაბრის დაბლობები მჭიდროდაა დასახლებული და ათვისებულია ციტრუსოვანთა ბაღებით [15, 23, 24].

 ჭაობიანი ნიადაგები. ჭაობიანი და დაჭაობებული ნიადაგები ძირითადად გვხვდება ქობულეთის დაბლობზე. ჩაქვისა და კახაბრის დაბლობზე აღნიშნული ნიადაგები გვხვდება ძალზე პატარა ტერიტორიების (600 მ2) - ფრაგმენტების სახით.
გავრცელება და ზოგადი დახასიათება. ქობულეთის დაბლობზე დაჭაობებული ტერიტორია გავრცელებულია მდინარეების - ოჩხამურის, ტოგონის, შავიღელეს და სხვა პატარა მდინარეების ქვემო დინებაში. მათ შორის მთავარ არტერიას მდინარე ოჩხამური წარმოადგენს. აქაური ჭაობები ძველთაგანვე ისპანის სახელითაა ცნობილი. დღეისათვის ისპანის ჭაობს 800 ჰა-მდე ტერიტორია უკავია. ი.ნაკაიძეს მიხედვით დაშრობამდე ჭაობიანი ნიადაგები 3125 ჰა-ს შეადგენდა. 
მ.კოსტავა და თ.რამიშვილი [49] აღნიშნავს, რომ ისპანის ჭაობი, რომელიც წარმოადგენს სფაგნუმიან ჭაობს. პირველად შეისწავლა ვ.დოქტუროვსკიმ და მის შესახებ შრომა გამოაქვეყნა 1936 წელს. ისპანის ჭაობის ანალოგი არ გვხვდება დასავლეთ საქართველოში და ვ.დოქტუროვსკიმ იგი მიაკუთვნა ატლანტიკის ტიპის სფაგნუმიან ჭაობს.
ჩაქვის დაბლობზე ჭაობიანი ტერიტორია გავრცელებულია მდინარე ჩაქვისწყლის ქვემო დინების მარცხენა სანაპიროზე, რომლის ფართობი 500 მ2-ს ეღემატება. ასევე მცირე რაოდენობით, ფრაგმენტების სახით ჭაობები გვხვდება კახაბრის დაბლობზე. აჭარის ჭაობიანი ნიადაგენი დღემდე სუსტადაა შესწავლილი. 
ზღვის სანაპირო დაბლობებზე კლიმატი თბილი, ტენიანი და რბილია. იგი კლიმატური პირობებით ალუვიური ნიადაგების გავრცელების ზონის მსგავსია. ჰაერის საშუალო წლიური ტემპერატურა ქობულეთში 13,70C-ია, ხოლო კახაბრის დაბლობზე 14,40C. ზამთრის საშუალო ტემპერატურა 6-90C-ს შეადგენს, ზაფხულისა - 220C-ს. ატმოსფერული ნალექების ჯამი 2300-2500 მმ-ს შეადგენს [23, 49].

ა. მოწერელია არსებული მასალების სისტემატიზაციის საფუძველზე გამოყოფს ხუთ ძირითად გენეტიკურ გრუნტს: ალუვიურს, ალუვიურ-ჭაობის, ძველალუვიურს და დელუვიურ-პროლივიურ ნაფენებს. ამავე დროს მიუთითებს, რომ კოლხეთის დაბლობი ძირითათად აგებულია პირველი სამი გრუნტის ჯგუფით. მეოთხე ჯგუფის გრუნტით აგებულია ძველი ზღვიური ტერასები. ფართოდაა გავრცელებული ალუვიურ-ჭაობის წარმოშობის გრუნტი. აღნიშნული გრუნტი მძიმე შედგენილობისაა. იგი თიხა და მძიმე თიხნარია, რომლის გამო ძალზე დაბალია ფილტრაციის უნარი.

    ქობულეთის დაბლობზე გავრცელებული ჭაობი მიეკუთვნება ქვედაურ (დაბლარ) ჭაობთა რიცხვს. ჭაობები უფრო მეტად დეპრესიულ ადგილებშია. გ. ტალახაძე  აღნიშნავს, რომ კოლხეთის დაბლობზე ზედაური ჭაობების ფართობები ბევრად მცირეა ქვედაურ ჭაობთან შედარებით.

ისპანის ტორფიან ჭაობებში გავრცელებულია ნაირბალახოვანი ჰიდროფიტები. ფართოდაა გავრცელებული ენდემურ სფაგნუმის ხავსს, რომლის ინტენსიური ზრდის შედეგად შეიმჩნევა გუმბათისებური შემაღლებები, რითაც ჭაობი განვითარების ზედაური (მაღალი) ტორფიანი ჭაობის განვითარების ფაზაშია.

ტორფიან-ჭაობიანი ნაფენების გავრცელების გარდა ა.მოწერილიას მიხედვით ჭაობის წარმოქმნა ატმოსფერულ ნალექებთან ერთად მდინარეების კალაპოტიდან გადმოსული ზედაპირული წყლების მოქმედებასთან არის დაკავშირებული. გ.კოსტავა დაჭაობებას გრუნტისა და ნიადაგგრუნტის წლის მოქმედებას უკავშირებს.

ი.აფხაზავა კოლხეთის დაბლობზე დაჭაობების ხასიათის მიხედვით გამოყოფს სამ მასივს. ჩრდილოეთი მასივი მოიცავს მდინარეებს - ღალიძგასა და ენგურს შორის ტერიტორიას ზღვის სანაპიროდან ოჩამჩირე-ზუგდიდის გზატკეცილამდე. ცენტრა​ლური მასივი მოიცავს მდინარეების - ენგურსა და ნატანებს შორის არსებულ ტერიტორიას. სამხრეთის მასივს უკავია ტერიტორია მდინარე ნატანებიდან ციხისძირის კონცხამდე. თითეული მასივი თავის მხრივ იყოფა უბნებად, რომლებიც ერთმანე​თისაგან განსხვავდებიან დაჭაობების ფართობით,  სიღრმის მიხედვით და წყლის შემცველობით [16, 23, 36, 53]. 
კ.კვასხვაძე (1966) აღნიშნავს, რომ პლეისტოცენში (1500-1000 ათასი წლის წინ) შავი ზღვის სანაპიროზე გრძელდებოდა ადრე დაწყებული მთისწინების აღზევება, რის გამოც ინტენსიურად წარიმართა ეროზიული პროცესები, ზედაპირის დანაწევრება და მიმდებარე ტერიტორიებზე დიდძალი ნაშალი მასალის დაგროვება. ამ მოვლენამ დიდი გავლენა მოახდინა შავი ზღვისპირა დაბლობის და მასში შემავალი ქობულეთის დაბლობის ფორმირებაზე. პლეისტოცენის მეორე ნახევრიდან რელიეფის ფორმები უახლოვდება თანამედროულობას და მასში შემავალ ისპანის ჭაობს.
ისპანის დაჭაობების მთავარი ფაქტორებია: ჩადაბლებული რელიეფი, გრუნტის სუსტი წყალგამტარიანობა, გრუნტის წყლების სიჭარბე, უხვი ატმოსფერული ნალექები, ჭაობის მცენარეულობა და ზღვის სანაპიროს დიუნა, რომელიც ხელს უშლის ჭარბი წყლისა და მდინარეების ჩადინებას ზღვაში. 

კოლხეთის დაბლობის ჭაობიანი ნიადაგების პირველი კლასიფიკაცია მოგვცა დ.გედევანიშვილმა XX საუკუნის 30-იანი წლების დასაწყისში. შემდგომში ამ ნიადაგებზე დიდი მუშაობა ჩაატარა ს.ზახაროვმა, ბ.ფილოსოფოსოვმა, რ.პაპისოვმა, გ.კოსტავამ, ა.მოწერილიამ და სხვებმა. აღნიშნული ნიადაგების ერთიანი სრულყოფილი კლასიფიკაცია დღემდე არ არსებობს.

ჭაობიან ნიადაგებს შორის გამოყოფენ ორ ძირითად ნიადაგურ ტიპს (30): 1.მინერალურ-ჭაობიანი ნიადაგი, ქვეტიპებით: ა) ლამიან-ჭაობიანი და ბ) მდელოს ჭაობიანი; 2. ორგანულ-მინერალური ჭაობიანი ნიადაგები, ქვეტიპებით: ა) სუბაქვა​ლური ჭაობიანი და ბ) ტორფიან-ჭაობიანი.
ქობულეთის ისპანიის ჭაობში ძირითადად გავრცელებულია ტორფიან-ჭაობიანი ნიადაგები. აქ ტორფის სისქე 9 მ-ს აღწევს. 1955 წლამდე ზედაური ჭაობის პირობებში ისპანის სამხრეთში ხდებოდა ტორფის მოპოვება ორგანულ სასუქად გამოყენების მიზნით.
გ.კოსტავას მიხედვით, ქობულეთის ქვედაური ტორფიან-ჭაობიანი ნიადაგების 50 სმ სისქე ყავისფერ-ყომრალი შეფერილობისაა, საშუალოდ გახრწნილი სველი ტორფით. ტორფის ქვემოთ შეიმჩნევა ნაწილობრივი გალებების ნიშნები. ახასიათებს ჰუმიფიკაციის შედარებით მაღალი მაჩვენებელი. როგორც ქვედაურ, ასევე ზედაურ ტორფიან-ჭაობიან ნიადაგებში მაღალია ორგანულ ნივთიერებაში ნახშირბადის რაოდენობა, განსაკუთრებით ზედაურ ტორფიან ჭაობიან ნიადაგებში.
 იმის გამო, რომ ისპანის ჭაობს ჩადაბლებული ადგილი უკავია, არ ექვემდებარება ამოშრობას და არ გამოიყენება სასოფლო-სამეურნეო მიზნით.  იგი დაცულია ბუნებრივი სახით, რადგან აქ გავრცელებულია ენდემური სფაგნუმის ხავსი და შესაბამისი ტორფიანი ჭაობი. იქთიოლოგების დასკვნით, ტეროტორიის მცირე ნაწილი შეიძლება გამოყენებული იქნეს სატბორე თევზის მეურნეობისათვის [23].
წითელმიწა (სუბტროპიკული ფერალიტური) ნიადაგები. აჭარის ზღვისპირა მხარეში ყვითელ-ყომრალი ნიადაგები ზღვის სანაპიროსაკენ გადადის წითელმიწა ნიადაგებში. აღნიშნული ნიადაგები მეცნიერულად პირველად შეისწავლა ცნობილმა გეოგრაფმა, ხარკოვის უნივერსიტეტის პროფესორმა ა.ნ.კრასნოვმა 1891 წელს მდინარე ჩაქვისწყლის აუზში. ა.კრასნოვის მიხედვით, მდინარე ჩაქვისწლის აუზის გორაკ-ბორცვებზე გავრცელებულია ვულკანური წარმოშობის ამონთხეული ქანები. რომელიც თავისი შედგენილობის მიხედვით ახლოსაა ანდეზიტებთან და წითელმიწების დედაქანს წარმოადგენს.
აჭარის წითელმიწა ნიადაგები გავრცელებულია ზღვის სანაპიროსთან ახლოს გორაკ-ბორცვებზე და უკავია 30-40 მეტრიდან 500-600 მეტრამდე სიმაღლე ზღვის დონიდან. ნიადაგები ხასიათდება სუსტი მჟავა, ზოგჯერ მჟავა რეაქციით, მაღალი ფორიანობით და მაღალი წყალგამტარიანობით. წითელმიწა ნიადაგები კლიმატთან ერთად წარმოადგენს საუკეთესო გარემოს სუბტროპიკული კულტურების განვითა​რებისათვის.

  ა.კრასნოვს 1898 [50] წელს გამოცემულ კაპიტალურ შრომაში დახასიათებული აქვს იაპონიის, ჩინეთის, ინდოეთის და ცეილონის სოფლის მეურნეობა. ნაშრომის ბოლოს თავში სათაურით „კოლხეთი“ მოცემულია აჭარის ზღვისპირა რაიონის კლიმატის, ნიადაგების, მცენარეული საფარის, მიწათმოქმედების დახასიათება და შედარებულია ზემოთ აღნიშნულ ქვეყნებთან. იგი ნიადაგების შესახებ აღნიშნავს, რომ აქაური ნიადაგები გვაგონებს სუბტროპიკულ ლატერიტს. ამ ნიადაგებში შეიმჩნევა რკინის სიმდიდრე, ტუტისა და კალციუმის სიღარიბე, ისევე, როგორც ამონთხეულ ქანებზე წარმოშობილ ხუბეს (ჩინეთი) ნიადაგებში. გამოკვლევებით იგი ასკვნის, რომ ბათუმის სანაპიროს (გორაკ-ბორცვიანი ზოლი) ნიადაგურ-კლიმატური პირობები საუკეთესოა მეჩაიეობის განვითარებას.

აქაური ნიადაგები ასევე, ლატერიტებად მიიჩნია ცნობილმა გეოგრაფ-ნიადაგ​მცოდნემ, პროფესორმა ვ.დოკუჩაევმა, რომელმაც  ექსპედიცია მოაწყო  1899 წელს. მან ლატერიტური ნიადაგწარმოქმნის მთავარ ფაქტორად ბათუმის სანაპიროზე მიიჩნია შემდეგი ფაქტორები: 1.რკინით მდიდარი ვულკანური წარმოშობის ნიადაგწარმომ​ქმნელი ქანი; 2.ადგილობრივი თბილი და ტენიანი ჰავა; 3.რელიეფის ბორცვიანი თავისებურებანი. 
ს.ზახაროვის მიხედვით, აჭარის ზღვის სანაპიროს ნიადაგები განსხვავდებიან ლატერიტებისაგან, როგორც მორფოლოგიურად, ასევე გამოფიტვის პროცესით. აქაური ნიადაგები იმყოფება ლატერიზაციის დაბალ ან დაუმთავრებელ ფაზაში. ამიტომ იგი  მიზანშეწონილად თვლის, ამ ნიადაგებს ეწოდოს წითელმიწა ნიადაგები. ამავე დროს მიუთითებს, რომ წითელმიწების წარმოქმნა წარმოადგენს ქანების ძლიერი გახსნის, ენერგიული გამორეცხვისა და გამოტუტვის, მთლიანი დაჟანგვის (რამაც გამოიწვია გამოფიტვის ქერქის გაწითლება), ჰიდრატაციის და დესილიკაციის (SiO2-ის შემცირება) პროცესთა ერთობლიობას, რის გამოც ჩაის პლანტაციებში აღნიშნება საკვები ელემენტების სიღარიბე და სასუქების შეტანა აუცილებლად მიიჩნია.
 ჩაქვის წითელმიწა ნიადაგების შთანთქმული კომპლექსი საფუძვლიანად შეისწავლა კ.გედროიცმა და აღნიშნა შთანთქმული ფუძეების, მათ შორის წყალბადის სიმცირე, რაც იწვევს შთანთქმითი კომპლექსის დაშლას. აქაური ნიადაგები ფუძეებით არამაძღარ ნიადაგთა ჯგუფს მიეკუთვნება.
ბ.პოლინოვმა წითელმიწა ნიადაგებზე გააგრძელა კაპიტალური გამოკვლევა და პირველმა გამიჯნულად და ერთმანეთთან კავშირში შეისწავლა წითელმიწა ნიადაგების გამოფიტვის ქერქი და მასზე ნიადაგწარმოქმნის პროცესი. მან დაადგინა, რომ გამოფიტვის პროდუქტებში დედაქანთან შედარებით შეიმჩნევა ტუტეებისა და კალციუმის ძლიერი შემცირება. სამაგიეროდ, იზრდება ერთნახევარი ჟანგეულების რაოდენობა [23, 40, 47, 50].

2.თბილი ნიადაგები სუსტი გაწყლოვანებით.  ყვითელ-ყომრალი ნიადაგები. აჭარის ზღვისპირა რაიონის მთა-ტყის ყომრალი ნიადაგები ზღვის სანაპიროსაკენ გადადის ყვითელ-ყომრალ ნიადაგებში. აღნიშნული ნიადაგები  გარდამავალია ტყის ყომრალ და წითელმიწა ნიადაგებს შორის. ყვითელ-ყომრალი ნიადაგები გავრცელებულია ზღვის დონიდან 500-600 მ - 900-1100 მ-ის ფარგლებში.
საქართველოში, კერძოდ, აჭარის პირობებში ყვითელ-ყომრალი ნიადაგების არსებობის შესახებ პირველად მოსაზრება გამოთქვა ცნობილმა ნიადაგმცოდნე გეოგრაფმა, აკადემიკოსმა ი.გერასიმოვმა, როდესაც იგი 1963 წელს იმყოფებოდა საველე ექსკურსიაზე მთა-მტირალას მიდამოებში. ამავე აზრს იზიარებდა სუბტროპიკული და ტროპიკული ქვეყნების ნიადაგების ცნობილი მკვლევარი ს.ზონი (1966).  

ნიადაგწარმომქმნელი ფაქტორების, ნიადაგის შემადგენლობისა და თვისებების ღრმა ანალიზის საფუძველზე თ.ურუშაძემ (1967) პირველმა მეცნიერულად დაასაბუთა ყვითელ-ყომრალი ნიადაგების ცალკე გენეტიკურ ტიპად გამოყოფის აუცილებლობა. თ.ურუშაძის გამოკვლევა იაპონელმა მეცნიერებმა აჩარო კანომ (1970) და სუტცუკი ნაგატსუკამ (1971) თავიანთ კვლევას დაუდეს საფუძვლად და საკუთარ სამშობლოში დამოუკიდებელ ნიადაგურ ტიპად გამოყვეს ყვითელ-ყომრალი ნიადაგები [60, 23].
ყვითელ-ყომრალი ნიადაგები ფართოდაა გავრცელებული აჭარის ზღვისპირა რაიონში წითელმიწა და ყომრალ ნიადაგებს შორის. აგრეთვე გვხვდება ქედის და ნაწილიბრივ შუახევის რაიონებში (შიგამთიანი აჭარა), მაგრამ წითელმიწა ნიადაგების ზევით ძირითადად გავრცელებულია ხელვაჩაურის რაიონის სამ - აჭარისწყლის კირნათისა და მაჭახლის საკრებულოში, რომლებიც შიგა აჭარას მიეკუთვნება. ეს ნიადაგები გავცელებულია ქედის რაიონში და ნაწილობრივ შუახევის რაიონში ხიჭაურში, ახლდაბასა და სხვა სოფლებში. ძირითადად ფორმირდება წაბლნარ-ცხილნარ  ტყეში, მდიდარი ქვეტყის პირობებში. კარგადაა გამოხატული ჰუმუსოვანი ჰორიზონტი და ყვითელ-ყომრალი ფერი - გარდამავალ B ჰორიზონტში. მდიდარია რკინით და ხასიათდება ფერალიტური  გამოფიტვის ქერქით [23, 24].
კლიმატი ნოტიო სუბტროპიკულია. თოვლის საფარი შედარებით ხანგრძლივადაა ზღვის სანაპიროს გორაკ-ბორცვიან ზონაში და წინამთებში, რომელიც რამდენიმე თვეს ძევს. ზამთარი ხანგრძლივია და ჰაერის საშუალო ტემპერატურა 3-3,50C -ია, ზაფხულისა 22,40C. ნალექების წლიური ჯამი 2700-3500 მმ-ს შორის მერყეობს. ნალექების უმეტესობა მოდის შემოდგომა-ზამთარში. ზაფხულში ხშირად იცის ნისლი. მაღალია დატენიანება, მისი მსვლელობის კოეფიციენტი წელიწადში ერთზე მეტია.
გეოლოგიური აგებულებით არაერთგვაროვანია. გავრცელებულია დანალექი და კრისტალური ქანები. ფართოდაა გავრცელებული ამონაღვარი ქანები, რომლებიც მიეკუთვნება ანდეზიტო-ბაზალტების ჯგუფს და  მათი გამოფიტვის ქერქი უშუალოდ ნიადაგწარმომქმნელი ქანია.
რელიფიურად მოიცავს ქობულეთ-ჩაქვის ქედის წინამთებს, რომელიც ზღვის სანაპიროს მიმართულებით თანდათანობით საფეხურებისებურად დაბლდება. ხელვაჩა​ურის რაიონიდან მოიცავს ჭანეთის ქედის ჩრდილოეთ განშტოებებს. მათგან აღსანიშ​ნავია შემდეგი: მურვანეთის ქედი, მისი უმაღლესი მწვერვალი 860 მ სიმაღლისაა; ჭანეთის ქედს მწვერვალ ქარაშარვალიდან (1475 მ) გამოეყოფა მახოს ქედი, მასზე ჩრდილოეთის მიმართულებით სამი მწვერვალია: ბოლოკო (1522 მ), მახო (1416 მ) და შეთანბაშიანი (1142 მ). მურვანეთის და მახოს ქედები ერთმანეთისაგან გამოყოფილია მდინარეების - ბოლოკოსა და მახოს წყლით. 

რელიეფი გეომორფოლოგიურად ეროზიულ-დენუდაციურ ტიპს მიეკუთვნება, რომელიც ძალზე ძლიერაა დანაწევრებული პატარა მდინარეებით და მათი მრავალ​რიცხოვანი შენაკადი უსახელო ღელეებით. ასეთი დანაწევრებული რელიეფი არ მოინახება მთლიან კავკასიაში [23].
3. თბილი ნიადაგები კაპილარული დატენიანებით.  ყომრალი ნიადაგები. აჭარის ნიადაგურ საფარში ყომრალ ნიადაგებს დიდი ტერიტორია უკავია. ამ ნიადაგებს კარგად გამოხატული ვერტიკალური ზონალობა ახასიათებს. იგი გავრცელებულია ზღვის დონიდან 800-900 მ - 1800-1900 მ -ის ფარგლებში.
პირველად ყომრალი ნიადაგები დამოუკიდებელ ტიპად “Braunerde”-ს სახელ​წოდებით გამოყო გერმანელმა მეცნიერმა ე.რამანმა 1905 წელს. ე.რამანი მიუთითებდა, რომ შუა ევროპის ზომიერად თბილი და ნოტიო ჰავის პირობებში ფოთლოვანი და წიწვოვანი ტყეების ქვეშ ფორმირდება ყომრალი ნიადაგები.
საქართველოში ყომრალი ნიადაგები პირველად შეისწავლა ბ.პროსოლოვმა 1933 წელს. შემდგომში ქართველმა მკვლევარებმა მ.საბაშვილმა, გ.ტარასაშვილმა და სხვებმა გარკვეული სიცხადე შეიტანეს ყომრალი ნიადაგების ცნებებში. განსაკუთრებით დაწვრილებით შეისწავლა ეს ნიადაგები თ.ურუშაძემ.
გ.ტარასაშვილი ყომრალ ნიადაგებში გამოყოფს სამ ქვეტიპს: 1.ტიპური მუქი ყომრალი ნიადაგები ფოთლოვან ტყეში (მუხა, რცხილა, წიფელა, წაბლი და სხვა) 1000-1500 მეტრის სიმაღლემდე კარბონატულ და უკარბონატო ქანებზე; 2.ღია ყომრალი ნიადაგები, რომელიც გავრცელებულია ტყის შუა და ზემო სარტყელში 1500-1800 მეტრის სიმაღლეზე, როგორც კარბონატულ, აგრეთვე უკარბინატო ქანებზე სუფთა წიფლის და ნაძვნარ-წიფლნარ-სოჭნარ კორომებზე. ამ ნიადაგებში ზოგჯერ შეინიშნება გაეწრების მეტ-ნაკლები ნიშნები და 3.გაეწრებული ყომრალი ნიადაგები ჩრდილოეთ ექსპოზიციის კალთებზე კარგად შეკრულ წიფლნარ ან ნაძვნარ კორომებში, როგორც კარბონატულ, ასევე უკარბონატო ქანებზე ტყის ყველა სარტყელში. ამავე დროს იგი მიუთითებს, რომ აღნიშნული ნიადაგები გაეწრების კოეფეციენტის მაჩვენებლის მიხედვით განსხვავდება ჩრდილოეთის ეწერი ნიადაგებისაგან.
მ.საბაშვილი აღნიშნავს, რომ აჭარისა და გურიის მთა-ტყის ზედა ზონაში, წიწვიან და ნაწილობრივ წიფლნარ ტყეებში გავრცელებულია ღია ფერის  და გაეწრებული ტყის ყომრალი ნაიდაგები. ამავე დროს, ხაზგასმით მიუთითებს, რომ აჭარაში გაეწრების პროცესის გამომჟღავნებას და გაეწრებული ნიადაგების დიდ გავრცელებას ხელს უშლის ნიადაგწარმომქმნელი ქანების - ფუძე ვულკანური ქანების ფართო გავრცელება.
შიგამთიანი აჭარის ტყიან ზონაში ფართოდაა გავრცელებულის ტიპური ყომრალი ნიადაგები. იგი უმთავრესად, გვხვდება ტყის შუა სარტყელში წიფლნარებისა და მუხნარების ქვეშ. ამგვარი ტყეების ქვეშ კარგადაა განვითარებული ქვეტყე და ბალახოვანი მცენარეულობა. ტიპური ყომრალი ნიადაგები გავრცელებულია აჭარა-გურიის ქედის სამხრეთ ფერდობზე. აჭარის პირობებში ყომრალ ფსევდოეწერ ანუ ცრუეწერ ნიადაგებს მაღალი ჰიფსომეტრიული სიმაღლე უკავია. ამ ნიადაგების გავრცელებას ფრაგმენტული ხასიათი აქვს და გვხვდება მუქწიწვოვანი   ტყეების ქვეშ.
ყომრალი ფსევდოეწერი (ცრუეწერი) ნიადაგები აჭარის პირობებში გავრცე​ლებულია აჭარა-გურიის, არსიანის და შავშეთის ქედებზე ზ. დ. 1600-1700 მ-ის ზევით, სუბალპურ სარტყლამდე. ამ ნიადაგების ფრაგმენტული გავრცელება განპირობებულია ისეთი ნიადაგწარმომქმნელი ქანებით, როგორიცაა:  ტრაქიბაზალტები, ტრაქიანდე​ზიტები, ბაზალტები და ანდეზიტები [16, 21, 23, 59].
4.ზომიერად თბილი ნიადაგები სუსტი გაწყლოვანებით. მთა-მდელოს ნაიდაგები.  შიგამთიან აჭარაში მთა-მდელოს ნიადაგები გავრცელებულია ალპურ ზონაში. ა.თავართქილაძის [8] მიხედვით, მთა-მდელოს ნიადაგებს 30 ათასი ჰა უკავია.
მთის მდელოები იწყება ზღვის დონიდან 2000-2100 მეტრის სიმაღლიდან. მ.საბაშვილის [16] მიხედვით, აჭარის ალპური მდელოები მეორადი წარმოშობისაა და გაჩენილია აქ ადრე სუბალპური ტყეების ხარჯზე.
            აქაური მდელოების მეორად წარმოშობაზე მიუთითებს გასული საუკუნის 50-იანი წლების დასაწყისში   ბ.კლოპატოვსკი თავის  გამოკვლევებში. იგი აღნიშნავს, რომ  ჩირუხში 2250 მ სიმაღლეზე და შერთულის (სხალთის) ქედის აღმოსავლეთით 2400 მ სიმაღლეზე ყარაგოლის ტბის სანაპიროზე ტორფში ნაპოვნია მერქნიანი მცენარის ნაშთები. საერთოდ აჭარის მაღალმთიანეთში ალპური მდელოები დღეისათვის გვხვდება ფრაგმენტების სახით. შიგამთიანი აჭარის მთა-მდელოს პირობებში გავრცელე​ბულია შემდეგი ძირითადი ტიპის ნიადაგები: მთა-მდელოს პრიმიტიული,  მთა-მდელოს კორდიანი, მთა-მდელოს ტორფიანი და მთა-მდელოს ლებიანი [8, 9, 16, 23, 48].
მთა-მდელოს ნიადაგები შიგამთიან აჭარაში ყველაზე მკაცრი ჰავის პირობებში ფორმირდება. ჰაერის საშუალო წლიური ტემტერატურა 40C-ია. იანვრის საშუალო ტემპერატურა -50C. ზაფხულის თვეებიდან ყველაზე თბილია აგვისტო (12,40C). ზაფხული ხანმოკლეა. სავეგეტაციო პერიოდის ხანგრძლივობა 4 თვემდე გრძელდება. ზამთარი ხანგრძლივია.
შიგამთიანი აჭარის გეოლოგიური აგებულება მეტად რთულია.  მაღალი მთები და მწვერვალები წარმოშობილია ეფუზიური ქანებისაგან. ფართო გავრცელება აქვს კრისტალურ ქანებს, გრანიტებს და გნეისებს. ასევე, ალაგ-ალაგ გავრცელებულია თიხა-ფიქალები, ქვიშა-ქვები, აგრეთვე კირქვები, ანდეზიტები და ბაზალტები. რელიეფში ჭარბობს ეროზიულ-დენუდაციური ფორმები. ძირითადად გვხვდება მოსწორებული და მოვაკებული რელიეფი, მაგრამ საკმაოდ გავრცელებილია ციცაბო ფერდობები და ეროზიული ხეობები.
ალპურ მდელოებზე მცენარეთა გავრცელება ზონალურ ხასიათს ატარებს. იგი აერთიანებს მდელოს მცენარეულობას, რომელშიც ჭარბობს მარცვლოვანი და მარცვლოვან-ნაირბალახოვანი მცენარეები. ზოგჯერ ნაირბალახოვნები  ალპურ ხალიჩას ქმნიან, რომლებიც ხელს უწყობენ ნიადაგის გაკორდებას.
თუ  ჩვენს მიერ შედგენილ აჭარის ნიადაგების კლიმატური დარაიონების რუკას შევადარებთ საქართველოს ნიადაგების კლიმატური დარაიონების რუკასთან, დავრ​წმუნ​​დებით, რომ  ჩვენს რუკაზე დაზუსტებულია აჭარის ნიადაგების  კლიმატური რაიონების საზღვრები, ხოლო პირველ რაიონში, რომლის  საზღვრებიც  ფაქტობრივად ემთხვევა  ადრეული დარაიონების  შესაბამისი რაიონის საზღვრებს,  დაზუსტებულია ნიადაგის წყლის რეჟიმის ტიპი.  კერძოდ, მე-2 რაიონი, ანუ  თბილი ნიადაგები სუსტი გაწყლოვანებით, ე.ელიზბარაშვილის დარაიონებაში ვრცელდება ვიწრო ზოლად  სანაპირო რაიონის პარალელურად, ჩვენ დარაიონებაში კი მას უფრო ვრცელი ტერიტორია უკავია და მოიცავს სანაპიროდან მოშორებულ გორაკ-ბორცვებს და მთისწინეთს, აგრეთვე  ვრცელდება  მდინარე  აჭარისწყლის თითქმის მთელ ხეობაში. ჩვენს მიერ აგრეთვე  დაზუსტებული იქნა  მე-3 და მე-4 რაიონების არეალები.  რაც შეეხება პირველ რაიონს, მისი საზღვრები  ძველი დარაიონების საზღვრებს თითქმის ემთხვევა, განსხვავება იმაშია, რომ ე.ელიზბარაშვილის და სხვა ავტორების დარაი​ო​ნებაში მიჩნეულია, რომ ამ  რაიონში  სუსტი გაწყლოვანების ტიპის  ნიადაგებია,  ჩვენს მიერ კი დადგენილია, რომ ამ რაიონში ნიადაგები ზომიერი გაწყლოვანების რეჟიმით ხასიათდება,  ანუ  აქ   მეტად  თბილი  ნიადაგებია  ზომიერი გაწყლოვანებით. 
ამრიგად, აჭარის ნიადაგების სითბური და დატენიანების რეჟიმების გამოკვ​ლევის საფუძველზე შედგენილი იქნა  აჭარის ნიადაგების  კლიმატური  დარაიონების  პირველი  რუკა,  რასაც  დიდი  პრაქტიკული მნიშვნელობა  ექნება  სამეურნეო-პრაქტი​კული  ღონისძიებების დაგეგმარებასა  და განხორციელებაში. 
4.4. აჭარის  ნიადაგების  მიწათმოქმედებაში გამოყენების პერსპექტივები

აჭარის ნიადაგების  მიწათმოქმედებაში გამოყენებისათვის არ არის საკმარისი მხოლოდ  მისი კლიმატური, ანუ სითბური და დატენიანების რეჟიმის ცოდნა. მიწათმოქმედება მიზანსეწონილია, თუკი რეგიონში შესაბამისი კლიმატური პირობებია. ეს კლიმატური პირობები შესაძლებელია შეფასდეს აგროკლიმატური მახასიათებლებით. 

აგროკლიმატური რესურსები განისაზღვრება სითბოს და ტენის რაოდენობით სავეგეტაციო პერიოდის განმავლობაში, ამიტომ ის მიზანშეწონილია გამოვსახოთ აქტიურ ტემპერატურათა ჯამით 100(T0)  და ნალექების რაოდენობით(Rმმ) ამავე პერიოდის  განმავლობაში.
რა თქმა უნდა აჭარის მრავალფეროვანი ფიზიკურ-გეოგრაფიული პირობების გამო სითბოსა და ნალექების განაწილება ტერიტორიაზე მრავალფეროვან ხასიათს ატარებს, მაგრამ, იმისათვის, რომ აჭარის აგროკლიმატური რესურსები შეგვედარებინა საქართველოს სხვა რეგიონების შესაბამის რესურსებთან მიზანშეწონილად ჩავთვალეთ შეგვეფასებინა ტერიტორიაზე სითბოსა და ნალაქაბის გასაშუალოებული მნიშვნელობები. ამისათვის გამოვიყენეთ სავეგეტაციო პერიოდის განმავლობაში აქტიურ ტემპერატურათა ჯამების და ატმოსფერული ნალექების რუკები, საიდანაც შევაფასეტ ამ პარამეტრების გასაშუალოებული მნიშვნელობები (ცხრილი 4.4.1). 
                                                                                                                      ცხრილი 4.4.1.

აჭარის აგროკლიმატური რესურსების გასაშუალოებული მნიშვნელობები

	რესურსების კომპონენტი
	გასაშუალოებული მნიშვნელობა

	აქტიური ტემპერატურათა ჯამები  0C
	2500

	ატმოსფერული ნალექები
	800


როგორც ცხრილიდან ჩანს აწარის ტერიტორიაზე სავეგეტაციო პერიოდის განმავლობაში აქტიურ ტემპერატურათა ჯამები დაახლოებით 25000 -ს, ხოლო ატმოსფერული ნალექები 800 მმ-ს  შეადგენს. თუ შევადარებთ საქართველოს სხვა რეგიონებს აქტიურ ტემპერატურათა ჯამები ჩამორჩება სამეგრელო-ზემო სვანეთის, კახეთის, შიდა და ქვემო ქართლის რეგიონებისათვის დამახასიათებელ ტემპერატურათა ჯამებს. 

სანქტ-პეტერბურგის მთავარ გეოფიზიკურ ობსერვატორიაში შემუსავებული ორიგინალური მეთოდის გამოყენებით შევაფასეთ აჭარის კლიმატური რესურსების საერთო პოტენციალი, რომელიც გამოისახება პირობით ერთეულებში. კლიმატური რესურსების პოტენციალი, გარდა აგროკლიმატური რესურსებისა შეიცავს ენერგეტიკულ(მზის, ქარის და წყლის ენერგია) და საკურორტო რესურსებს (ცხრილი 4.4.2.).                                                                                                                        
ცხრილი 4.4.2.

 აჭარის პოტენციური კლიმატური რესურსები და მისი შესაბამისი მდგენელები. 

	ინტეგრალური მაჩვენებელი, პირობით ერთეულში
	რესურსები %

	
	აგრკლიმატური
	ენერგეტიკული
	საკურორტო

	41
	34
	44
	22


როგორც ცხრილიდან ჩანს აჭარის კლიმატური რესურსების ინტეგრალური მაჩვენებალი 41 პირობით ერთეულს, აქედან აგროკლიმატური რესურსები 34%-ს შეადგენს.

პოტენციური აგროკლიმატური რესურსების შედადებითი ანალიზისათვის შევიმუშავეთ საქართველოს რეგიონების აგროკლიმატური რესურსების გეოინფორმაციული რუკა (ნახ.4.4.1).

ნახ. 4.4.1. საქართველოს რეგიონების აგროკლიმატური რესურსები, პირობით ერთეულებში.

როგორც რუკიდან ჩანს, ყველაზე მდიდარი აგროკლიმატური რესურსები აღინიშნება სამეგრელო-ზემო სვანეთში და კახეთში , სადაც რესურსული პოტენციალი 25 პირობით ერთეულს აღემატება. უმცირესი აგროკლიმატური რესურსები კი სამცხე-ჯავახეთშია, სადაც არ აღემატება 10 ერთეულს. 

აჭარაში აგროკლიმატური რესურსების პოტენციალი 16-20 ერთეულის საზღვრებშია და იმ რეგიონების ჯგუფშია, როგორებიც არის აფხაზეთი, იმერეთი  და მცხეთა-მთიანეთი, ხოლო ჩამორჩება მხოლოდ კახეთს და სამეგრელო-ზემო სვანეთს.

ამრიგად აჭარა საკმაოდ მდიდარი აგროკლიმატური რესურსებით გამოირჩევა, რაც ხელს უწყობს მისი ნიადაგური რესურსების ეფექტურ გამოყენებას.

ამავე დროს უნდა აღინიშნოს, რომ ანტროპოგენური ზემოქმედება მნიშვნელოვან გავლენას ახდენს ნიადაგებზე. საველე მონაცემების გამოყენებით ჩვენ შევაფასეთ აჭარის ნიადაგების ტრანსფორმაციის ხარისხი. 

დადგინდა, რომ აჭარის ბარისა და გორაკ-ბორცვების ლანდშაფტებში ნიადაგებითითქმის მთლიანად შეცვლილია, დაბალი მთის ტყის ლანდშაფტებში  ნიადაგები ძლიერ შეცვლილია, საშუალო მთის ტყის ლანდშაფტებში-საკმაოდ შეცვლილია, ხოლო მაღალი მთისა და ალპური მდელოების ლანდშაფტებში- მცირედ შეცვლილია.
დასკვნები
 ჩატარებული კვლევების შედეგად დეტალურადაა გამოკვლეული აჭარის ნიადაგების სითბური და დატენიანების რეჟიმები, ჩატარებულია აჭარის ნიადაგების კლიმატური დარაიონება. მიღებული შედეგები იძლევა საშუალებას გავაკეთოთ შემდეგი დასკვნები:
1. ნიადაგის გათბობის კოეფიციენტი აჭარაში 0.79-0.93 ფარგლებში მერყეობს, უდიდესია ხულოში, ხოლო უმცირესი - ცეცხლაურში. მისი განაწილება  ტერიტორიაზე არ განისაზღვრება ადგილის სიმაღლის მატებით, არამედ დამოკიდებულია მეტეოსადგურების ფიზიკურ–გეოგრაფიული მდებარეობის თავისებურებებზე, ასევე ნიადაგების ტიპზე, გრანულომეტრულ შედგენილობასა და ფიზიკურ თვისებებზე;  

2. ნიადაგსა და ჰაერს შორის დადებითი და უარყოფითი სითბოცვლის დადგომის პერიოდისთვის  გადამწყვეტი მნიშვნელობა აქვს არა ადგილის სიმაღლეს, არამედ ნიადაგის ტიპს. კერძოდ, მთიან აჭარაში (ხულო)  დადებითი სითბოცვლის პერიოდი 8 თვეს გრძელდება - მარტიდან ოქტომბრამდე, ხოლო ზოგიერთ სადგურში, რომლებიც სანაპირო ზოლში მდებარეობს (ჩაქვი, ბათუმი, აეროპორტი) 7 თვეს გრძელდება - მარტიდან სექტემბრის ჩათვლით. ხულოში დადებითი სითბოცვლის ასეთი ხანგრძლივობა  ნიადაგის გათბობის მაღალი კოეფიციენტით აიხსნება;
3. წითელმიწა და ალუვიური უკარბონატო ნიადაგების პირობებში ადგილის სიმაღლის მატებასთან ერთად დადებითი სითბოცვლის პერიოდი ძირითადად მცირდება  და პირიქით, უარყოფითი  სითბოცვლის პერიოდი მატულობს. ტყის ყომრალი (მურა) ნიადაგების თერმული რეჟიმი ამ კანონზომიერებას არ ექვემდებარება. ქედაში (ზ.ს. 256 მ) დადებითი სითბოცვლის პერიოდი აპრილიდან სექტემბრამდე  (6 თვეს) გრძელდება, ხოლო ხულოში (ზ.დ. 923 მ) დადებითი სითბოცვლის პერიოდი 8 თვემდე (მარტი–ოქტომბერი) გრძელდება. ეს შეიძლება აიხსნას  ხულოში ნიადაგის სინოტივის სიმცირით,  რის გამოც ინერციის საშუალებით  ნიადაგი სწრაფად თბება და გვიან ცივდება;
4. დადგენილია წრფივი კავშირი ნიადაგისა და ჰაერის ტემპერატურებს შორის  და  შედგენილია შესაბამისი რეგრესიის განტოლებები. განტოლებების საიმედოობაზე   დეტერმინაციის კოეფიციენტების მნიშვნელობები მიუთითებს. დეტერმინაციის კოეფიციენტი  დადებითი სითბოცვლის პერიოდში  0.83-0.94, ხოლო უარყოფითი სითბოსვლის პერიოდში 0.73-0.95 ფარგლებში მერყეობს. კორელაციის კოეფიციენტი ნიადაგისა და ჰაერის ტემპერატურებს შორის, შესაბამისად, შეადგენს  0.92-0.97 და  0.86-0.98;
5. ნიადაგის ზედაპირის ტემპერატურის ვერტიკალური გრადიენტი იცვლება ნიადაგის ტიპის და სეზონების  მიხედვით. ალუვიურ უკარბონატო და ტყის ყომრალი (მურა) ნიადაგებში ტემპერატურული გრადიენტი იანვარში მაღალია და შეადგენს 0,4º–ს 100 მ-ზე.  ივლისში შედარებით მაღალი ტემპერატურული გრადიენტი დამახასიათებელია წითელმიწებისათვის 1º–ზე მეტი  ყოველ 100 მ-ზე;
6. წითელმიწებისათვის ადგილის სიმაღლის ხვედრითი წილი ნიადაგის ტემპერა​ტურის ცვლილებაში  97%–ს შეადგენს. ადგილის სიმაღლის ფაქტორი  ალუვიურ უკარბონატო და ტყის ყომრალი ნიადაგების ზედაპირის ტემპერატურისათვის   51–60%–ს შეადგენს, დანარჩენი წილი მოდის სხვა ფაქტორებზე, ძირითადად ნიადაგების ტიპზე, მის თვისებებზე, გრანულომეტრულ შემადგენლობაზე, რელიეფის ფორმაზე  და ა.შ.  იანვარში წითელმიწებში ზედაპირის ტემპერატურაზე არსებით გავლენას ვერ ახდენს ადგილის სიმაღლე (17%), ამ შემთხვევაში  სხვა ფაქტორებია  წამყვანი;
7. ალუვიურ  უკარბონატო და ტყის ყომრალი ნიადაგები ყველა სტანდარტულ სიმაღლეზე ზამთარში უფრო ცივია, ვიდრე წითელმიწები იმავე სიმაღლეებზე. სიმაღლის მატებასთან ერთად ტემპერატურის მაჩვენებლებს შორის სხვაობა იზრდება და თუ ზღვის დონეზე სხვაობა მხოლოდ 0.30-ია, 1000 მ სიმაღლეზე 2.30-ს აღწევს. ზაფხულში,  დაწყებული 200 მეტრიდან საპირისპირო სურათია -  უკარბონატო და ტყის ყომრალი ნიადაგები უფრო თბილია, ვიდრე წითელმიწები და მათ შორის ტემპერატურული სხვაობა სიმაღლის მატებასთან ერთად იზრდება და 1000 მ სიმაღლეზე 8.50-ს აღწევს;  
8. ნიადაგის ზედა ფენებში ტემპერატურის სიღრმითი გრადიენტი ყველაზე მეტია წითელმიწებში, ზაფხულში 1º–ს აღემატება ყოველი 10 სმ სიღრმეზე. ლამიან–ჭაობიანი ნიადაგების პირობებში გრადიენტი შედარებით ნაკლებია, რაც შედარებით კარგი სითბოგამტარობით არის გამოწვეული;
9. ნიადაგის  ღრმა ფენებში წითელმიწებში იანვარში ტემპერატურა სიღრმის მიხედვით იზრდება, ხოლო ივლისში კლებულობს. აპრილში სიღრმით ტემპერატურა თავიდან იკლებს, ხოლო ოქტომბერში მატულობს და გარკვეულ სიღრმეზე აღინიშნება  ტემპერატურის ცვლა საპირისპირო მიმართულებით. სიღრმე, რომელზეც  ტემპერა​ტურის გრადიენტი იცვლის ნიშანს, დამოკიდებულია წლის სეზონზე, ნიადაგის ტიპსა და გრანულომეტრულ შედგენილობაზე და 1,2–2,4 მ ფარგლებში  მერყეობს;
10. აჭარის სანაპირო ზოლის ნიადაგებშში ინახება ტენის მნიშვნელოვანი მარაგი. წლის განმავლობაში ნიადაგის 1 მ სიღრმეზე ტენის პროდუქტიული მარაგი მანდარინის კულტურის ქვეშ  300–360 მმ ფარგლებში, ხოლო ჩაის პლანტაციის ქვეშ 250–350 მმ ფარგლებში მერყეობს. წლის განმავლობაში სუსტად გამოხატული მინიმუმი აღინიშნება  წლის თბილ პერიოდში მანდარინის ქვეშ მაისში, ჩაის ბუჩქის ქვეშ  –  ივნის–ივლისში. ნიადაგში პროდუქტიული ტენის მაქსიმალური მარაგი  ზამთარშია, მანდარინის ქვეშ თებერვალში, ხოლო ჩაის ქვეშ – დეკემბერში; 

11. ნიადაგის 0–50 სმ ფენაში ტენის პროდუქტიული მარაგი წლის განმავლობაში მერყეობს 120–150 მმ ფარგლებში, 0–20 სმ ფენაში კი ტენის მარაგი 40–50 სმ-ს  შეადგენს;
12. წლის დასაწყისში პროდუქტიული ტენის  მარაგი ნიადაგის 1 მეტრ სიღრმეზე  მანდარინისა და ჩაის კულტურების ქვეშ დაახლოებით ერთნაირია (300 მმ). შემდგომში, ზაფხულის პერიოდში  ტენის მარაგი მცირდება, რადგან კულტურების ზრდის პერიოდში  ტრანსპირაციის შედეგად  ტენი სხვადასხვანაირად ნაწილდება, ჩაის ქვეშ ტენის მარაგი არსებითად  იკლებს (250 მმ), ვიდრე მანდარინის ქვეშ (300 მმ). შემოდგომაზე, ტრანსპირაციით ტენის მცირედი გასავლის და ტემპერატურის დაცემის გამო  ტენის მარაგი  მატულობს და ორივე კულტურის ქვეშ დაახლოებით 350 მმ-ს აღწევს; 

13. ზღვისპირა ნიადაგებში პროდუქტიული ტენის მარაგი  მაისის დასაწყისში  320 მმ-ს შეადგენს,  ვეგეტაციის დასასრულს  კი  მანდარინის კულტურის ქვეშ  310 მმ, ხოლო ჩაის კულტურის ქვეშ 300 მმ-ია. ისე, რომ  ტენბრუნვის კოეფიციენტი პირველ შემთხვევაში 0.97-ს, ხოლო მეორე შემთხვევაში 0.94-ს უდრის, რაც  კარგად შეესაბამება გაწყლოვანების ტიპის  ნიადაგებისათვის დამახასიათებელ  ტენბრუნვის კოეფიციენტის  მნიშვნელობებს;
14. დადგენილია, რომ საქართველოს გაწყლოვანების ტიპის ნიადაგებში  ტენბრუნვის კოეფიციენტი უდიდესია და 0.88-0.95 ფარგლებში იცვლება. კაპილარული დატანიანების  რეჟიმის ნიადაგებში  ტენბრუნვის კოეფიციენტი 0.70-0.75, ხოლო სრული გაზაფხულის დასველების რეჟიმის ნიადაგებში 0.60-0.65-ის ფარგლებშია.

15. ჩატარებულია აჭარის ნიადაგების კლიმატური დარაიონება,  გამოიყოფილია  ნიადაგების 4 კლიმატური რაიონი: მეტად თბილი ნიადაგები ზომიერი გაწყლო​ვანებით, თბილი ნიადაგები სუსტი გაწყლოვანებით, თბილი ნიადაგები კაპი​ლარული დატენიანებით, ზომიერად თბილი ნიადაგები სუსტი გაწყლოვანებით. 
 16. შეფასებულია აგროკლიმატური რესურსების პოტენციალი, რაც 16-20 ერთეულის  

       საზღვრებშია და აჭარა იმ რეგიონების ჯგუფშია, როგორებიც არის აფხაზეთი,   

       იმერეთი და მცხეთა-მთიანეთი, ხოლო ჩამორჩება მხოლოდ კახეთს და   სამეგრელო-ზემო სვანეთს.

